
ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 16, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ 

ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑎ. ᐱᒋᐊᓚᐅᖏᓂᑦᑎᓐᓂ 

ᑲᑎᒪᓂᐊᕐᓂᑎᓐᓄᑦ ᒥᔅᑕ ᐃᐊᓕᐊᑦ 

ᑐᒃᓯᐊᖅᑎᑦᑎᖁᓪᓗᒍ. ᖁᔭᓐᓇᒦᒃ. 

 

>>ᑐᔅᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒋᐊᓚᐅᖏᓐᓂᑦᑎᓐᓂ ᑲᑎᒪᔾᔪᑎᒃᓴᑎᓐᓄᑦ, 

ᑎᑎᕋᖅᑎ ᑖᓐᓇ ᑲᒥᓯᓇ ᑕᕝᕙᓃᒻᒪᖔᑦ 

ᐊᖏᕈᑎᖃᕐᓂᐊᖅᑐᖅ ᒪᓕᒐᒃᓴᓂᒃ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᐃᐊᑦᓇ ᐃᓚᐃᔭᔅ: ᐃᖏᑉᐸᒡᓗᓯ. 

ᑲᑎᒪᓂᖅᓯ ᓇᐃᒃᑲᓗᐊᖅᑎᓪᓗᒍ, ᐱᔭᕇᕐᒥᒐᑉᓯ 

ᖁᐊᓇᕆᕗᖅ. ᑲᒥᓯᓇᐅᓂᖅᐳᑦ ᐱᒻᒪᕆᐅᑎᕗᖓ 

ᐅᑯᐊ ᐊᖏᒻᓂᐊᕋᑉᑭ ᒪᓕᒐᒃᓴᑦ. 

 

 (ᑐᓵᔨᑎᒍᑦ) ᒪᓕᒐᒃᓴᖅ [44], ᐋᖅᑭᒋᐊᕈᑦ 

ᐃᖅᑲᖅᑐᐃᔨᕋᓛᓄᑦ ᒪᓕᒐᕐᔪᐊᕐᒥᒃ; 

 

 ᒪᓕᒐᒃᓴᖅ 51, ᒪᓕᒐᒃᓴᖅ ᐋᖅᑭᒋᐊᕈᑦ, 

ᐃᓄᓕᕆᓂᕐᒧᑦ ᒪᓕᒐᕐᔪᐊᒧᑦ; 

 

 ᒪᓕᒐᒃᓴᖅ 52, ᐋᖅᑭᒋᐊᕈᑦ ᒪᓕᒐᒃᓴᒧᑦ 

ᓄᓇᕗᒻᒥ ᐃᓴᐃᔨᑦ ᑲᑐᔾᔨᖃᑎᒌᒃᑯᖏᑕ 

ᒪᓕᒐᖓᓐᓄᑦ; 

 

 ᒪᓕᒐᔅᓴᖅ 57, ᐊᔾᔨᒌᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᑦ 2013; 

 

 ᒪᓕᒐᒃᓴᖅ 59, ᐱᓕᕆᖃᑎᒌᓐᓂᖅ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᒪᓕᒐᕐᔪᐊᒧᑦ; 

 

 ᒪᓕᒐᔅᓴᖅ 60, ᒪᓕᒐᖅ ᐱᔾᔪᑎᖃᖅᑐᖅ 

ᓄᓇᕗᒻᒥ ᒪᓕᒐᓕᕆᔨᑦ ᑲᑐᔾᔨᖃᑎᒌᒃᑯᖏᓐᓄᑦ; 

 

 ᒪᓕᒐᒃᓴᖅ 61, ᐃᓚᒋᐊᕈᑎᒃᓴᐃᑦ ᑮᓇᐅᔭᑦ 

ᐊᑭᑐᔫᑎᓄᑦ ᒪᓕᒐᖅ 2 – 2013-2014; 

 

 ᒪᓕᒐᒃᓴᖅ 62, ᐃᓚᒋᐊᕈᑎᑦ ᑮᓇᐅᔭᓄᑦ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᒪᓕᒐᕐᔪᐊᓄᑦ - 

1 – 2013-2014; 

 

 ᒪᓕᒐᒃᓴᖅ 63, ᒪᓕᒐᖅ ᐋᖅᑭᒋᐊᕈᑦ ᒐᕙᒪᒃᑯᑦ 

ᐋᖅᑭᓱᖅᑕᐅᓚᐅᕐᓂᖏᓐᓄᑦ 2013-ᒥ; 

 

 ᒪᓕᒐᒃᓴᖅ 65, ᒪᓕᒐᖅ ᐋᖅᑭᒋᐊᕈᑦ 

ᒪᓕᒐᓕᐅᖅᑎᒃᑯᑦ ᐊᐅᓚᑦᓯᔩᓪᓗ 

ᒪᓕᒐᕐᔪᐊᖓᓐᓄᑦ; ᐊᒻᒪ  

 

 ᒪᓕᒐᒃᓴᖅ 67, ᒪᓕᒐᖅ ᐋᖅᑭᒋᐊᕈᑦ 

ᒪᓕᒃᑕᐅᑦᓯᐊᕆᐊᖃᖅᑐᓂᒃ ᒪᓕᒐᕐᔪᐊᒧᑦ. 

 

ᑕᐃᒪ ᐅᑭᐅᒃᑯᑦ ᑕᒪᓐᓇ ᐊᐳᑦ 

ᐊᐅᑉᐸᓪᓕᐊᓕᕋᓗᐊᖅᑎᓪᓗᒍ ᐃᒡᓗᑦᑕ ᓴᓂᐊᓂ 

ᐆᓇᕐᓂᖓᑕ ᓯᕿᓂᐅᑉ ᐊᐅᔭᐅᓂᐊᖅᑐᒥ, 

ᐊᒻᒪᓗᑦᑕᐅᖅ ᓂᕐᓕᓂᒃ ᑕᑯᓚᐅᕋᒪ ᐃᑉᐸᒃᓴᖅ 

ᑕᐃᒪᓐᓇ ᐆᒻᒪᖅᐸᓪᓕᖅᑑᔮᕐᓇᕐᒪᑦ. ᐊᒻᒪᓗ ᑕᒪᒻᒥᒃ 

ᐃᓄᐃᑦ ᐊᐅᓪᓛᖅᓯᒪᖕᒪᑕ, ᐊᖏᕐᕋᖅᓴᕐᓇᐳᒐᓗᐊᖅ 

ᐃᓚᒃᑲᓗ ᑕᑯᓗᒋᑦ. ᑕᕝᕙ ᐱᓇᓱᐊᕈᓯᐅᑉ ᓄᓐᖑᐊᓂ 

ᑕᑯᔭᖅᑐᕐᓂᐊᖅᑕᕋ. 

ᓂᑲᓪᓗᕐᔫᒻᒥᒐᓗᐊᖅᐳᖓ ᑖᓐᓇ ᑭᖑᓪᓕᖅᐹᒥ 

ᐊᖏᕈᑎᖃᕐᓂᐊᕋᒪ ᑖᒃᑯᓂᖓ. ᑖᓐᓇ ᑳᑉᑕᓐ 

ᕘᒡᒐᓴᓐ ᐃᓚᒋᔭᐅᓂᐊᕐᒪᑦ ᔭᓗᓇᐃᒧᑦ  

ᐅᑎᖅᑎᑕᐅᓂᐊᕐᒪᑦ ᐅᓇᑕᖅᑐᖅᓴᓐᖑᐊᓄᑦ. 

ᖁᔭᓐᓇᒦᕈᒪᕙᕋ ᐃᑲᔪᑦᑎᐊᖅᓯᒪᖕᒪᑦ 

ᐅᖃᖅᓯᒪᖕᒪᓪᓗ ᐃᑲᔪᖅᑎᒋᓪᓗᒍ. 

 

>>ᐸᑦᑕᑐᖅᑐᑦ 

 

ᑭᓯᐊᓂ, ᖁᕕᐊᓇᓐᓂᖅᓴᒃᑯᑦ ᐱᕚᓪᓕᕈᑎᖃᕆᕗᖓ. 

ᖁᕕᐊᓱᒃᐳᖓ ᑐᓴᖅᑎᑦᓯᒍᓐᓇᕋᒪ 

ᐃᑲᔪᖅᑎᖃᓐᓂᕐᓂᒃ ᐃᑲᔪᖅᑎᑦ 

ᐃᓕᓐᓂᐊᖅᑎᑕᐅᓂᐊᕐᒪᑕ ᔫᓂ 15ᒥ. 

 

ᑖᒃᑯᐊ ᑎᓴᒪᑦ ᐃᓚᐅᖃᑕᐅᓂᐊᖅᖢᑎᒃ, ᒪᕐᕉᒃ 

ᑖᒃᑯᐊ ᐳᓛᕆᐊᖅᓯᒪᔫᒃ. ᖁᕕᐊᓱᑉᐳᖓ 

ᓴᖅᑭᑎᑦᓯᒍᓐᓇᕋᒪ ᑯᐊᐳᕈ ᐃᕚᓐ ᓇᐃᒡᒍ, ᐸᓖᓯᒃᑯᑦ 

“V” division-ᒦᓐᖔᖅᑐᖅ, ᐊᒻᒪᓗ ᑳᑉᑕᓐ ᕋᐃᒪᓐ 

ᕆᐅᓪ, ᑕᐃᑲᓂ ᐅᑭᐅᖅᑕᖅᑐᒥ ᐱᓕᕆᔨᒃᑯᑦ ᑳᑉᑕᓐ 

ᑕᕘᒡᒐᓴᓐᒥᒃ ᐃᓇᖏᖅᓯᓂᐊᖅᑐᖅ. 

 

>>ᐸᑦᑕᑐᖅᑐᑦ 

 

ᑕᐃᒃᑯᐊ ᒪᕐᕈᒃᑲᓐᓃᒃ ᑕᕝᕙᓃᒍᓐᓇᖏᑦᑑᒃ ᐅᓪᓗᒥ 

ᓵᕐᔨᓐ ᒫᓐᑎ ᓕᒫᓐ ᐊᒻᒪᓗ ᑯᐊᐳᕈ ᑕᐃᕕᑦ 

ᐊᒡᓘᒃᑲᖅ, ᑕᒪᒻᒥᒃ “V” division-ᑯᓐᓂ ᓄᓇᕗᒻᒥ 

ᐸᓖᓯᐅᔫᒃ. 

 

ᖁᔭᓐᓇᒦᒃ ᑖᒃᑯᐊ ᐃᑲᔪᖅᑎᒋᓯᒪᔭᒃᑲ ᐊᑯᓂ ᐋᑕᒻ 

ᓴᑉ, ᑖᓐᓇ ᑲᒪᔨᐅᔪᖅ 795 ᐅᓇᑕᖅᑐᖅᓴᒃᑯᓐᓂ 

ᑕᕝᕙᓂ ᐃᖃᓗᖕᓂ. ᐃᓕᓐᓂᐊᖅᑎᑦᓯᓂᕐᒥᒃ 

ᑕᐃᒪᓐᓇ ᐃᓕᓐᓂᐊᕈᑎᑦᓯᓂᓪᓗ ᐋᖅᑭᒃᓱᐃᓕᒑᔪᖅ. 

 

ᑭᖑᓪᓕᖅᐹᒥ, ᐱᐊᓂᒃᑯᑦᓯ ᑲᑎᒪᓂᑦᓯᓐᓂᒃ 

ᐸᕐᓇᖕᓂᐊᖅᐳᓯ ᐃᓚᑦᓯᓐᓂᒃ ᐱᖃᑎᖃᕆᐊᖅᑐᕐᓗᓯ 

ᐊᐅᔭᐅᓂᖓᓂ ᐊᑯᓂᐅᓂᖅᓴᒥᒃ ᐊᒻᒪᓗ 

ᐃᖃᓪᓕᐊᖅᐸᓪᓗᓯ  

ᓂᕐᓕᖅᓯᐅᕐᓗᓯᓗ. ᐃᓱᒪᒃᓴᖅᓯᐅᕐᓂᐊᖅᑐᒃᓴᐅᒋᕗᓯ 

ᓂᕈᐊᖅᑕᐅᒃᑲᓐᓂᕋᓱᓐᓂᐊᕐᒪᖔᑦᓯ,  

ᑲᔪᓯᑦᑎᐊᖁᔨᕗᖓ ᐃᓕᑦᓯᓐᓂᒃ ᓄᖅᑲᖓᓂᑦᓯᓐᓂ 

ᐊᐅᔭᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ ᑲᑎᒪᔨᑦ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᑦ 

ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 300 - 3(3): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᑯᓱᒐᖅ) 

 

ᐊᖓᔪᖅᑳᖅ ᑯᓱᒐᖅ: ᐅᑉᓗᒃᑯᑦ, ᓄᓇᕗᒻᒥᐅᑦ. 

(ᑐᓵᔨᑎᒍᑦ) ᐅᖃᖅᑎ, ᐅᖃᐅᑎᔪᒪᓪᓗᒋ 

ᑲᑎᒪᔨᐅᖃᑎᒃᑲ ᑖᓐᓇ ᒥᔅᑕ ᓯᐅᑦᓴᒃ, 

ᓯᓚᑦᑐᖅᓴᕐᕕᖕᒥ ᒥᓂᔅᑕᐅᔪᖅ, 

ᐃᓕᓐᓂᐊᕌᓂᒃᑐᓄᐊᖅᓯᒪᖕᒪᑦ ᐱᔭᕇᕈᓂ 

ᑕᒡᕗᖓᕈᓐᓇᕐᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑲᑎᒪᐅᑎᒃᓴᓂ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 301 - 3(3): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 

ᐊᑭᑦᑐᕋᐅᑎᑦᑎᖃᑦᑕᕐᓂᖏᑦ ᑎᑭᓴᐃᓂᕐᒧᑦ, 

ᐅᓯᔭᐅᑎᑦᑎᓂᕐᒧᑦ ᐊᒻᒪᓗ 

ᓴᓇᔭᐅᑎᑦᑎᓂᕐᒧᓪᓗ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ 

ᖁᕐᓗᖅᑐᒥᐅᑦ ᓄᓇᕗᒻᒥᐅᓪᓗ. ᐅᖃᖅᑎ, ᑖᒃᑯᐊ 

ᐃᓕᓐᓂᐊᖅᓯᒪᔭᖅᐳᑦ ᐱᔾᔪᑎᒋᓪᓗᒋᑦ 

ᐃᒡᓗᓕᕆᔨᒃᑯᓐᓂ ᑖᒃᑯᐊ ᐸᐸᑕᐅᔪᑦ ᑮᓇᐅᔭᑦ, 

ᑖᒃᑯᐊ ᐋᖅᑭᒃᓯᓯᒪᓕᖅᐳᒍᑦ ᑳᓐᑐᕌᒃᒍᑎᓂᒃ  

ᐱᓕᕆᐊᖃᖁᓪᓗᑕ ᓄᓇᕗᒻᒥᐅᑦ ᑭᓐᖑᖅᑕᖏᓐᓂᒃ. 

ᑕᒪᓐᓇ ᐱᓪᓗᒍ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᐊᔾᔨᒌᖏᑦᑐᓂᒃ ᓴᓇᓂᐊᕐᒪᑕ ᐃᒡᓗᓂᒃ  

ᐊᑕᐅᓯᐅᓐᖏᖔᖅᑐᓂᒃ ᑖᒃᑯᓂᖓ. ᑲᑎᓐᖓᔪᓂᒃ 

ᓴᓇᓂᐊᖅᐳᑦ ᐊᒻᒪᓗᑦᑕᐅᖅ ᑎᑭᑎᑕᐅᓗᑎᒃ 

ᓇᑉᐸᖅᑎᖅᑕᐅᓗᑎᒡᓗ ᐊᒻᒪᓗ ᐃᒡᓗᓕᐅᕈᑎᒃᓴᐃᑦ 

ᑎᑭᑎᑕᐅᓗᑎᒃ. 

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᑖᒃᑯᓂᖓ 

ᐊᑐᕐᓂᐊᖅᐳᑦ, ᐃᓛᒃ,  ᑳᓐᓄᑐᕌᒃᑎᓂᒃ 

ᑎᑭᑎᑕᐅᓂᖏᓐᓄᑦ ᓇᑉᐸᖅᑎᖅᑕᐅᓂᖏᓐᓄᓗ 

ᓄᑖᓗᓂᒃ ᐃᒡᓗᒃᓴᓂᒃ. $100 ᒥᓕᐊᓂᒃ 

ᐱᓂᐊᖅᓱᑎᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑕᐃᒪᓐᓇ 

ᓴᓇᓂᐊᕐᒪᑕ ᓇᖕᒥᓂᖃᖅᑐᑦ ᐊᒻᒪᓗ ᖁᕕᐊᓱᒃᐳᖓ 

ᐅᖃᕈᓐᓇᕋᒪ ᑕᐃᒪᓐᓇ ᑮᓇᐅᔭᓂᒃ 

ᐊᑐᖏᓐᓂᖅᓴᐅᓂᐊᖅᐳᒍᑦ, ᐊᑭᑭᓐᓂᖅᓴᐅᓂᐊᖅᐳᑦ. 

ᑕᐃᒪᓐᓇ ᐊᑲᐅᓂᖅᓴᐅᓗᓂ ᐊᒻᒪᓗᑦᑕᐅᖅ 

ᐱᐊᓚᓂᖅᓴᐅᓂᐊᕐᒪᑕ ᐃᒡᓗᓴᖅᑖᕆᔭᐅᓂᐊᖅᑐᑦ 

ᓄᓇᕗᒻᒥᐅᓄᑦ. 

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᐊᑐᖅᓯᒪᔭᒥᓂᒃ 

ᒪᓕᒡᓗᑎᒃ ᑕᒪᒃᑯᐊ ᑮᓇᐅᔭᑦ ᓲᕐᓗ 

ᐅᓄᓗᐊᖅᑕᐃᓕᒪᔪᓐᓇᖁᓪᓗᒋᑦ ᑕᐃᒪᓐᓇᓗ 

ᐱᓕᕆᐊᕆᔭᐅᔪᑦ ᐃᓕᖅᑯᓯᖃᕐᓗᑕ 

ᐃᖢᐃᓪᓕᐅᕈᑎᒃᓴᖃᓐᖏᓐᓂᖅᓴᐅᓂᐊᕐᒪᑕ 

ᓴᓇᔭᐅᕙᓪᓕᐊᓂᖏᓐᓄᑦ ᐃᒡᓗᐃᑦ. ᑕᐃᒪᓘᓐᓃᑦ 

ᐋᖅᑭᒃᑕᐅᓯᒪᔪᑦ ᑖᒃᑯᐊ ᐊᑭᒋᓂᐊᖅᑕᖏᑦ 

ᒥᑭᓐᓂᖅᓴᐅᓂᐊᕐᒪᑕ ᐊᑐᖅᓯᒪᔭᑦᑎᓐᓂᒃ ᑕᒪᒃᑯᓂᖓ 

ᑎᑭᑎᑕᐅᔪᓂᒃ ᓱᕋᒃᐸᒃᑐᓂᒃ ᔭᒐᐃᕙᑦᑕᑎᓐᓂᓪᓗ. 

 

ᐅᖃᖅᑎ, ᖃᐅᔨᒪᕗᖓ ᑕᒪᓐᓇ 

ᑳᓐᑐᕌᖅᑎᑦᑎᓂᐊᖅᑎᓪᓗᒋᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ 

ᐊᑲᐅᓯᕚᓪᓕᕐᓂᐊᖅᐳᑦ ᓄᓇᕗᒥᐅᓄᑦ ᐊᒻᒪᓗ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᐊᐅᓛᑦᓯᐊᕐᓂᖅᓴᐅᔪᓐᓇᕐᓂᐊᕐᒪᑕ ᑭᒃᑯᑐᐃᓐᓇᐃᑦ 

ᐃᒡᓗᒃᓴᕆᓂᐊᖅᑕᖏᓐᓄᑦ  

ᐱᒍᒪᔭᐅᑦᓯᐊᖅᑐᓄᑦ ᑕᒫᓂ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 302 - 3(3): 

ᐅᔭᕋᓐᓂᐊᖅᑐᓕᕆᓂᕐᒧᐊᖓᔪᐃᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᓂᑯᕕᑦᑐᖓ ᐅᓪᓗᒥ 

ᑐᓴᖅᑎᑦᑎᒍᒪᓪᓗᖓ ᖁᕕᐊᓇᖅᑐᒥᒃ 

ᐃᓕᓐᓂᐊᕈᑎᒃᓴᐅᓂᐊᖅᑐᒥᒃ ᐊᑐᖅᑕᐅᓂᐊᖅᑐᒥᒃ 

ᓄᓇᕘᒥ ᐃᓕᓐᓂᐊᕐᓂᕐᒧᑦ. ᐅᔭᕋᖕᓂᐊᖅᑐᓕᕆᓂᕐᒧᑦ 

ᐱᔾᔪᑎᖃᖅᑐᑦ ᑖᒃᑯᐊ ᐃᓕᓐᓂᐊᕈᑕᐅᓂᐊᖅᑐᑦ 

ᓄᓇᕗᒻᒥᐅᑕᐅᔪᑦ ᒪᒃᑯᒃᑐᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᑎᒎᓇᖅ 

ᐅᔭᕋᖕᓂᐊᖅᑎᓂᒃ ᐱᓕᕆᐊᕆᔭᐅᔪᓐᓇᖅᑐᓂᒃ. 

 

ᐅᖃᖅᑎ, ᑖᒃᑯᐊ ᐃᓕᓐᓂᐊᕈᑎᒃᓴᐃᑦ ᓄᓇᕗᑦ 

ᒐᕙᒪᒃᑯᓐᓄᑦ ᐊᖏᖃᑎᒋᓯᒪᓪᓗᒋᑦ Agnico Eagle-

ᑯᑦ ᐊᑎᓕᐅᕈᑎᖃᓚᐅᕐᒪᑕ ᐄᐳᕈ 2012-ᒥ. 

ᐱᓕᕆᖃᑎᒌᖕᓂᐊᖅᑐᒍᑦ ᑮᓇᐅᔭᓂᒃ ᐃᒪᓐᓇ 

ᐱᓕᕆᖃᑎᖃᕐᓗᑕ ᐱᕙᓪᓕᐊᑎᑕᐅᓂᖏᓪᓗ 

ᐃᓕᓐᓂᐊᖅᑎᑕᐅᓂᖏᓪᓗ ᐅᔭᕋᖕᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᐃᑦ ᐊᒻᒪᓗ ᐱᓗᐊᖅᑐᒥᒃ 

ᐃᑲᔪᕐᓂᖃᕐᓂᐊᖅᐳᖅ ᒪᕐᕉᖕᓄᑦ ᑲᑐᔾᔨᖃᑎᒌᓄᑦ 

ᐱᓕᕆᖃᑎᒌᔪᓐᓇᖁᓪᓗᒋᑦ ᐃᓕᓐᓂᐊᖅᑎᑕᐅᓗᑎᒃ 

ᑕᐃᑲᓂ ᑭᕙᓪᓕᕐᒥᐅᑕᐃᑦ. ᑕᐃᒪᓐᓇ 

ᐱᓕᕆᖃᑎᒌᖕᓂᐊᖅᐳᒍᑦ ᐊᒥᓱᓐᖑᖅᐹᓪᓕᕐᓗᑎᒃ 

ᑭᕙᓪᓕᕐᒥ ᑖᒃᑯᐊ ᐃᓕᓐᓂᐊᖃᑕᐅᓂᐊᖅᑐᑦ 

ᐃᓕᓐᓂᐊᕐᕕᒡᔪᐊᒥ ᑕᐃᒪᓐᓇ ᐱᓕᕆᒋᐅᒃᓴᓂᕐᒧᑦ 

ᐅᔭᕋᖕᓂᐊᕐᕕᖕᒥ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ 

Agnico Eagle-ᑯᓐᓂᒃ ᐃᒪᓐᓇ 

ᐃᓕᓐᓂᐊᕈᑎᒃᓴᖃᑦᑎᐊᕐᓂᐊᖅᐳᑦ ᐃᓕᓐᐊᖅᑎᓄᑦ 

ᑕᐃᑲᓂ  

ᑭᕙᓪᓕᕐᒥ ᐊᒻᒪᓗ ᐃᓕᓐᓂᐊᕈᑎᑦᓯᐊᕙᐅᓂᐊᖅᖢᑎᒃ 

ᐃᓕᓐᓂᐊᑎᑦᑎᔨᓄᑦ. 

 

ᐅᖃᖅᑎ, ᑕᐃᒪ ᓂᕆᐅᒃᐳᖓ ᐅᔭᕋᖕᓂᐊᓂᕐᒧᑦ 

ᐱᔾᔪᑎᖃᖅᑐᓂᒃ ᐃᓕᓐᓂᐊᕐᕕᖕᒧᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 

ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ ᑕᐃᒪᓐᓇ 

ᖃᓄᑐᐃᓐᓇᖅ ᖃᐅᔨᓴᕈᑎᐅᒐᔭᖅᑐᓂᒃ 

ᐅᔭᕋᖕᓂᐊᕐᕕᖕᒥᓗ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒫᑕᒻ ᒥᓂᔅᑕ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐊᕙᑎᒥᐅᑕᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

ᕿᑭᖅᑖᓗᒻᒥ ᑐᒃᑐᐃᑦ (ᐋᕆᐊᒃ) 

 

ᐊᖓᔪᖅᑳ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐅᓐᓄᓴᑦᑎᐊᕙᒃᑯᑦ ᓄᓇᕗᒻᒥᐅᑦ. 

ᐅᖃᖅᑎᑦᓯᔨ, ᐃᓄᐃᑦ ᖃᐅᔨᒪᓂᖓ 

ᖃᐅᔨᒪᓂᑐᖃᕆᔭᖓ ᐊᒻᒪᓗᑦᑕᐅᖅ ᒫᓐᓇᐅᔪᖅ 

ᖃᐅᔨᓴᕐᓂᐅᖃᑦᑕᓕᖅᑐᖅ ᐊᑐᖅᖢᒍ 

ᐅᔾᔨᕈᓱᒃᓯᒪᓕᕋᑦᑕ ᕿᑭᖅᑖᓗᖕᒥ ᑐᒃᑑᔪᑦ 

ᖃᑦᓰᓐᓇᒻᒪᕆᐅᓕᕐᒪᑕ ᒫᓐᓇ. ᑖᓐᓇ 

ᖃᐅᔨᓴᕐᓂᐅᓚᐅᖅᑐᖅ ᖃᖓᑕᔫᒃᑯᑦ 2012-

ᖑᑎᓪᓗᒍ ᖃᐅᔨᔾᔪᑎᒋᓚᐅᕋᑦᑎᒍᑦ ᑕᒫᓂ ᑐᒃᑐᐃᑦ 

ᑕᒫᓂ 1,000-2,000-ᓗ ᖃᓂᒋᔮᓃᑐᐃᓐᓇᓚᐅᕐᒪᑕ 

ᑕᒫᓂ ᕿᑭᖅᑖᓘᑉ ᓂᒋᖅᐸᓯᐊᓂ. ᑖᓐᓇ 

ᓇᓗᓇᐃᖅᓯᓯᒪᕗᖅ ᓲᕐᓗ ᑖᒃᑯᐊ ᑐᒃᑐᑦ 1990-ᒥᓂᑦ 

95 ᐳᓴᒥᒃ ᖃᑦᑏᓐᓇᐅᓂᖅᓴᐅᓕᖅᑐᑦ. 

 

ᑖᒃᑯᐊ ᖃᐅᔨᒪᓂᐅᔪᑦ ᓴᖅᑭᓯᒪᔪᑦ, ᐃᓚᓕᐅᔾᔨᓯᒪᕗᑦ 

ᖃᐅᔨᓴᕐᓂᕐᒥᒃ ᐃᓕᓯᒪᔪᑎᒍᑦ ᓄᓇᓕᖕᓂᒃ 

ᐅᖃᖃᑎᖃᖃᑦᑕᕐᓂᖅ; ᑖᒃᑯᐊ 10, ᖁᓕᐅᔪᑦ 

ᓄᓇᓕᐅᔪᑦ ᕿᑭᖅᑖᓗᖕᒥ ᐱᖃᑎᒋᓪᓗᒋᑦ. 

ᐊᖑᓇᓱᒃᑎᑦ, ᐃᓐᓇᒻᒪᕆᑦ, ᓄᓇᓕᖕᒥᐅᑦ 

ᐃᓄᖏᓐᓄᑦ ᐅᖃᐅᔾᔭᐅᓯᒪᓕᕋᑦᑕ ᑐᒃᑐᑦ 

ᓇᓂᔭᕐᓂᕈᓐᓃᖅᐸᓪᓕᐊᑐᐃᓐᓇᕐᓂᖏᓐᓂᒃ. 

ᐊᒻᒪᑦᑕᐅᖅ ᐃᓱᒫᓗᒃᑐᑎᒃ 

ᐅᖃᐅᔾᔭᐅᖃᑦᑕᖅᓯᒪᓪᓗᑕ ᑖᓐᓇ 

ᓈᒻᒪᒋᓐᖏᑕᑦᑎᓐᓂᒃ ᓴᖅᑭᖅᐸᓪᓕᐊᔪᖃᕐᓂᖓᓂᒃ 

ᑖᒃᑯᐊ ᐱᔾᔪᑎᒋᖃᓯᐅᑎᓱᕆᔭᐅᓪᓗᑎᒃ ᓄᓇᐅᑉ 

ᐊᑐᖅᑕᐅᓂᖓᓂᒃ ᐊᒻᒪᓗᑦᑕᐅᖅ ᐊᓯᖏᓐᓄᑦ 

ᑐᒃᑐᐃᑦ ᑕᒫᓂ ᐃᓂᒋᔭᖓᓂ.  

 

ᐅᖃᖅᑎᑦᑎᔨ, ᑐᒃᑐᐃᑦ ᐱᕕᒡᔪᐊᕆᒻᒪᕆᒃᑲᑦᑎᒍᑦ 

ᓄᓇᕗᒻᒥᐅᖑᔪᒍᑦ ᐊᒻᒪᓗᑦᑕᐅᖅ 

ᐊᑑᑎᖃᑦᑎᐊᒻᒪᕆᒃᑐᑎᒃ ᑕᒪᑐᒧᖓ 

ᐊᕙᑎᒋᔭᑦᑎᓐᓄᑦ. ᑖᒃᑯᐊ ᐊᕙᑎᓕᕆᔨᒃᑯᑦ 

ᐱᓕᕆᖃᑎᖃᓪᓚᕆᒋᐊᕐᓂᐊᖅᑐᑦ 

ᓂᕐᔪᑎᓕᕆᔨᐅᖃᑎᑦᑎᓐᓂᒃ ᑖᒃᑯᐊ ᖃᓄᖅ 

ᐱᒋᐊᒃᑲᓐᓂᖅᑕᐅᔪᓐᓇᕐᒪᖔᑕ ᑐᒃᑐᐃᑦ 

ᐊᒥᓱᕈᖅᐸᓪᓕᐊᓂᖏᑦ ᑕᒫᓂ ᕿᑭᖅᑖᓗᖕᒥ. ᑖᓐᓇ 

ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃᑯᓪᓗ ᒫᓐᓇ 

ᐸᕐᓇᒃᐸᓪᓕᐊᕗᑦ ᐃᓕᓐᓂᐊᖅᓯᓐᓈᖅ ᑲᑎᒪᓂᒃᓴᒥᒃ 

ᑕᒫᓂ ᐊᐅᔭᒥ ᐊᑐᔭᒥ ᐊᑐᓛᖅᑐᒥ. ᑖᒃᑯᐊᓗ 

ᐱᓕᕆᖃᑎᒋᓪᓗᑎᒍ ᐆᒪᔪᓕᕆᓂᕐᒧᑦ ᑲᑎᒪᔨᐅᔪᑦ 

ᓄᓇᓕᖕᓂ, ᐃᓐᓇᑐᖃᐅᔪᑦ ᐊᒻᒪᓗᑦᑕᐅᖅ 

ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᖃᑎᒋᔭᕗᑦ ᑕᒪᑐᒥᖓ 

ᐃᓱᒪᒃᓴᖅᓯᐅᕈᑎᖃᓪᓚᕆᒃᐳᑦ ᕿᓚᒻᒥᐅᔪᒃᑯᑦ 

ᐊᒻᒪᓗᑦᑕᐅᖅ ᐊᑯᓂᐅᔪᒃᑯᑦ ᖃᓄᖅ ᑕᒪᓐᓇ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ ᓂᕐᔪᑎᑭᒡᓕᕙᓪᓕᐊᓂᖅ.  
 

ᑖᔅᓱᒧᖓ ᐃᓕᓐᓂᐊᖅᓯᓐᓈᑦ ᑲᑎᒪᓂᒃᑯᑦ 

ᑕᑯᓇᓛᖅᐳᑦ ᖃᓄᖅ ᐊᓯᐊᓂᒃ ᑕᐃᒫᒃ 

ᐃᓕᓯᒪᔪᖃᒃᑲᓐᓂᕐᒪᖔᑦ, ᐊᒻᒪᓗᑦᑕᐅᖅ ᑕᒪᒃᑯᐊ 

ᖃᐅᔨᓴᕐᓂᐅᕙᒃᑐᑦ ᒫᓐᓇᒃᑰᓕᖅᑐᖅ ᐊᑐᖅᑕᐅᕙᒃᑐᑦ 

ᐊᑐᕐᓗᒋᑦ, ᐃᓄᐃᓪᓗ ᖃᐅᔨᒪᓂᖏᓪᓗ ᐊᑐᕐᓗᒋᑦ 

ᖃᓄᖅ ᓂᕐᔪᑎᑦ ᖃᑦᑏᓐᓇᕈᖅᑎᓪᓗᒋᑦ 

ᐱᒋᐊᒃᑲᓐᓂᖅᑕᐅᔪᓐᓇᕐᒪᖔᑕ. ᒫᓐᓇᐅᔪᕐᓕ 

ᑎᓕᓯᒃᑲᓐᓂᕈᒪᒐᓗᐊᖅᐳᖓ ᐆᒪᔪᓕᕆᔨᐅᔪᓂᒃ 

ᓄᓇᓕᖕᓂ ᑖᒃᑯᓂᖓ ᓄᓇᓕᐅᖃᑎᒥᓂᒃ 

ᐱᖃᑎᖃᕐᓗᑎᒃ ᑕᒪᑐᒥᖓ 

ᖃᐅᔨᒃᑲᐃᒋᐊᒃᑲᓂᕐᓗᑎᒃ, 

ᑐᓴᐅᒪᑎᑦᑎᒋᐊᒃᑲᓐᓂᕐᓗᑎᒃ ᖃᓄᖅ 

ᒫᓐᓇᑦᑎᐊᒻᒪᕆᒃ ᑕᒪᓐᓇ ᐊᐅᓚᔾᔭᒋᐊᒐᒃᓴᐅᖕᒪᖔᑦ 

ᑕᒫᓂ ᐊᑐᒃᑲᓐᓂᕈᓐᓇᕐᓂᐊᕐᒪᖔᑎᒍᑦ ᑐᒃᑐᑦ 

ᕿᑭᖅᑖᓗᖕᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᑲᒪᔨᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  

ᑐᓐᖓᓴᐃᔨ: ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑎᒃ 

ᓄᓇᕗᒻᒧᑦ (ᑕᑉᑑᓇ) 
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑖᓐᓇ ᐳᓚᕋᖅᑐᓕᕆᓂᖅ 

ᑕᒪᓐᓇ ᐱᒻᒪᕆᐅᖕᒪᑦ ᐱᕙᓪᓕᐊᑎᑦᑎᓂᕐᒥᒃ 

ᓄᓇᕗᒻᒥ ᑮᓇᐅᔾᔭᒃᓴᐅᑕᐅᓪᓗᓂ ᐊᒻᒪᓗᑦᑕᐅᖅ 



ᕿᑎᖅᑰ, ᒪᐃ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᓪᓗ ᓄᓇᕗᒻᒥᐅᓄᑦ. 

ᐳᓚᕋᖅᑐᓕᕆᓂᖅ ᑕᒪᓐᓇ ᓲᕐᓗ 

ᖁᕕᐊᒋᔭᐅᔪᓐᓇᕐᒪᑦ ᐃᓕᖅᑯᓯᖃᖅᑐᓄᑦ ᓄᓇᕗᒻᒥ 

ᓯᓚᕐᔪᐊᕐᒥᐅᓂᒃ ᑕᑯᑎᑦᑎᓗᑎᒃ. 

 

ᑕᐃᒪ ᑐᓐᖓᓴᐃᔨ ᐳᓚᕋᖅᑐᓕᕆᓂᕐᒧᑦ 

ᐸᕐᓇᐅᑕᐅᔪᖅ ᓄᓇᕗᒻᒥᐅᓄᑦ.  

ᐱᓕᕆᐊᕆᔭᐅᓯᒪᓪᓗᑎᒃ ᐊᑯᓂ 

ᐱᓕᕆᖃᑎᒌᖕᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦ, 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ 

ᐳᓚᕋᖅᑐᓕᕆᔨᑦ ᐊᒻᒪᓗᑦᑕᐅᖅ ᐊᓯᖏᑦ ᑖᒃᑯᐊ 

ᐃᓚᒋᔭᐅᔪᑦ.  

 

ᑕᐃᒪ ᐳᓚᕋᖅᑐᓕᕆᓂᖅ ᑕᒪᓐᓇ 

ᐱᕙᓪᓕᐊᔭᐅᔪᓐᓇᕐᒪᑦ ᑕᒪᒃᑯᐊᓕᒫᑦ ᐃᑲᔪᖅᐸᑕ 

ᐊᑯᓂᐅᔪᒃᑯᑦ ᐃᓚᐅᓗᑎᒃ ᐃᑲᔪᖅᑐᐃᓗᑎᒡᓗ. 

ᐅᖃᖅᑏ, ᑕᒪᓐᓇ ᐸᕐᓇᐅᑕᐅᓯᒪᔪᖅ ᐊᕐᕌᒍᓄᑦ 

ᑕᓪᓕᒪᓄᑦ ᐋᖅᑭᒃᓯᒪᕗᖅ ᑎᑎᕋᖅᓯᒪᓪᓗᑎᒡᓗ 

ᖃᓄᐃᓕᐅᕐᓂᐊᕐᒪᖔᑕ ᑖᒃᑯᐊ ᐊᑐᓂ ᑲᑐᔾᔨᖃᑎᒌᑦ 

ᓄᓇᕗᒻᒥ ᐳᓚᕋᖅᑐᓕᕆᓂᖅ ᐱᕈᖅᐸᓪᓕᐊᖁᓪᓗᒍ.  

 

ᑕᒪᓐᓇ ᖁᕕᐊᒋᕙᕋ ᓯᕗᓂᒃᓴᐅᓂᐊᖅᑐᒥᑦ 

ᐳᓚᕋᖅᑐᓕᕆᓂᖅ ᓄᓇᕗᒻᒥ ᑭᓯᐊᓂ 

ᑐᑭᓯᐅᒪᒋᓪᓗᖓ ᐊᒃᓱᕈᕐᓇᕐᓂᐊᕐᒪᑦ 

ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖃᖅᑐᓄᑦ ᑕᐃᒪᓐᓇ 

ᑲᔪᓯᕙᓪᓕᐊᑦᑎᐊᕈᓐᓇᖁᓪᓗᒋᑦ ᑕᒪᒃᑯᓂᖓ 

ᓂᐅᕐᕈᑎᒃᓴᓂᑦ ᐱᔨᑦᓯᕋᐅᑎᓂᒡᓗ 

ᐃᓕᓐᓂᐊᕈᑎᓂᒡᓗ ᐱᓕᕆᐊᖃᖅᖢᑎᒃ 

ᓂᐅᕐᕈᑎᖃᕐᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ ᐊᒻᒪᓗ 

ᒪᓕᒐᖃᕐᓂᕐᒧᑦ ᐊᒻᒪᓗ ᐱᖁᔭᕋᓛᖃᕐᓂᕐᒧᑦ 

ᐱᓕᕆᒍᑎᖃᕐᓗᑎᒃ.  

 

ᑕᒪᓐᓇ ᐱᒋᐊᕈᑎᒋᔭᐅᓂᐊᖅᐳᖅ ᓄᓇᕗᒻᒥ 

ᐳᓚᕋᖅᑐᓕᕆᓂᖅ ᑕᐃᒪᓐᓇ ᐅᐸᒃᑕᐅᖃᑦᑕᕐᓗᓂ 

ᐊᒻᒪᓗᑦᑕᐅᖅ ᑖᒃᑯᐊ ᒪᓕᒡᓗᒋᑦ ᑐᓐᖓᓴᐃᔨᑦ-

ᖑᓂᕋᖅᑕᐅᔪᑦ ᑕᐃᒪᓐᓇᓗ ᐃᑲᔪᖅᑕᐅᔪᓐᓇᖁᓪᓗᒋᑦ 

ᑕᒪᒃᑯᐊ ᓄᓇᑦᑎᓐᓂᒥᐅᑕᐃᑦ ᐃᓄᖏᓪᓗ. 

ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ.  

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᖁᓪᓕᒃᑯᓐᓄᑦ ᒥᓂᔅᑕ, ᒥᓂᔅᑕ ᐃᐊᓪ. 

ᐃᑯᒻᒪᖅᑯᑎᖃᕐᕕᖓ ᐋᖅᑭᑦᓯᐊᖅᓯᒪᒍᑎᖓ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᑐᓴᖅᑎᒍᒪᔭᒃᑲ ᓄᓇᕗᒻᒥᐅᑕᐅᔪᑦ 

ᑕᒪᓐᓇ ᐱᒋᐊᕈᑕᐅᓯᒪᔪᒥᑦ ᖁᓪᓕᒃᑯᑦ 

ᑯᐊᐳᕋᐃᓴᖏᓐᓄᑦ ᐃᖃᓗᖕᓂ. 

 

ᐊᕐᕌᓂ ᑖᒃᑯᐊ ᖁᓪᓕᒃᑯᑦ ᑐᒃᓯᕋᐅᑎᖃᓚᐅᕐᒪᑕ 

ᑮᓇᐅᔭᓂᑦ NRCan-ᑯᓐᓂᑦ ᑖᒃᑯᓇᓐᖓᑦ 

ᐱᒋᐊᕈᑎᒃᓴᐅᒐᔭᖅᑐᓂᒃ ᑕᒪᓐᓇ ᓴᖅᑭᑕᐅᓯᒪᔪᖅ 

ᓄᑖᓂᑦ ᑕᐃᒪᓐᓇ ᓴᓗᒪᓂᖅᓴᓂᑦ 

ᐆᒻᒪᖅᑯᑎᖃᕈᓐᓇᖁᓪᓗᑕ ᐱᓕᕆᑎᑦᑎᓗᑎᒡᓗ 

ᑮᓇᐅᔾᔭᒃᓴᐅᑕᐅᓗᑎᒡᓗ ᐃᑲᔪᕐᓗᑎᒡᓗ ᓴᐳᒻᒥᓂᕐᒧᑦ 

ᐊᕙᑎᒥᐅᑕᓂᒃ. ᖁᕕᐊᓱᑉᐳᖓ ᑕᒪᓐᓇ 

ᓴᖅᑭᑕᐅᓵᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖃᖅᑎᑦᑎᓂᐊᕐᒪᑕ $1,662,154-ᓂᒃ 

ᓴᓇᓂᐊᕐᓗᑎᒃ ᓯᕗᓪᓕᖅᐹᒥᑦ ᑕᐃᒪᓐᓇ 

ᓴᓗᒪᓂᖅᓴᒥᒃ ᐅᑭᐅᖅᑕᖅᑐᒥ ᑕᕝᕙᓂ ᐃᖃᓗᖕᓂ. 

 

ᐅᖃᖅᑏ, ᑕᒪᓐᓇ ᓴᓇᔭᐅᓂᐊᖅᑐᖅ 

ᐊᑲᐅᓯᕚᓪᓕᕈᑕᐅᓂᐊᕐᒪᑦ ᑕᐃᒪᓐᓇ 

ᖃᒥᖃᑦᑕᖏᓐᓂᖅᓴᐅᔪᓐᓇᖁᓪᓗᒋᑦ ᐊᒻᒪᓗ ᖃᓄᖅ 

ᐊᑯᓂᐅᑎᒋᔪᖅ ᖃᒥᓯᒪᖃᑦᑕᕐᓂᖅᓴᐅᓗᑎᒃ 

ᐊᒻᒪᓗᑦᑕᐅᖅ ᖃᒥᖃᑦᑕᖅᑐᑦ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐊᑲᐅᓯᕚᓪᓕᖁᓪᓗᒍ 1-ᒥ 

2-ᐳᓴᒧᑦ ᐊᒻᒪᓗ ᐃᑲᔪᕈᑕᐅᓂᐊᖅᑐᖅ, ᐅᖃᖅᑏ 

ᑕᐃᒪᓐᓇ ᒫᓐᓇᑲᐅᑎᒋ ᑕᒪᒃᑯᐊ 

ᐅᖃᓕᒫᖅᑕᐅᒍᓐᓇᖃᑦᑕᕐᓂᐊᕐᒪᑕ ᑖᒃᑯᐊ 

ᐊᑭᓕᐅᑎᒃᓴᐃᑦ ᐃᖃᓗᖕᓂ. ᑖᒃᑯᐊ 27-ᐳᓴ 

ᑲᑎᓪᓗᒋᑦ ᓄᓇᕗᒻᒥ ᐊᑐᖃᑦᑕᕐᒪᑕ. ᑕᒪᓐᓇ 

ᓴᓇᔭᐅᓂᐊᖅᑐᖅ ᐱᒋᐊᖅᑕᐅᒍᓂ 2015-ᒥ. 

 

ᐅᖃᖅᑏ, ᓄᓇᓕᐸᐅᔭᖓᑦ ᐃᖃᓗᐃᑦ ᑕᐃᒪᓐᓇ 

ᓲᕐᓗ ᐱᕈᖅᐸᓪᓕᐊᑐᐃᓐᓇᕐᒪᑕ ᐱᓗᐊᖅᑐᒥ 

ᒪᒃᑯᒃᑐᓪᓗ ᑎᑭᑉᐸᓪᓕᐊᓪᓗᑎᒃ 

ᓄᓇᓕᖕᓃᓐᖔᖅᑐᓂᒃ ᐃᓕᓐᓂᐊᕆᐊᕐᓗᑎᒃ, 

ᐃᖅᑲᓇᐃᔭᕆᐊᖅᖢᑎᒡᓗ ᐊᒻᒪᓗ ᖃᓄᑐᐃᓐᓇᖅ.  

ᑕᒪᒃᑯᐊ ᐊᑐᖅᑕᐅᓕᖅᑐᑦ ᒫᓐᓇᐅᔪᖅ ᑕᐃᒪᓐᓇ 

ᐊᑐᕆᐊᖃᓕᕋᑦᑎᒍᑦ 

ᖃᐅᒻᒪᖅᑯᑎᖃᑦᑎᐊᕈᓐᓇᖁᓪᓗᑕ ᑕᒪᒃᑯᐊ ᒪᒃᑯᒃᑐᑦ 

ᐃᓕᓐᓂᐊᖅᑎᑕᐅᑦᑎᐊᖁᓪᓗᒋᑦ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᑕᐃᒪ 

ᑲᑎᒪᔾᔪᑎᒃᓴᓄᐊᒃᑲᓐᓂᕐᓗᑕ. ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒥ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 511 - 3(3): 

ᐊᐃᑦᑖᕈᓱᓐᓂᖅ ᓄᓇᓕᓐᓄᑦ 

ᓴᓇᕕᐅᖁᔭᐅᔪᓂᑦ ᓄᑖᓂᑦ 

ᐃᓄᓕᒫᖅᓯᐅᑎᓂᑦ ᐃᒡᓗᒃᓴᓂᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᖁᕕᐊᓱᓐᖏᓐᓂᕋᖅᖢᖓ ᑖᒃᑯᐊ 

ᓄᓇᓕᖕᓂ ᐃᒡᓗᑖᖅᑎᑕᐅᓂᐊᕐᓂᖏᓐᓄᑦ 

ᖁᕕᐊᒋᓐᖏᖦᖢᒍ. 

 

ᐅᖃᖅᑏ, ᐃᑉᐸᒃᓴᖅ ᑐᓴᖅᑎᑦᑎᓚᐅᕐᒪᑦ 

ᓄᓇᕗᒻᒥᐅᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ 13 

ᑖᒃᑯᐊ 25-ᓂᑦ ᓄᓇᓕᖕᓂ ᓴᓇᕕᐅᔾᔮᖏᒻᒪᑕ $100 

ᒥᓕᐊᓂᑦ ᑮᓇᐅᔭᖅᑕᖃᕋᓗᐊᖅᖢᓂ ᑲᓇᑕᐅᑉ 

ᒐᕙᒪᒃᑯᖏᓐᓂᑦ, ᑕᒪᓐᓇ ᖁᕕᐊᓇᓚᐅᓐᖏᒻᒪᑦ 

ᑐᓴᖅᖢᒍ. 

 

ᑐᓴᖅᑎᑦᑎᑦᑎᐊᕈᒪᔪᖓ ᖃᐅᔨᒪᔪᖓ ᑖᒃᑯᐊ 12 

ᓄᓇᓖᑦ ᐃᒡᓗᑖᖅᑐᖅᑎᑕᐅᓂᐊᕐᒪᑕ 

ᐃᑲᔪᖅᑕᐅᒋᐊᖃᖅᖢᑎᒡᓗ, ᓱᖁᑎᒃᓴᖏᑦᑐᖓ 

ᑕᐃᒪᓐᓇ ᐃᒡᓗᑖᖅᑎᑕᐅᒐᓗᐊᖅᐸᑕ ᑭᓯᐊᓂ 

ᐅᖃᖅᑏ, 13-ᖑᔪᑦ ᑖᒃᑯᐊ 

ᐃᒡᓗᑖᖅᑎᑕᐅᓂᐊᓐᖏᑦᑐᑦ ᓲᕐᓗ 

ᕿᒪᒃᑕᐅᓂᖅᓴᐅᖕᒪᑕ ᑕᐃᒪᓐᓇ 

ᐃᓱᒪᒃᓴᖅᓯᐅᕈᑎᖃᖅᑎᐊᖅᓯᒪᖅᑰᔨᓐᖏᖦᖢᑎᒡᓗ 

ᒐᕙᒪᒃᑯᑦ.  

 

ᖃᐅᔨᒪᓪᓗᑕ ᑕᐃᒪᓐᓇ ᐃᒡᓗᑖᕆᐊᖃᒻᒪᕆᖕᒪᑕ 

ᓄᓇᓕᖕᓂ ᓄᓇᒥᐅᑕᓕᒫᑦᑎᐊᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᐃᑉᐸᒃᓴᖅ 

ᐅᖃᓚᐅᕐᒪᑦ ᑕᐃᒪᓐᓇ ᐃᒡᓗᑭᒃᓴᖅᐸᓪᓕᐊᓂᖏᓐᓄᑦ 

ᑭᒃᑯᓕᒫᑦ. ᓴᓂᑭᓗᐊᕐᒥᐅᑕᐃᑦᑕᐅᖅ 

ᑕᐃᒪᐃᑦᑑᓪᓗᑎᒃ ᒥᑦᑎᒪᑕᓕᒃ ᐊᒻᒪᓗᑦᑕᐅᖅ 

ᐃᒃᐱᐊᕐᔪᒃ ᐊᒻᒪᓗ ᑭᓐᖓᐃᑦ, ᑕᖅᑲᒃᑯᐊᓗᑦᑕᐅᖅ 

ᐅᖃᕈᓐᓇᖅᑕᒃᑲ ᓄᓇᓕᓕᒫᑦ ᓄᓇᕗᒻᒥ. 

 

ᑕᐃᒃᑯᐊ ᓄᓇᕗᒻᒥ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᑦ ᐱᔭᐅᓚᐅᖅᑎᓪᓗᒋᑦ ᐃᑲᔪᕈᑎᖃᓚᐅᖅᐳᑦ, 

ᓈᒻᒪᒻᒪᕆᓐᖏᒐᓗᐊᖅᑎᓪᓗᒍ, ᑭᓯᐊᓂ ᓄᓇᓕᓕᒪᑦ 

ᐃᓚᖓᒍᑦ ᐃᑲᔪᖅᑕᐅᓚᐅᕐᓂᖏᓐᓄᑦ 

ᖃᔅᓯᑲᓐᓂᐊᕐᔫᒐᓗᐊᕈᑎᒃ ᐃᒡᓗᒃᓴᐅᔪᑦ 

ᑕᑯᑎᑦᓯᓂᖃᓚᐅᖅᑐᖅ ᑭᒃᑯᓕᒫᓄᑦ ᑖᒃᑯᐊ 

ᓯᕗᓕᖅᑎᑦ ᐃᓗᖏᖅᓱᑦᑎᐊᓚᐅᕐᓂᖏᓐᓄᑦ 

ᓄᓇᓕᑦ. 

 

ᐅᖃᖅᑎ, ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ 

ᐃᑉᐸᒃᓴᖅ ᖃᐅᔨᑎᑦᑎᓚᐅᕐᒪᑦ ᓄᓇᓕᑦ 

ᐃᒡᓗᓕᐅᕐᕕᐅᖁᔭᐅᔪᓂ 

ᐱᒋᐊᓐᖓᐅᑎᑐᐃᓐᓇᓂᖓᓂᒃ ᑎᑎᖅᑕᐅᓯᒪᔪᓂᒃ. 

ᐅᖃᖅᑎ, ᓱᓕ ᐱᕕᖃᖅᐳᖅ ᑖᒃᑯᐊ ᒐᕙᒪᒃᑯᑦ 

ᕿᒥᕐᕈᑲᓐᓂᖁᓪᓗᒋᑦ ᓇᓕᖅᑲᓃᑦᑐᓂᒃ 

ᐃᓱᓯᒪᒋᐊᕐᓗᑎᒃ ᓂᕆᐅᑦᑎᑦᓯᒋᐊᓐᓂᕐᒥᒃ 

ᓄᓇᓕᖁᑎᑦᑎᓐᓂᒃ. ᑭᓯᐊᓂ, ᑕᒪᓐᓇ 

ᐊᒃᓱᕈᓐᓇᑐᐃᓐᓇᕆᐊᖃᕐᒪᑦ ᐅᖃᖅᓯᒪᓕᖅᑎᓪᓗᒍ 

ᒥᓂᔅᑕ ᓇᒧᑦ ᑐᓂᔭᐅᓂᐊᕐᒪᖔᑖ. 

 

ᐅᖃᖅᑎ, ᖁᓚᖏᑦᑎᖅᐊᖅᑐᖓ 

ᐊᐱᖅᑯᑎᒃᓴᖃᕐᓂᖅᓴᐅᓚᖓᓂᖓᓂᒃ ᒥᓂᔅᑕᒧᑦ 

ᐅᓪᓗᒥᐅᔪᖅ ᑕᒪᓐᓇ ᐱᓪᓗᒍ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 512 - 3(3): 

ᓂᕈᐊᖅᑕᐅᓇᓱᔾᔮᓐᖏᓐᓂᖓ ᑭᖑᓪᓕᕐᒥ 

ᓂᕈᐊᓕᖅᐸᑕ ᓄᓇᕗᒻᒥ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᑉᐸᒃᓴᐅᔫᔮᖅᑐᖅ ᐃᒪᓐᓇ 

ᑲᑎᒪᔨᓐᖑᖅᑎᑕᐅᓚᐅᕋᑦᑕ ᐊᖏᖅᑎᑕᐅᓪᓗᑕ. 

ᐅᓪᓗᒥ ᐸᕐᓇᓕᖅᐳᒍᑦ  

ᑭᖑᓪᓕᖅᐹᖅᓯᐅᐸᓪᓕᐊᓂᐊᓕᖅᓱᑕ ᓯᑎᐱᕆᒥ. 

ᐊᒻᒪᓗ ᐅᐱᑉᐳᖓ ᖃᐅᔨᒪᒍᓐᓇᓚᐅᕋᒃᑭᑦ ᑕᒪᒻᒥᒃ 

ᑲᑎᒪᔨᐅᖃᑎᒃᑲ ᐃᓚᓐᓇᕆᔭᖏᓪᓗ. 

 

ᑕᐃᒪ ᓂᕈᐊᕐᓇᐅᓚᐅᖏᓐᓂᖓᓂ 

ᑲᑎᒪᔨᒃᓴᐅᓂᐊᖅᑐᓂᒃ ᐊᐱᕆᔭᐅᓚᐅᕋᒪ 

ᓂᕈᐊᖅᑕᐅᓇᓱᒃᑲᓐᓂᕐᓂᐊᖏᒻᒪᖔᕐᒪ, ᑕᐃᒫᒃ 

ᐊᐱᕆᔭᐅᒃᑲᓐᓂᓕᕈᒪ ᐅᖃᕐᓂᐊᖅᑐᖓ, ᓄᓕᐊᕋ 

ᐃᒪᓐᓇ 

ᓂᕈᐊᖅᑕᐅᖁᓚᐅᖏᒻᒫᖓ−ᖃᑦᑕᕐᓂᐊᖅᐳᖓ. 

 

ᐅᖃᖅᑎ, ᑲᑎᒪᔨᐅᓯᒪᓕᕋᒪ ᐊᒥᓱᓄᑦ 

ᐊᕐᕌᒍᑦᓯᐊᕚᓗᖕᓄᑦ, ᐅᖃᐅᓯᕆᓐᖏᑕᒃᑲ Boston 

Bruins, Montreal Canadiens, 

ᐅᖃᐅᓯᖃᖅᐳᖓᓕ ᒪᓕᒐᓕᐅᖅᑎᑦ Sharks-ᑯᓐᓂᒃ. 

ᐅᐱᓐᓇᖅᑑᓯᒪᔪᖅ. 

 

ᐅᖃᖅᑎ, ᑕᐃᒪ ᓂᕈᐊᖅᑕᐅᓇᓱᒃᑲᓂᔾᔮᖏᑦᑐᖓ 

ᐅᑭᐊᒃᓵᖅ ᒪᒃᑯᖕᓂᖅᓴᒥᒃ ᐆᒻᒪᑦᓯᐊᕆᓂᖅᓴᒥᒃ 

ᓂᕈᐊᒐᒃᓴᐅᔪᖃᖁᓪᓗᒍ ᓄᓇᕗᒻᒥ 

ᓂᕈᐊᕐᓇᐅᓕᖅᐸᑦ. ᑕᐃᒪ ᐅᖃᓚᐅᕋᒪ ᐊᑯᓂ 

ᐅᑭᐅᓂᒃ ᑕᐃᒪᓐᓇ ᒪᓕᒐᓕᐅᖅᑎᐅᓯᒪᓕᖅᖢᖓ. 

 

ᓂᕈᐊᖅᑐᖃᕐᔪᐊᕌᓂᒃᐸᑦ, ᐅᖃᖅᑎ, 

ᓇᓪᓚᖓᑐᐃᓐᓇᔮᖏᑦᑐᖓ ᓯᓂᓪᓗᐊᕐᓗᖓ ᓲᕐᓗ 

ᑐᖁᑐᐃᓐᓇᕐᓗᖓ ᑕᐃᒪᓐᓇᐃᔾᔮᖏᑦᑐᖓ. ᑕᐃᒪᓐᓇ 

ᐱᓕᕆᕈᓘᔭᕐᓂᐊᖅᑐᖓ ᑕᖅᑳᓂ ᓱᓕ. ᑕᐃᒫᒃ 

ᐊᑲᐅᓂᖅᓴᒥᒃ ᐱᓕᕆᐊᖃᕐᓗᖓ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑕᐃᒪ ᑲᔪᓯᑦᑎᐊᕈᓐᓇᖅᐳᑎᑦ ᖃᓄᑐᐃᓐᓇᖅ 

ᐱᒐᓗᐊᕈᕕᑦ ᐱᓕᕆᑦᑎᐊᓂᐊᖅᑐᑎᑦ 

ᓯᓂᑐᐃᓐᓇᖏᓪᓗᑎᑦ. 

 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ, ᒥᔅᑕ ᐲᑕᓴᓐ. 

ᐃᖃᓗᑦᑑᑦᑎᐊᒥ ᐃᓐᓇᐃᑦ ᐃᓕᓴᐃᔨᐅᓂᕐᒧᑦ 

ᐸᐃᑉᐹᑖᖅᑐᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐃᒪᓐᓇ  

ᑐᓴᖅᑎᑦᑎᔪᒪᓪᓗᖓ ᐃᓐᓇᑐᖃᕐᓂᑦ 

ᐃᖃᓗᑦᑑᑦᑎᐊᕐᒥᐅᑕᔪᓂᒃ. 

 

ᑕᐃᒪ ᐱᕕᔾᔪᐊᖅᑐᖃᓚᐅᖅᑎᓪᓗᒍ ᐃᖃᓗᑦᑑᑦᑎᐊᒥ 

ᑲᑎᒪᔨᒃᑯᖏᓐᓂ ᓇᓗᓇᐃᒃᑯᑕᖅᑖᓚᐅᖅᐳᑦ ᓯᑕᒪᑦ 

ᑖᒃᑯᐊ ᐃᓐᓇᑐᖃᐃᑦ ᐃᓚᒋᔭᐅᓂᐊᓕᕐᓗᑎᒃ 

ᐃᓕᓐᓂᐊᖅᑐᓕᕆᔨᑦ  ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑎᑦᑎᓂᕐᒧᑦ. ᓇᓗᓇᐃᒃᑯᑕᖃᓕᖅᖢᑎᒃ 

ᐱᓕᕆᐊᕆᓂᐊᖅᑕᒥᖕᓂᒃ ᐃᓕᓐᓂᐊᖅᑐᓕᕆᓂᐅᑉ 

ᒥᒃᓵᓄᑦ. 

 

ᐅᖃᖅᑎ, ᑖᒃᑯᐊ ᐃᓐᓇᑐᖃᑦ: 

 

ᐋᓂ ᐊᑎᒋᕐᔪᐊᖅ 

ᒥᐅᕆ ᐊᕙᓚᒃ 

ᐊᐃᒥ ᑲᒧᐊᔭᖅ 

ᓖᓇ ᑲᒧᐊᔭᖅ 

ᒥᐊᕆ ᑲᓂᐊᖅ 

ᒥᐅᕆ ᑭᓪᓚᐅᓗᒃ 

ᓄᐊ ᑯᑉᑖᓇ 

ᒪᐃᐳ ᐃᑎᒋᒃ 

ᒫᒍᕆᑦ ᐅᑮᓇ 

ᓲᓯ ᑯᐊᕼᐊ 

ᓲᓯ ᒪᓂᔪᒋᓇ, ᐊᒻᒪᓗ 

ᒫᑎᐅ ᓇᑲᓱᒃ. 

 

ᐅᖃᖅᑎ, ᑖᒃᑯᐊ ᐊᑐᓂ ᐃᓐᓇᑐᖃᐃᑦ 

ᖃᓄᑐᐃᓐᓇᖅ ᖃᐅᔨᒪᑦᑎᐊᖅᐳᑦ ᐃᓄᐃᑦ 

ᐱᖅᑯᓯᑐᖃᖏᓐᓂᒃ ᐃᓕᖅᑯᓯᖏᓐᓂᒡᓗ. ᐅᖃᖅᑎ, 

ᑕᒪᒃᑯᐊ ᖃᐅᔨᒪᔭᖏᑦ: 

 

 ᐱᓐᖑᐊᕐᓂᖅ, ᐱᓐᖑᐊᖅᑎᑦᑎᓂᖅ, 

ᐅᓂᒃᑳᖅᑐᐊᕐᓂᖅ 

 ᐃᑲᔪᕐᓂᖅ ᑕᒪᒃᑯᓂᖓ ᐱᕈᖅᑐᓂᒃ 

ᐊᓯᖏᓐᓂᒡᓗ ᐆᒪᔪᓂᒃ ᖃᐅᔨᒪᓂᐅᑉ 



ᕿᑎᖅᑰ, ᒪᐃ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4628 

 ᓴᓇᓐᖑᐊᕐᓂᖅ, ᓴᓇᕐᕈᑎᓕᐅᕐᓂᒃ, ᑲᑕᔾᔭᕐᓂᖅ 

ᕿᓚᐅᔾᔭᓂᕐᓗ 

 ᐃᖃᓗᒃᓯᐅᕐᓂᖅ, ᐃᒡᓗᓕᐅᕐᓂᖅ ᐊᒻᒪᓗ 

ᓴᐳᑎᓕᐅᕐᓂᒥᓪᓗ 

 ᐱᕈᖅᓴᐃᓂᖅ ᕿᑐᕐᖓᓂᒃ ᐊᐅᓚᑦᑎᓂᕐᓗ, 

ᐊᒻᒪᓗ 

 ᐃᑲᔪᕈᓐᓇᖅᖢᑎᒃ ᐃᓅᓯᓕᕆᓂᕐᒧᑦ ᓱᕈᓯᕐᓂᒃ 

 

ᐅᖃᖅᑎ, ᑕᐃᒪ ᐃᓐᓇᑐᖃᐃ ᐅᐱᑦᓯᐊᓚᐅᖅᐳᑦ 

ᓇᓗᓇᐃᒃᑯᑕᖅᑖᕋᒥᒃ ᐃᓚᖏᑦ 

ᑕᑯᓐᓇᕆᐊᖅᑐᖅᓯᒪᑎᓪᓗᒋᑦ ᑕᐃᑲᓂ ᓄᓇᓕᖕᒥ. 

ᐅᐱᓚᐅᖅᐳᖓ ᖃᐃᖁᔭᐅᒐᒪ ᐅᓐᓄᖃᖅᑎᓪᓗᒋᑦ. 

 

ᐅᖃᖅᑏ, ᑖᒃᑯᐊ ᑲᑎᒪᔨᐅᖃᑎᒃᑲ ᐃᒪᓐᓇ 

ᑎᓕᐅᖃᑕᐅᕙᒃᑲ ᐅᐱᓪᓗᑎᒃ ᑖᒃᑯᓂᖓ 

ᐃᓐᓇᑐᖃᐅᔪᓂᑦ ᓯᕗᓂᒃᓴᐅᓂᐊᖅᑐᒥᑦ 

ᓴᓇᓂᖏᓐᓂᑦ ᐃᓕᓐᓂᐊᕐᕕᖕᓂᑦ ᒪᒃᑯᒃᑐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᐱᒋᕙᒃᑲ ᑖᒃᑯᐊ ᐃᓐᓇᑐᖃᐃᑦ. 

 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᓄᖅᑲᖔᓐᓇᒥ ᐱᓇᓱᐊᕈᓯᕐᒥ 

ᓄᖅᑲᖔᖁᔨᑦᑎᐊᕐᓂᖅ ᓂᕈᐊᖅᑎᓂᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖅᓯᐅᓕᖅᑎᓪᓗᑕ ᐅᓪᓗᒥ ᐱᕕᖃᕐᓂᓐᓂᑦ 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᓂᕈᐊᖅᑎᓕᒫᒃᑲ 

ᐃᑲᔪᖅᓱᐃᓐᓇᖃᑦᑕᕐᒪᑕ ᐅᕙᓐᓂᑦ. 

 

ᓱᓕᔪᕐᓇᓐᖏᑲᓴᒃᑐᖅ ᐊᕐᕌᒍᐃᑦ ᑎᓴᒪᕈᕇᖅᑐᑦ 

ᑕᕝᕙᓂ ᐃᒡᓗᒥ ᐱᓕᕆᓯᒪᓕᕋᑦᑕ ᑕᒪᑐᒥᖓ 

ᑕᒪᑉᑕᓕᕆᓪᓗᑕ. 

 

ᑕᐃᒃᑯᐊ ᓂᕈᐊᖅᑐᓕᒫᒃᑲ ᐱᓇᓱᐊᕈᓯᐅᑉ ᓄᓐᖑᐊᓂ 

ᓄᖅᑲᖓᑯᑖᖕᓂᐊᖅᑎᓪᓗᒋᑦ ᖁᕕᐊᓱᖁᒐᓗᐊᖅᐸᒃᑲ 

ᐃᖃᓪᓕᐊᖃᑦᑕᕐᓗᑎᒃ. 

 

ᐅᖃᖅᑏ, ᐊᖏᕐᕋᕐᓂᐊᓕᖅᑐᒍᑦ ᐳᓚᕋᓐᓂᐊᕋᑦᑎᒍᑦ 

ᑕᐃᒃᑯᐊ ᐃᓚᕗᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᒃ. 

ᖁᔭᓕᓂᖅ ᓄᑖᓄᑦ ᐃᓄᓕᒫᖅᓯᐅᑎᓂᑦ 

ᐃᒡᓗᒃᓴᓂᒃ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᓪᓗᒃᑰᑦᑎᐊᖅᐸᒃᑲᓪᓗ ᓇᑦᑎᓕᖕᒥᐅᑕᐃᑦ. 

ᓯᕗᓪᓕᕐᒥ ᑕᐃᒃᑯᐊ ᐃᓕᓴᖅᑕᖅᑐᓂ ᐅᓪᓗᒥ 

ᐃᓕᓴᖅᑕᖅᑐᕈᑎᒥᓐᓂᒃ ᐊᑐᕐᓂᐊᕐᒪᑕ ᑕᓗᕐᔪᐊᓂ 

ᖁᕕᐊᓲᑎᒋᕙᒃᑲ. 

 

ᑭᓯᐊᓂᒡᓕ ᐅᓪᓗᒥ ᐅᖃᒪᑎᖃᕐᓂᐊᖅᑰᕋᑦᑕ 

ᐃᒡᓗᓕᕆᓂᐅᑉ ᒥᒃᓵᓄᑦ. ᐃᒡᓗᓕᕆᓂᐅᑉ ᒥᒃᓵᓄᑦ 

ᐅᖄᓪᓚᒍᒪᔪᖓ ᖁᔭᔪᒪᓪᓗᖓᓗ ᒐᕙᒪᑐᖃᒃᑯᑦ 

ᖃᐃᑦᓯᓯᒪᒻᒪᑕ ᓄᓇᕗᑦ ᒐᕙᒪᒃᑯᓐᓄᑦ $100 

ᒥᓕᐊᓐ ᐃᒡᓗᒃᓴᓄᑦ ᓄᓇᕗᒥᐅᑕᓄᑦ 

ᑐᕌᖓᓂᐊᖅᑐᓂᒃ. ᐄ, ᑐᑭᓯᑦᑎᐊᖅᑑᒐᓗᐊᖅᑐᖓ 

ᑖᒃᑯᐊ ᐃᕼᐅᒪᒋᔭᐅᔪᑦ ᓄᓇᓖᑦ ᐃᓚᐃᓐᓇᐃᑦ 

ᑭᓯᐊᓂ ᓱᓇᑕᖃᓐᖏᓐᓂᖅᓴᐅᑲᓱᓂᐊᖅ 

ᑕᐃᒪᓐᓇᒻᒪᕆᒃ ᓇᑦᓯᓕᖕᒥᐅᑐᑦ ᐅᖄᓪᓚᒍᓐᓇᖅᑐᑦ.  

 

ᐱᒋᐊᓕᓵᒻᒪᕆᒃᖢᖓ ᒪᓕᒐᓕᐅᖅᑎᐅᓂᕐᒧᑦ 2010-

ᒥ ᑐᓴᖅᑎᑕᐅᔪᒍᑦ ᐃᒡᓗᓕᕆᔨᕐᔪᐊᒃᑯᓐᖒᖅ 

ᑮᓇᐅᔭᖃᑦᓯᐊᓐᖏᒻᒪᑕ $15  

ᒥᓕᐊᓐ ᓇᑲᑎᕆᒋᐊᖃᕐᓂᐊᖅᑐᒡᒎᖅ 

ᒐᕙᒪᒃᑯᓐᓃᓐᖔᖅᑐᓂᒃ ᐅᑭᐊᒃᓵᒥᑦᑕᐅᖅ ᑕᐃᑲᓂ 

ᐃᖅᑲᐅᒪᑦᓯᐊᖅᑐᖓ ᑕᐃᒪᓐᓇᒻᒪᕆᒃ ᐊᖏᔪᐊᓗᖕᒥᒃ 

ᑮᓇᐅᔭᕐᒥᒃ ᓇᑲᑎᕆᓂᐊᖅᑐᒍᓐᖒᖅ.  

 

ᖃᐅᔨᒪᔪᖓ ᖁᕕᐊᓱᓐᖏᑦᑐᖓ, ᕿᐱᒃᓯᓐᓇᕈᒪᔪᖓ 

ᖁᕕᐊᓇᓐᖏᒻᒪᑦ ᑕᐃᒪᓐᓇ ᐊᖏᔪᒥᑦ ᓇᑲᑎᕆᔪᒥᑦ 

ᒐᕙᒪᒃᑯᓃᓐᖔᖅᓯᒪᔪᓂᑦ. ᐃᓕᕈᒪᔪᖓ 

ᓱᓕᓂᐊᖅᑐᐊᓘᔪᖓᑭᐊᖅ ᐃᓱᒪᒃᓴᖅᓯᐅᖅᑐᖓ, 

ᑭᓯᐊᓂᒡᓕ ᒪᓕᒐᓕᐅᖅᑎᐅᔪᒪᓕᕌᖓᑉᑕ 

ᐊᖏᖅᓯᒪᖃᑦᑕᕋᑉᑕ ᐊᒃᓱᓈᕐᓇᖅᑎᓪᓗᒍ 

ᖁᕕᐊᓇᖅᑎᑉᓗᒍ ᑕᐃᒪᓐᓇ 

ᐃᓚᐅᑦᓯᐊᕆᐊᖃᕋᓱᐊᖃᑦᑕᖅᑐᒍᑦ.  

 

ᑖᒻᓇ ᖁᔭᒋᔭᕋ ᒐᕙᒪᑐᖃᒃᑯᓐᓂᑦ ᑐᓂᔭᐅᓵᖅᑐᒍᑦ 

ᒐᕙᒪᐅᑉᓗᑕ ᐅᓐᓂᖅᓯᐅᑎᒋᔪᒪᑉᓚᐅᕋᒃᑯ 

ᑕᓗᕐᔪᐊᕐᒥᐅᑕᓪᓗ ᐃᓱᒪᒋᔭᐅᑉᓗᑎᒃ. 

ᐅᖃᐅᓯᖃᕈᓐᓇᖅᖢᖓᓗ ᑕᐃᒃᑯᐊ ᑕᓗᕐᔪᐊᓂ 

ᐃᒡᓗᖅᑎᐅᖅᑕᐅᓇᓵᖅᑐᑦ ᐃᓂᖅᑕᐅᓵᕐᒪᑕ ᐅᑭᐅᕐᓗ 

ᖁᕕᐊᓱᒡᕕᐅᑉ ᓯᕗᓄᐊᖓᓐᓂ ᐃᒡᓗᑖᓵᕐᓂᐊᕐᒪᑕ 

ᑕᐃᒃᑯᐊ ᓅᑦᑐᕕᓃᑦ ᐃᒡᓗᑖᖅᐸᑉᓕᐊᔪᑦ ᐃᓅᓱᒃᑐᑦ. 

ᐃᒡᓗᑖᖅᑐᕆᔭᐅᑉᓗᑎᒃ ᑐᓴᕌᖓᒥᒃ ᐊᑕᐅᓯᒻᒪᕆᒃ 

ᐅᖃᕋᓱᐊᖅᑕᐅᔪᖅ ᕿᐊᔪᕕᓂᖅ ᐃᒡᓗᑖᕋᒥᒎᖅ.  

 

ᐅᖃᖅᑎᑦᑎᔩ, ᐱᔭᕇᕈᒪᑉᓗᖓ ᐊᖏᖅᑕᐅᔪᒪᕗᖓ 

ᒪᓕᒐᓕᐅᖅᑎᐅᖃᑎᒻᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᑖᓐᓇ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ 

ᐱᔭᕇᖅᓯᒍᓐᓇᕐᓂᐊᕐᒪᑦ. ᐋᒃᑳᖅᑐᖅᐹ? ᖁᔭᓐᓇᒦᒃ. 

ᐋᒃᑳᖅᑐᖃᓐᖏᒻᒪᑦ. ᐊᑏ, ᑲᔪᓯᒋᑦ. ᒥᔅ ᐅᒡᔪᒃᖅ. 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖄᓪᓚᒃᑲᒪ 

ᐃᓅᓱᒃᑐᖅ  

ᐅᑭᐅᑦ ᐊᒥᓱᖅᑐᕌᓪᓗᖕᓂᑦ ᐅᑕᖅᑭᓗᓂ 

ᐃᒡᓗᑖᕐᓂᐊᖅᖢᓂ, ᐃᓅᓱᒃᑐᒻᒪᕆᐅᓐᖏᑦᑐᖅ 

ᐃᒡᓗᑖᕋᒥᒎᖅ ᕿᐊᓯᔪᖅ ᖁᔮᕐᓂᕐᒧᑦ 

ᐃᒡᓗᖃᕈᒪᓪᓗᐊᖅᖢᓂ. ᑕᐃᒪᓐᓇᒻᒪᕆᒃ  

ᓄᓇᕗᒻᒥᐅᑕᐃᑦ ᐃᒡᓗᓄᑦ ᐊᖅᑯᓇᖃᑦᑕᖅᑐᑦ 

ᓄᓇᓕᖕᓂᑦ.  

 

ᑖᒻᓇ ᑕᓗᕐᔪᐊᖅ ᑕᐃᓯᒪᔭᐅᖃᑦᑕᕐᒪᑦ ᖁᓕᓄᑦ 

ᐃᒡᓗᓄᑦ ᐃᑉᐸᒃᓵᕐᓂᑦ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᕼᐃᖃᑕᐅᖕᒪᑦ 

ᓂᕆᐅᖃᑕᐅᑦᓯᐊᕐᒥᔪᒍᑦ ᑕᓗᕐᔪᐊᕐᒥᐅᑕᐅᔪᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅ ᐃᐊᓪ. 

ᐃᑲᔪᕈᑎᑦ ᑲᓇᑕᒥ ᕿᒻᒥᓄᑦ ᐃᑲᔪᖅᑎᓄᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔨ. 

ᑕᐃᑯᐊ ᐃᖃᓗᐃᑦ ᐱᖓᓐᓇᖓᓃᑦᑐᑦ ᐊᓲᔪᑏᖅᐸᒃᑲ 

ᐊᒻᒪᓗᑦᑕᐅᖅ ᐅᐱᒋᕙᒃᑲ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕌᓂᑉᐸᓪᓕᐊᔪᐃᑦ ᐱᓗᐊᖅᑐᒥᒃ ᑕᐃᒃᑯᐊ 

fur production program-ᖑᓂᕋᖅᑕᐅᔪᒥᒃ 

ᐊᒻᒪᓗ ᑕᐃᓐᓇ ᐅᐱᒋᑎᐊᖅᐸᕋ 

ᐃᓕᓐᓂᐊᑎᑦᓯᒋᔭᐅᔪᖅ, ᒦᑲ ᕿᓚᕝᕙᖅ. 

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᖁᕕᐊᓱᑦᑐᖓ 

ᐱᕙᓪᓕᐊᔪᖅᑕᖃᓂᐊᕐᒪᑦ ᑕᒫᓂ ᒪᐃ 26-ᖑᓕᖅᐸᑦ 

ᑕᒫᓂ ᐃᖃᓗᖕᓂ. ᑕᐃᒃᑯᐊ ᓄᓇᕗᒻᒥ ᑎᒥᒥᒍᑦ 

ᐊᔪᕈᑎᓕᑦ ᑲᑐᔾᔨᖃᑎᒌᖏᑦ 

ᒪᑭᒐᓱᐊᖅᑎᐅᓂᕋᖃᑦᑕᖅᑐᑦ 

ᖃᓄᐃᓘᖅᑎᑦᑎᓂᐊᕐᒪᑕ ᑕᐃᒃᑯᐊ ᕿᒻᒦᑦ 

ᑕᐅᑐᖏᑦᑐᓄᑦ ᐃᑲᔪᖅᑎᒋᔭᐅᖃᑦᑕᖅᑐᑦ. 

 

ᒫᓐᓇᕈᓗᒃ ᓄᐊ ᐸᐸᑦᓯ ᐃᖃᓗᖕᒥᐅᑕᖅ  

ᓯᕗᓪᓕᖅᐹᑦᑎᐊᖑᖅᑰᖅᑐᓂ ᓄᓇᕗᒻᒥᐅᑕᐅᓪᓗᓂ 

ᕿᒻᒥᖅᑖᓚᐅᖅᓯᒪᒻᒪᑦ ᐃᑲᔪᖅᑎᒋᓂᐊᖅᑕᒥᓂᒃ 

ᑏᓄᒥ ᐊᑎᖃᖅᖢᓂ ᐊᒻᒪᓗ ᑖᓐᓇ 

ᐃᒻᒥᓂᖅᑭᓂᖅᓴᐅᓕᕆᓪᓗᓂ ᓄᐊ. ᓄᐊ ᑖᓐᓇ 

ᑲᑎᒪᔨᐅᖃᑕᐅᔪᖅ ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᑦ 

ᒪᑭᓐᓇᓱᐊᖅᑎᑦ ᑲᑐᔾᔨᖃᑎᒌᖏᓐᓄᑦ. 

 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᑕᐃᒃᑯᓂᖓ ᕿᒻᒥᓂᒃ 

ᑲᒪᔨᐅᓲᑦ. ᖁᕕᐊᓲᑎᒋᔭᐅᓂᐊᖅᑐᑦ 

ᐅᔾᔨᓱᕐᓂᖅᓴᐅᓕᕐᓗᑕᓗ ᐊᔪᕈᑎᓕᓐᓂᒃ, ᑕᒪᓐᓇ 

ᐱᒋᐊᓂᐊᖅᑐᖅ ᒪᐃ 26-ᒥ 10:00-ᒧᐊᖅᐸᑦ ᐅᐃᕖᑦ 

ᐃᒡᓗᖁᑖᓂ ᐊᒻᒪᓗ ᐱᓱᓐᓂᐊᖅᑐᒍᑦ ᑕᐃᑯᖓ 

ᐅᔾᔨᕈᓱᓕᕐᔫᒥᓂᐊᕐᒪᑕ ᐃᖃᓗᒻᒥᐅᑕᐃᑦ ᐃᓄᐃᓪᓗ 

ᑎᒥᒥᒍᑦ ᐊᔪᕈᑎᖃᖅᖢᓂ ᖃᓄᐃᑦᑑᓲᒻᒪᖔᑦ. 

 

ᐃᓕᔅᓯᓕᒫᖅ ᑕᐃᑯᖓ ᐃᓚᒋᔭᐅᖃᑕᐅᓂᐊᖅᐳᓯ 

ᐃᑲᔪᖅᓱᕐᓂᐊᕋᔅᓯ ᑕᒪᓐᓇ ᐱᕐᔪᐊᖑᑎᓪᓗᒍ. ᐄ, 

ᐱᓱᖃᑕᐅᓂᐊᕐᒥᔪᖓ ᕿᒻᒥᕋ ᐴᕐᓂ ᓇᒃᓴᕐᓗᒍ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ. ᒥᔅᑕ ᑲᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 517 - 3(3): 

ᑲᒥᓯᓇᐅᑉ ᐃᓕᓴᕆᔭᐅᔾᔪᑎᖏᑦ 

ᑲᖏᖅᖠᓂᕐᒥ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐅᑉᓗᒃᑯᑦ ᖃᖏᖅᖠᓂᕐᒥᐅᑦ. 

ᖁᕕᐊᓱᒃᐳᖓᑦᑕᐅᖅ ᐊᖃᒍ 

ᐊᖏᕐᕋᐅᔪᓐᓇᖅᓯᓂᐊᕋᒪ ᐅᕝᓗᒥ ᑲᑎᒫᓂᒃᑯᑦᑕ. 

 

ᓯᕗᓪᓕᕐᒥᒃ ᖁᔭᓐᓇᒦᕐᓚᒃᑲ ᐃᖃᓗᖕᒥᐅᑦ 

ᑐᓐᖓᓇᖅᐸᖕᒪᑕ, ᑕᒫᓂ ᒥᓂᔅᑕᐅᓪᓗᓂ 

ᐅᑭᐅᓗᒃᑖᖅ ᑕᒫᓂ ᓄᓇᖃᕆᐊᖃᕐᓇᓲᖑᖕᒪᑦ,  

ᑐᓐᖓᓇᕐᓂᕐᒥᒃ ᑕᑯᑎᑕᐅᕙᒃᑲᑉᑕ ᐃᓚᒌᑎᒍᑦ 

ᖁᔭᓐᓇᒦᖅᐸᒃᑲ ᐃᖃᓗᖕᒥᐅᑕᐃᑦ. ᐃᑉᑲᕐᓇᕐᓗ 

ᑕᕝᕙᐅᕗᑏᖅᖢᒍ. 

 

ᐅᖃᖅᑎᑦᑎᔨ, ᑲᖏᖅᖠᓂᕐᒥᐅᑦ 

ᐃᓱᒪᖃᑎᒋᒐᓗᐊᖅᐸᒃᑲ ᕿᓂᕐᒪᑕ, ᑎᑭᕋᕐᔪᐊᕐᒥ 

ᕿᓂᖅᑕᐅᔪᖃᖅᖢᓂ ᖃᒪᓂᑦᑐᐊᕐᒥ ᐊᒻᒪ  

ᑲᖏᖅᖠᓂᕐᒥ, ᐃᓱᒪᒋᒐᓗᐊᖅᑕᕗᑦ ᐊᖏᔪᒥᒃ 

ᓇᓗᓇᖏᑦᑐᖅ ᑲᑎᒪᔨᐅᖃᑎᒃᑲᓗ. 

 

ᑲᖏᖅᖠᓂᕐᒥ ᑲᒥᓯᓇ ᐃᓕᓴᖅᓯᓚᐅᕐᒪᑦ, ᐅᓇ 

ᐅᖃᓯᕆᔪᒪᓗᐊᖅᑲᐅᔭᕋ, ᒪᐃ 7-ᒥ 

ᐃᓕᑕᕆᔭᒃᓴᖅᑕᖃᓚᐅᕐᒪᑦ ᖃᖏᖅᖠᓂᕐᒥ, ᐅᕙᓐᓂᑦ 

ᐅᓂᑉᑳᕈᒪᑉᓗᒋᑦ. 

 

(ᑐᓵᔨᑎᒍᑦ) ᒥᐅᕆᓘ ᐊᐃᖏᓕ, 

ᐃᓕᓴᕆᔭᐅᖃᑕᐅᓚᐅᖅᓯᒪᖕᒪᑦ ᒪᒃᑯᒃᑐᑦ 

ᐃᓕᓴᕆᔭᐅᑎᓪᓗᒋᑦ ᒪᐃ 7-ᖑᑎᓪᓗᒍ. ᑖᓐᓇ 

ᐊᑭᑦᑐᕋᐅᑎᖃᑕᐅᖃᑦᑕᖅᑐᖅ ᑲᓇᑕᓕᒫᒥ 

ᐊᑭᑦᑐᕋᐅᑎᑎᓪᓗᒋᑦ ᒪᒃᑯᒃᑐᑦ. ᐃᓕᓴᕆᔭᐅᓯᒪᔪᖅ 

ᑕᒪᒃᑯᓂᖓ ᐱᑐᐃᓐᓇᐅᖏᑦᑐᓂᒃ ᐃᓕᓐᓂᐊᕐᒪᑦ 

ᐊᒻᒪᓗ ᑎᒥᒥᒍᑦ ᓱᑲᖃᓗᐊᖅᑐᓂᒃ 

ᖃᐅᔨᓴᖃᑦᑕᖅᖢᓂ. ᑖᓐᓇ ᐊᔾᔨᐅᒥᓇᖅᑐᑦ 

ᒪᒃᑯᒃᑐᓄᑦ ᑕᐃᒪᓐᖓᓕᒫᖅ 

ᐃᓕᓐᓂᐊᖏᓐᓇᐅᔭᕈᓐᓇᖅᑐᒍᑦ ᖃᐅᑕᒫᑦᑎᐊᖅ. 

 

(ᑐᓵᔨᑎᒎᕈᓐᓃᖅᑐᖅ) ᑐᓂᓯᔭᐅᔪᖃᓚᐅᕐᒥᖕᒪᑦ ᑖᓐᓇ 

ᐅᓗᕆᐊᓇᖅᑐᒦᒃᑲᓗᐊᖅᖢᓂ ᐱᓕᕆᓚᐅᕐᓂᖓᓄᑦ 

ᔫᓴᑉ ᓄᑲᖅᑎᖅ ᖃᓗᔾᔭᖅ, ᑎᕆᒐᓂᐊᑉ ᐃᕐᓂᐊ. 

ᐊᕐᕌᓂ ᐅᖓᓪᓕᕐᒥ ᖁᕕᐊᓱᖕᓇᐅᑉ ᑕᖅᑭᖓᓂ 

ᓕᓐᑕ ᒥᓯᕋᓛᖅ ᕿᒻᒥᒥᒃ ᐱᓱᒍᔾᔨᓯᒪᑎᓪᓗᒍ 

ᑕᕆᐅᒥ, ᐃᓛᒃ ᓯᑯᒥ, ᓇᓄᕐᒧᑦ 

ᐅᓐᓂᖅᑕᐅᓕᓚᐅᕋᓗᐊᕐᓂᕐᒪᑦ. ᕿᒫᓕᖅᑎᓪᓗᒍ 

ᑖᔅᓱᒪ ᔫᓴᑉ ᓄᑲᖅᑎᖅ ᖃᓗᔾᔭᐅᑉ 

ᐅᓗᕆᐊᓇᖅᑐᒦᑎᑦᑐᓐᓇᓚᐅᕐᒪᒍ ᐃᒻᒥᓂᒃ 

ᑐᓂᔾᔪᑎᓯᒪᒥᐊᓕᖅᖢᓂ. ᑖᓐᓇ ᐊᖏᔪᒥᒃ 

ᖁᔭᓐᓇᒦᖅᐸᕗᑦ ᐃᓕᑕᕆᔭᐅᓯᒪᓂᕆᔭᖓᓄᑦ. 

ᑖᑉᑯᐊᑦᑕᐅᖅ ᑲᐃᕋ ᐅᕿᑦᑐᖅ ᐊᒻᒪ ᑖᓖᓐ 

ᓂᓚᐅᓛᖅ ᑖᒃᑯᐊᑦᑕᐅᖅ ᐃᓕᑕᕆᔭᐅᓚᐅᕐᒥᖕᒪᑕ. 

 

ᐅᖃᖅᑎᑦᑎᔨ ᐅᓂᑉᑳᕌᓂᒍᒪᒐᓗᐊᖅᐸᒃᑲ 

ᑲᑎᒪᔨᐅᖃᑎᒃᑲ ᖃᓄᐃᒃᓴᖏᑉᐸᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᓱᒐᖅ. 

ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ. 

ᖁᔭᓐᓇᒦᒃ, ᐊᑏ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ ᐊᖏᕋᔅᓯ. 

 

ᑖᒃᑯᐊᖏᓛᒃ ᑲᐃᕋ ᐅᕿᑦᑐᖅ ᐊᒻᒪ ᑖᓖᓐ 

ᓂᓚᐅᓛᖅᑕᐅᖅ ᐃᓕᑕᕆᔭᐅᓚᐅᕐᒥᖕᒪᑕ 

ᓯᕘᕋᑦᑕᐃᓕᓂᕐᒧᑦ ᔪᓚᐃᖑᑎᓪᓗᒍ, 2010-ᒥ 

ᐅᒥᐊᕐᖓᕐᒥ ᐳᓯᔾᔭᐅᔪᒥᓂᑦ ᓯᑕᒪᑦ ᐊᖑᑎᑦ 

ᐃᒫᓃᓕᖅᑎᓪᓗᒋᑦ ᓄᓇᒧᐊᖅᑕᐅᔪᓐᓇᓚᐅᕐᒪᑕ 

ᑖᒃᑯᓄᖓ. ᑖᒃᑯᐊ ᐃᓕᑕᕆᔭᐅᓚᐅᖅᑑᒃ. 

 

ᐊᒻᒪ ᒫᕐᕕᓐ ᑎᐊᓐ ᐱᓛᔾᔨ ᓄᕿᑦᑐᖅ, ᐊᓂᖅᓵᕐᓂᖅ 

ᐊᔪᓕᖅᑐᒥᒃ ᑲᖏᖅᖠᓂᕐᒥ ᒪᐃ, 2012−ᖑᑎᓪᓗᒍ 

ᐊᕐᕌᓂ. ᐊᓂᖅᓵᖅᑎᑦᓯᔪᓐᓇᓚᐅᕐᒪᑕ 

ᑐᐊᕕᓐᓇᖅᑐᓕᕆᔨᑦ ᑎᑭᖅᑳᖅᑎᓐᓇᒋᑦ, 

ᑖᒃᑯᐊᑦᑕᐅᖅ ᐃᓕᑕᕆᔭᐅᓚᐅᖅᓯᒪᔫᒃ.  

 

ᑭᖑᓪᓕᖅᐹᒥ ᐃᓕᑕᕆᔭᐅᓚᐅᖅᑐᖅ 

ᐃᓅᔪᓐᓃᖅᓯᒪᓕᖅᑑᒐᓗᐊᖅ ᓵᓕ ᓱᐃᑐ, 

ᐃᕐᖑᑕᖓᑕ ᓖᓇ ᓱᐃᑐ ᐃᕐᓂᐅᑉ 

ᐃᓕᑕᕆᔭᐅᓂᖓᓂᒃ ᑎᒍᓯᔾᔪᓯᔾᔪᑎᓚᐅᖅᑕᖓ. 

ᑖᓐᓇ ᓵᓕ ᓱᐃᑐ ᑕᐃᑉᓱᒪᓂ 1950−ᖏᓐᓂ 

ᐊᒥᓱᓂᒃ ᐃᑲᔪᓚᐅᖅᓯᒪᔪᖅ ᐊᕼᐃᐊᕐᒥᐅᓂᒃ ᑖᒃᑯᐊ 

ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ.  

 

ᐱᓕᕆᓂᕆᖃᑦᑕᓚᐅᖅᓯᒪᔭᖏᓐᓄᑦ 

ᐃᓕᑕᕆᔭᐅᓚᐅᕐᒪᑦ ᑖᒃᑯᐊ ᐅᐱᒋᕙᒃᑲ, ᐊᒻᒪ  

ᐅᐱᒋᖃᑕᐅᖁᕙᒃᑲ ᐃᓕᑉᓯᓐᓄᑦ 

ᐃᓕᑕᕆᔭᐅᓂᖏᓐᓄᑦ. ᐊᒥᓱᒃᑲᓐᓃᑦ ᑕᐃᒪ ᑕᖅᑳᓂ 

ᐃᓕᑕᕆᔭᐅᕙᓪᓕᐊᖃᑕᐅᓂᐊᕐᒪᑕ ᖁᕕᐊᓇᖅᑐᖅ. 

ᖁᔭᓐᓇᒦᒃ ᐅᖃᖅᑎᑦᓯᔨ ᓂᓪᓕᖅᑎᖅᑲᐅᒐᕕᓐᖓ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

ᖁᔭᓕᓂᖅ ᓂᕈᐊᖅᑎᓂᑦ ᖃᒪᓂᑦᑐᐊᕐᒥ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔨ. 

ᖃᒪᓂᑦᑐᐊᕐᒥᐅᑕᐃᑦᑕᐅᖅ ᑕᕝᕙᐅᕗᑏᖅᐸᒃᑲ. 

ᐅᖃᖅᑎᑦᑎᔨ, ᓇᖏᖅᓯᕗᖓ ᑕᒫᓃᓚᐅᖅᑎᑉᓗᑕ 

ᐅᐱᕐᖔᖑᓂᖓᓂ ᐊᐃᓂᐊᓕᕋᓗᐊᖅᖢᑕᓗ 

ᐊᐃᓂᐊᓕᕋᑉᑕ ᖁᕕᐊᓇᑯᓂ. 

 

ᐅᖃᖅᑎᑦᑎᔨ, ᖃᒪᓂᑦᑐᐊᕐᒥᐅᑕᐅᖃᑎᒋᔭᒻᓂᒃ 

ᒪ’ᓈᕈᐊᖅᑐᖓ, ᑕᐃᒃᑯᐊ ᑎᑎᕋᖅᐸᒃᑐᑦ 

ᓯᕙᓂᖅᐸᒃᑐᑦ ᖃᐃᕙᑦᑐᑎᓪᓗ 

ᐃᑲᔪᖅᑕᐅᕼᐅᐊᖅᐸᒃᖢᑎᒡᓗ ᑎᓕᓯᑦᑕᒻᒫᖅᖢᑎᒡᓗ. 

ᑖᒃᑯᐊ ᒪᓕᒐᓕᐅᕐᓂᐅᓂᕗᑦ ᐃᓄᖕᓄᑦ 

ᐱᒋᔭᐅᕙᒐᒥᒃ ᐅᖃᕈᐊᕋᒪ 

ᖃᒪᓂᑦᑐᐊᕐᒥᐅᑕᐅᖃᑎᒋᔭᒻᓄᑦ. ᑎᓕᔭᐅᕙᒡᓗᖓ 

ᑭᓯᐊᓂᐅᔪᖅ ᐃᓄᖕᓂᒃ ᐊᒻᒪᓗ ᑎᒥᐅᔪᓂᒡᓗ 

ᑲᑎᒪᔨᐅᔪᓂᒡᓗ ᖃᒪᓂᑦᑐᐊᕐᒥᐅᑕᐅᖃᑎᒋᔭᒻᓂᒃ. 

ᑖᓐᓇ ᑐᓐᖓᕕᒋᑉᓗᒍ ᑭᓯᐊᓂᐅᖕᒪᑦ 

ᓇᓗᓇᐃᖅᓯᖃᑦᑖᓂᓗᒃᐸᔪᒐᓗᐊᕋᒪ. 

 

ᐅᖃᖅᑎᑦᑎᔨ, ᑖᒻᓇ ᐱᓕᕆᐊᕆᔭᕗᑦ 

ᐊᒃᑐᐊᒪᓗᐊᖁᒻᒪᐅᑉᓗ ᑕᒫᓐ ᐃᓄᖕᓄᒃ 

ᐱᓕᕆᐊᕆᔭᕋᑉᑕᐅᖅ ᑖᒻᓇ 

ᖃᐅᔨᒪᑦᑎᐊᓕᖅᐸᓪᓕᐊᖅᑯᐊᕋᒃᑯ  

ᖃᓄᐃᓕᐅᖃᑦᑕᕐᓂᐊᓕᖅᑰᕐᒪᖔᕐᒪ. ᑕᐃᒻᓇ 

ᑎᑎᕋᖅᑎᒐ ᒪᐃᑯᓪ ᒪᐅᑕᕆᓐᓈᖅ 

ᒪ’ᓈᑦᑎᐊᕐᒥᐊᖅᖢᒍ ᓇᓗᓇᐃᖅᓯᑦᑎᐊᖃᑦᑖᔪᖕᒪᑦ 

ᖃᓄᖅ ᐊᒻᒪᓗ ᓇᓃᒋᐊᖃᕐᒪᖔᕐᒪ ᐊᒻᒪᓗ 

ᖃᐃᖁᔭᐅᓕᕌᒐᒪᓘᓐᓃᑦ 

ᐅᖃᓗᒡᕕᒋᔭᐅᕙᓐᓂᐊᖃᑦᑕᕈᒪ 

ᑐᓐᖓᐅᑎᑦᑎᑦᑕᖁᓂᑦᑕᐅᖅ ᐃᓅᖃᑎᒋᔭᑉᑎᓐᓂᒃ. 

ᐱᓗᐊᖅᑐᒥᒃ ᑕᐃᒃᑯᐊ ᒪᒃᑯᒃᑐᑦ ᐃᓅᓱᒃᑐᕐᔪᐃᑦ 

ᐃᓕᓐᓂᐊᖅᓯᒪᑦᑎᐊᕐᓂᐊᓕᕐᒥᒻᒪᑕᑦᑕᐅᖅ 

ᖃᐅᔨᒪᕙᓪᓕᐊᓕᖅᑐᑦ ᖃᓄᖅ ᐱᖁᔭᓂᒃ 

ᐊᑐᒃᑲᓐᓂᕆᐊᖃᕈᒻᒪᖔᑦᑕ ᓄᓇᒋᔭᑉᑎᓐᓂᒃ. ᑖᒃᑯᐊ 

ᐃᖅᑲᐅᒪᓇᕐᒧᑦ ᑭᑐᓂᒃ ᑭᒡᒐᖅᑐᐃᒻᒪᖔᑉᑕ 

ᐅᑉᓗᑕᒫᑦ ᑕᐅᑐᒃᑐᓂᒃ ᑕᑯᔪᓂᒃ ᐃᓅᓱᒃᑐᓂᒃ  

ᐊᒻᒪᓗ ᐃᓐᓇᐅᔪᓂᒡᓗ ᑖᒃᑯᓂᓐᖓᑦᑕᐅᖅ 

ᒪ’ᓈᑦᑎᐊᒥᐊᖅᐳᖓ 

ᐅᖃᐅᔾᔩᑦᑎᐊᖃᑦᑕᐅᓚᐅᖅᖢᑎᒃ. 

 

ᐃᓐᓇᐃᑦ ᑕᐃᒃᑯᐊ ᐊᒥᓲᔪᑦ ᖃᐃᕙᒃᖢᑎᒡᓗ 

ᐅᖃᓗᖃᑎᒌᑦᑎᐊᖅᑕᖅᖢᑎᒃ 

ᐅᖃᐅᔾᔪᐃᑦᑎᐊᖅᐸᒃᖢᑎᒡᓗ. 

 

ᒪ’ᓈᑦᑎᐊᕐᒥᐊᖅᐸᒃᑲ ᖃᒪᓂᑦᑐᐊᕐᒥᐅᑕᐃᑦ 

ᑖᑉᓱᒥᓐᖓ. ᐅᐱᕐᖔᖃᑦᑎᐊᕐᓂᐊᖅᐳᒍᑦ. ᒪ’ᓇᐅᔪᑎᑦ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᑲᓇᖕᓇᖓᓄᑦ, ᒥᔅ ᐋᕆᐊᒃ. 

ᐱᒃᑯᒍᓱᓐᓂᖅ ᒪᕐᕉᓐᓂᒃ ᓂᕈᐊᖅᑏᓐᓂᒃ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪ ᓄᖅᑲᖓᓚᐅᑲᖕᓂᐊᓕᕐᒥᒐᑦᑕ 

ᖁᔭᓐᓇᒦᕈᒪᒻᒪᕆᒃᐸᕋ ᐃᖅᑲᓇᐃᔭᖅᑎᒋᖃᑦᑕᖅᑕᕋ 

ᑕᐃᑲᓂ ᓂᕈᐊᖅᑕᐅᕕᒋᓯᒪᔭᒪ ᐊᒡᓚᒡᕕᖓᓂ, ᐋᑕᒥ 

ᐃᑦᑐᐊᑦᑎᐊᖅ, ᐱᓕᕆᒻᒪᕆᖃᑦᑕᕐᒪᑦ ᐊᒃᓱᕈᖅᖢᓂ, 

ᐊᒻᒪᑦᑕᐅᖅ ᑖᒃᑯᐊ ᓂᕈᐊᖅᑕᐅᕝᕕᒋᓯᒪᔭᒃᑲ 

ᐅᐱᕐᖔᖃᑦᑎᐊᕐᓂᐊᖅᐳᑦ 

ᑕᖃᐃᖅᓯᑦᑎᐊᕐᓂᐊᕐᓗᑎᒡᓗ ᑕᐃᒃᑯᐊ 

ᐃᖅᑲᓇᐃᔭᕐᓂᖏᑦ ᐅᑭᐊᒃᓵᖅ 

ᐱᓕᕆᒋᐊᓪᓚᓛᕐᒥᒐᑦᑕ ᑲᑎᒪᓕᕐᒥᒍᑦᑕ ᒫᓐᓇ. 

 

(ᑐᓵᔨᑎᒍᑦ) ᐅᖃᖅᑎ, ᐃᓕᓴᖅᓯᔪᒪᒐᒪ ᒪᕐᕉᖕᓂᒃ 

ᓂᕈᐊᖅᑎᐅᕝᕕᒋᓯᒪᔭᕐᓃᑦᑑᒃ. 

 

ᐊᒥᓱᑦ ᖃᐅᔨᒪᕗᑦ ᔮᓂ ᐄᓴᓗᖕᒥᒃ 

ᐱᓐᖑᐊᖅᑎᒃᑲᐅᓂᖓᑎᒍᑦ 

ᖃᐅᔨᒪᓂᖃᑦᑎᐊᖅᑑᓪᓗᓂᓗ ᐃᓄᐃᑦ 

ᐱᓐᖑᐊᕈᓯᑐᖃᖏᓐᓂᒃ, 

ᐱᓐᖑᐊᖃᑕᐅᖃᑦᑕᖅᓯᒪᓪᓗᓂ 

ᑕᑯᑎᑦᑎᖃᑦᑕᖅᑐᓂᓗ ᐃᓕᓴᐃᖃᑦᑕᖅᑐᓂᓗ 

ᐃᓄᐃᑦ ᐱᓐᖑᐊᕈᓯᖏᓐᓂᒃ ᑲᓇᑕᓕᒫᒥ. 

 

ᐅᖃᖅᑎ, ᔮᓂ ᐄᓴᓗᒃ ᐃᓚᓯᒃᑲᓐᓂᕈᓐᓇᖅᓯᕗᖅ 

ᐱᓕᕆᓯᒪᔭᒥᓂᒃ ᑎᑎᕋᖅᑎ. ᔮᓐᓂ ᑎᑎᕋᓚᐅᖅᐳᖅ 

ᐅᖃᓕᒫᒐᕐᒥᒃ ᒫᓐᓇᓵᖑᓚᐅᖅᑐᖅ 

ᐊᒥᓱᕈᖅᑎᑕᐅᓚᐅᖅᑐᖅ Inhabit Media  

ᑕᐃᔭᐅᔪᖅ “ᐱᓐᖑᐊᕐᓂᒃᑯᑦ ᐃᓅᖏᓐᓇᕈᓐᓇᕐᓂᖅ”, 

ᐃᓄᖕᓄᑦ ᐱᓐᖑᐊᕈᓯᑐᖃᐃᑦ ᒥᑭᓐᓂᖅᓴᓄᑦ 

ᐃᓕᓐᓂᐊᖅᑎᐅᔪᓄᑦ ᑐᕌᖓᔪᖅ ᐱᔭᕇᖅᓯᒪᔭᖏᑦ 

ᐅᓄᖅᑐᐊᓘᒐᓗᐊᖅᑎᓪᓗᒋᑦ 

ᐅᖃᓕᒫᒐᓕᐅᖅᓯᒪᓕᖅᑐᖅ ᓴᖅᑭᑕᐅᓚᐅᖅᑐᑎᒡᓗ 

ᒫᓐᓇᐅᓚᐅᖅᑐᑦ ᐃᓄᐃᑦ ᐱᓐᖑᐊᕈᓯᖏᑦ 

ᑐᑭᓯᓇᑦᑎᐊᖅᑐᑎᒃ ᐊᒻᒪᓗ ᐊᔾᔨᓐᖑᐊᑦ ᐃᐊᑦ 

ᒫᕆᔭᒧᑦ ᐊᔾᔨᓕᐅᖃᑦᑕᖅᓯᒪᔭᖏᑦ 

ᑕᕝᕙᓃᖃᑕᐅᓪᓗᑎᒃ, ᑖᒃᑯᐊ ᐊᑐᖅᑕᐅᓂᐊᖅᑐᑦ 

ᒪᒃᑯᒃᑐᓄᑦ ᐊᒻᒪᓗ ᓱᕈᓯᕐᓄᑦ ᖁᕕᐊᔾᔫᒥᓕᕐᓂᐊᕐᒪᑕ 

ᐃᓄᐃᑦ ᐱᖅᑯᓯᖏᑦ.  

 

ᐊᐃᑉᐸᖓ ᐃᓕᓴᕆᔪᒪᖕᒥᔭᕋ, ᑕᒪᑐᒪᓂ 

ᑐᓂᓐᖑᖅᑎᑕᐅᓚᐅᖅᑐᖅ ᓛᑯᓗᒃ ᕕᓕᐊᒻᓴᓐ. 

ᑐᓂᓐᖑᖅᑎᑦᑎᖃᑦᑕᕐᓂᖅ 1965-ᒥ 

ᐱᒋᐊᖅᑕᐅᓚᐅᖅᓯᒪᔪᖅ 

ᑐᓂᓐᖑᖅᑎᑕᐅᖃᑕᐅᓯᒪᓪᓗᑎᒃ ᑕᐃᒃᑯᐊ 

ᐊᒥᓱᐊᓗᐃᑦ ᖃᐅᔨᒪᔭᐅᔪᕐᔪᐊᑦ ᑲᓇᑕᒥ 

ᐊᖓᔪᖅᑳᕐᔪᐊᕕᓂᑦ, ᑕᒪᒃᑯᐊᓗ ᑖᓐᓇ 

ᐊᑭᓕᖅᓱᖅᑕᐅᓐᖏᑦᑐᓂ ᐃᖅᑲᓇᐃᔭᖃᑦᑕᖅᑐᖅ 

ᐃᑲᔪᖅᑐᕐᔪᐊᒻᒪᕆᐊᓘᓪᓗᓂ. 
 

ᓛᑯᓗᒃ ᐃᖃᓗᖕᓂ ᖃᐅᔨᒪᔭᐅᔪᖅ 

ᐊᑯᑭᑦᑐᕐᒥᐅᑎᑐᓪᓗ ᑖᓇᓯᕈᓐᓇᕐᓂᖓ 

ᖃᐅᔨᒪᔮᕆᔭᐅᓪᓗᓂ ᐊᒻᒪᓗ ᐃᒃᓯᕙᐅᑕᕆᔭᐅᖕᒥᔪᖅ 

ᖃᒡᒋᐊᕗᑦ ᑲᑐᔾᔨᖃᑎᒌᖏᓐᓄᑦ ᐱᓐᖑᐊᖅᑎᐅᔪᓄᑦ. 
 

ᐅᖃᖅᑎ, ᐃᓘᓐᓇᖏᓐᓄᑦ ᐃᑲᔪᖅᑕᐅᔪᒪᕗᖓ 

ᐃᑲᔪᖅᓱᖅᑕᐅᔪᒪᕗᖓᓗ ᔮᓂ ᐄᓴᓗᖕᒥᒃ ᐊᒻᒪᓗ 

ᓛᑯᓗᒃ ᕕᓕᐊᒻᓴᓐ ᕚᑐᕆ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᑲᔪᓯᑐᐃᓐᓇᕐᓗᑕ. ᑲᑎᒪᔾᔪᑎᒃᓴᖅ 4. 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᔅ 

ᐋᕆᐊᒃ. 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 626 - 

3(3): ᖃᓄᐃᓕᖓᓂᖓ ᒥᑦᑎᒪᑕᓕᒻᒥ 

ᐃᓕᓐᓂᐊᕈᑎᓕᐅᕐᕕᖓ (ᐋᕆᐊᒃ) 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑕᐅᓚᐅᖅᑐᒧᑦ 626 - 3(3) ᑖᓐᓇ 

ᐊᐱᕆᓚᐅᖅᖢᓂ ᑐᓄᓂᕐᒧᑦ ᓂᕈᐊᖅᑕᐅᓯᒪᔪᖅ ᒪᐃ 

10, 2013-ᖑᑎᓪᓗᒍ ᐱᔾᔪᑎᖃᖅᖢᑎᒃ ᑕᑉᐱᑲᓂ 

ᒥᑦᑎᑕᒪᓕᖕᒥ ᐱᓕᕆᕝᕕᐅᔪᒧᑦ ᐃᓄᒃᑎᑐᓪᓗ 

ᐃᓕᓐᓂᐊᕈᑎᒃᓴᓕᐅᕐᓂᐅᑉ ᒥᒃᓵᓄᑦ. 
 

ᑖᒃᑯᐊ ᐃᓗᓕᖏᑦ ᑭᐅᒡᒍᓯᖏᑦ ᐅᓄᕐᒪᑕ 

ᐅᖃᓕᒫᖅᑕᐅᓯᒪᔪᑎᑐᑦ ᑐᓂᓂᐊᖅᐸᕋ 

ᑎᑎᕋᖅᓯᒪᓪᓗᓂ.  
 

ᐊᐱᖅᑯᑎᒃ 1: 

ᑐᓴᖅᑎᑦᑎᐊᓚᐅᖅᑎᒍᑦ 

ᖃᓄᐃᓕᐅᕋᓱᒃᑲᓗᐊᕐᒪᖔᑦᓯ ᑖᑦᓱᒧᖓ 

ᒥᑦᑎᒪᑕᓕᒻᒦᑦᑐᒧᑦ,ᑐᓴᐅᒪᑦᑎᐊᕐᓂᐊᕋᑦᑕ 

ᒥᑦᑎᒪᑕᓕᒻᒥᐅᑎᒍᑦ. 
 

ᑭᐅᔾᔪᑎᒃ: 

ᐱᕙᓪᓕᐊᔪᓕᕆᓂᕐᒧᑦ ᐃᓄᒃᑎᑐᓪᓗ 

ᐱᓕᕆᔾᔪᑎᑦᓴᓄᑦ ᐱᔨᑦᓯᕋᐅᑏᑦ ᓱᓕ 

ᐊᑑᑎᖃᒻᒪᕆᑦᑐᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐊᒥᓱᑦ 

ᐅᖃᓕᒫᒐᐃᑦ ᐃᓄᐃᑦ ᐅᖃᐅᓯᖏᑎᑐᑦ ᓄᓇᕗᒻᒥ 

ᐃᓕᓐᓂᐊᕐᕕᖏᓐᓂ ᐅᖃᓕᒫᒐᖃᕐᕕᖏᓐᓂᓪᓗ 

ᐅᓪᓗᒥᐅᓕᖅᑐᖅ ᐱᑕᖃᓚᕿᔪᑦ 

ᐱᓕᕆᐊᖑᖃᑦᑕᖅᓯᒪᓂᖏᓐᓄᑦ ᑖᒃᑯᓇᓂ 

ᐱᓕᕆᕕᓐᓂ.  
 

ᐃᖅᑲᓇᐃᔭᖅᑎᓕᕆᓂᕐᒧᓪᓕ, ᒪᕐᕉᒃ ᐃᖅᑲᓇᐃᔮᒃ 

ᐱᓕᕆᕕᖓᓂ ᒥᑦᑎᒪᑕᓕᒻᒥ ᒫᓐᓇᐅᔪᖅ 

ᐃᓐᓄᑦᑕᐅᓯᒪᓐᖏᑦᑑᒃ. 

ᐃᖅᑲᓇᐃᔭᖅᑎᑦᓴᓂᒍᓐᓇᓚᐅᓐᖏᑦᑐᑦ 

ᐱᓕᐅᑎᑎᑦᓯᒐᓗᐊᖅᑎᓪᓗᒋᑦ ᑕᐃᒪᐃᑦᑐᓴᐃᓐᓇᕐᓂᒃ 

ᐃᖅᑲᓇᐃᔮᓂᒃ ᐃᖃᓗᓐᓂ ᐊᕐᕕᐊᓂᓗ 2012 

ᐱᒋᐊᓕᕋᑖᖅᑎᓪᓗᒍ. 

ᐱᔪᓐᓇᕐᓂᖃᓐᖏᓗᐊᓚᐅᕐᖓᑕ 

ᐃᖅᑲᓇᐃᔮᖅᑖᕋᓱᐊᖅᑐᑦ ᓇᓗᓇᐃᕈᑎᐅᓚᐅᖅᑐᖅ 

ᐊᓯᔾᔨᖅᑕᐅᒋᐊᖃᕐᓂᖏᓐᓂᒃ ᑭᓱᓂᒃ 

ᐱᓕᕆᐊᑦᓴᖃᖃᑦᑕᕋᔭᕐᒪᖔᑕ ᐃᖅᑲᓇᐃᔮᖏᓐᓂ.  
 

ᓄᑖᓂᒃ ᐱᓕᕆᐊᑦᓴᑖᕋᔭᕐᓂᖏᑦ 

ᐊᓯᔾᔨᖅᑕᐅᒋᐊᖃᕐᓂᐊᖅᑐᑦ ᒫᓐᓇᐅᔪᖅ ᐃᖅᑲᓇᐃᔮᑦ 

ᓇᓗᓇᐃᔭᖅᑕᐅᓯᒪᒍᑎᖏᑦ ᓄᑖᓂᒃ ᐃᖅᑲᓇᐃᔮᓄᑦ 

ᐱᓕᐅᑎᑎᑦᓯᓂᐊᖅᑐᑦ ᐊᑕᖏᖅᑐᒋᑦ 

ᐃᓐᓄᑦᑕᐅᒋᐊᓕᓐᓄᑦ ᐃᖅᑲᓇᐃᔮᓄᑦ, 

ᐃᓚᒋᔭᐅᓪᓗᓂ ᐊᑕᐅᓯᖅ ᒥᑦᑎᒪᑕᓕᒻᒥ, 

ᐅᑭᐊᑦᓵᖓᓂ 2013. ᑎᒥᐅᔪᑦ 

ᐋᖅᑭᑦᓱᖅᑕᐅᓯᒪᓂᖓ 

ᓄᑖᓐᖑᕆᐊᖅᑕᐅᕙᓪᓕᐊᒻᒥᔪᖅ 

ᓇᓗᓇᐃᖅᑕᐅᓯᒪᖁᓪᓗᒍ ᐃᖅᑲᓇᐃᔮᑦ 

ᑐᕌᖓᓂᖅᓴᐅᖁᓪᓗᒋᑦ ᐱᔪᓐᓇᕐᓂᖏᓐᓄᑦ 

ᖃᐅᔨᒪᓂᖏᓐᓄᓪᓗ ᐃᓐᓄᑦᑕᐅᒍᓐᓇᖅᓯᖁᓪᓗᒋᑦ 

ᐊᒥᓲᓂᖅᓴᓂᒃ ᐱᓕᕆᐊᑦᓴᖃᕐᓗᑎᒃ 

ᐊᖑᒻᒪᑎᒍᓐᓇᖅᓯᖁᓪᓗᒋᓪᓗ ᐱᓕᕆᕕᑦᑎᓐᓂ 

ᑐᕌᒐᕆᔭᐅᔪᓂᒃ.  
 

ᐊᐱᖅᑯᑎᒃ 2: 

ᒥᓂᔅᑕ ᑐᓴᖅᑎᑦᑎᐊᓚᐅᕐᓛᖓ ᐊᒻᒪᓗ 

ᐃᓱᒫᓗᒍᓐᓃᖅᑎᓚᐅᕐᓛᖓ ᑖᓐᓇ ᐱᓕᕆᕝᕕᐅᔪᖅ 

ᒪᑐᕙᓪᓕᐊᓇᓱᓕᓐᖏᒃᑲᓗᐊᕐᒥᔭᓯᐅᓈ 

ᒥᑦᑎᒪᑕᓕᒻᒦᑦᑐᖅ?  
 

ᑭᐅᔾᔪᑎᒃ: 

ᐸᕐᓇᓯᒪᔪᖅᑕᖃᓐᖏᑦᑐᖅ ᒪᑐᔭᐅᒐᔭᕐᓂᖏᓐᓂᒃ 

ᐱᓕᕆᕖᑦ ᐊᑦᓱᕉᑎᖃᖅᑐᑎᓪᓗ 

ᓇᓗᓇᐃᖅᑕᐅᓯᒪᓪᓗᒍ 

ᑲᔪᓯᑦᓯᐊᕈᑕᐅᖏᓐᓇᕆᐊᖃᕐᓂᖏᑦ. 
 

ᐱᒋᐊᖅᑎᑕᐅᒋᐊᓐᖓᓚᐅᖅᓯᒪᔪᖅ ᐊᑯᓐᓂᖓᓂ 

1985 1989-ᓗ ᐅᖅᑯᒻᒥᐅᓂ ᐃᓄᓐᓄᑦ 

ᐃᓕᓐᓂᐊᖅᑎᑦᓯᔨᓄᑦ ᓴᓇᖃᑦᑕᕈᒪᓪᓗᑎᒃ 

ᐅᖃᓕᒫᒐᕐᓂᒃ ᐅᖃᓕᒫᖅᐸᑦᑐᓄᓪᓗ ᐃᓄᐃᑦ 

ᐅᖃᐅᓯᖏᓐᓂᒃ, ᐱᔾᔪᑎᖏᑦ ᐱᓕᕆᐊᑦᓴᖏᓪᓗ 

ᐊᓯᔾᔨᖅᐸᓪᓕᐊᓯᒪᒻᒪᑕ ᐊᑦᓱᐊᓗᒃ ᓯᕗᓪᓕᖅᐹᒥᒃ 

ᐱᔾᔪᑎᒋᓚᐅᖅᓯᒪᔭᖏᓐᓂᒃ.  
 

ᐱᕙᓪᓕᐊᔪᓕᕆᓂᕐᒧᑦ ᐃᓄᒃᑎᑐᓪᓗ 

ᐱᓕᕆᔾᔪᑎᑦᓴᓕᕆᔩᑦ ᐱᓕᕆᐊᑦᓴᖃᖅᑎᐅᔪᑦ 

ᑎᑎᖅᑐᒐᖅᑕᐅᓯᒪᓂᖏᓐᓂᒃ, 

ᐅᖃᓕᒫᒐᓕᐅᖃᑦᑕᕐᓂᕐᒧᑦ 

ᓯᐊᕐᒪᖅᑎᕆᖃᑦᑕᕐᓂᕐᒧᓪᓗ ᐱᓕᕆᕕᖓᓂ 

ᑎᑎᕋᖅᓯᒪᔪᓕᒫᓂᒃ, ᓲᕐᓗ ᐊᑐᐊᒐᕐᓂᒃ 

ᐅᖃᓕᒫᒐᕐᓂᒃ ᑎᒥᐅᔪᓪᓗ ᑎᑎᕋᖅᓯᒪᔪᖏᓐᓂᒃ, 

ᐃᓕᓐᓂᐊᖅᑎᑦᓯᒍᑎᑦᓴᓕᐅᕐᓂᕐᒧᑦ, 

ᐃᓕᓐᓂᐊᖅᑎᑦᓯᓂᕐᒧᓪᓗ ᐱᓕᕆᔾᔪᑎᓂᒃ 

ᐃᓕᓐᓂᐊᖅᑎᓄᓪᓗ ᐃᓕᓐᓂᐊᕈᑎᓂᒃ 

ᐅᖃᓕᒫᒐᕐᓂᒃ ᐃᑲᔪᖅᑕᐅᖁᓪᓗᒋᑦ 

ᐃᓕᓐᓂᐊᖅᑎᑦᓯᖃᑦᑕᕐᓂᖏᑦ 

ᐃᓕᓐᓂᐊᖃᑦᑕᕐᓂᖏᓪᓗ ᓄᓇᕗᒻᒥ ᐃᓕᓐᓂᐊᖅᑏᑦ 

ᐱᒋᐊᓕᓵᖅᑐᓂᒃ ᖁᑦᑎᓐᓂᓖᑦ 12-ᒧᑦ ᐃᓄᐃᑦ 

ᐅᖃᐅᓯᖏᓐᓂᒃ ᖃᓪᓗᓈᑎᑐᓪᓗ. ᐊᒥᓱᐊᓗᓐᓂᒃ 

ᐱᔭᒃᓴᖃᕐᓂᑯᖏᓐᓄᑦ ᐱᔪᓐᓇᕐᓂᖃᑦᓯᐊᖅᑐᓂᒃ 

ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᖅᑎᑦᓯᔨᓂᒃ ᐃᓄᐃᑦ 

ᐅᖃᐅᓯᖏᓐᓄᑦ ᓱᓕ ᓯᕗᓪᓕᐅᔾᔭᐅᓯᒪᓂᖅᐹᑦ. 

ᐃᖅᑲᓇᐃᔮᓄᑦ ᓇᓗᓇᐃᔭᖅᓯᒪᒍᑏᑦ 

ᐃᓐᓄᑦᑕᐅᓯᒪᓐᖏᑦᑐᓄᑦ ᐃᖅᑲᓇᐃᔮᓄᑦ  

ᑎᑎᕋᖅᑕᐅᒃᑲᓐᓂᕐᓂᐊᖅᑐᑦ, ᒪᕐᕉᒃ ᐃᖅᑲᓇᐃᔮᒃ 

ᓅᑕᐅᔾᔮᓐᖏᑦᑑᒃ ᒥᑦᑎᒪᑕᓕᒻᒥᑦ. 

 

ᐊᐱᖅᑯᑎᒃ 3: 

ᑕᐃᒪᐃᒻᒪᑦ ᖃᖓᓕ ᑖᒃᑯᐊ ᐃᖅᑲᓇᐃᔮᒃᓵᒃ, 

ᐃᖅᑲᓇᐃᔮᒃᓴᓪᓘᓐᓃᑦ ᐊᑯᓂᐊᓗᒃ ᑖᒃᑯᐊ 

ᐃᓐᓄᓚᐅᖅᓯᒪᓐᖏᑦᑐᑦ ᖃᖓᓕᐅᑯᐊ 

ᐃᓐᓄᒐᓱᓐᓂᐊᖅᑕᕋᓗᐊᓯ? 

 

ᑭᐅᔾᔪᑎᒃ: 

ᓂᕆᐅᓐᓇᖅᑐᖅ ᐃᖅᑲᓇᐃᔮᑦ 

ᓇᓗᓇᐃᔭᖅᓯᒪᒍᑎᖏᑦ ᐊᑐᐃᓐᓇᐅᓛᕐᓂᖏᓐᓂᒃ 

ᕿᒥᕐᕈᔭᐅᓗᑎᒃ ᔫᓂᐅᑉ ᓄᓐᖑᐊᓂ 2013. ᑕᒪᓐᓇ 

ᐱᔭᕇᖅᑕᐅᓯᒪᓕᖅᑲᑦ ᐃᖅᑲᓇᐃᔮᑦᓴᐃᑦ 

ᒪᑐᐃᖅᑕᐅᓕᕋᔭᖅᑐᑦ (ᐅᑭᐊᑦᓵᖃᐃ 2013). 

ᓯᕗᓪᓕᐅᔾᔭᐅᓂᐊᖅᑐᑦ ᐃᖅᑲᓇᐃᔮᑦ ᒥᑦᑎᒪᑕᓕᒻᒥ, 

ᖁᕐᓗᖅᑑᒥ, ᐊᕐᕕᐊᓂᓗ, ᑭᓯᐊᓂ ᒪᓕᑦᑐᒋᑦ 

ᐊᑐᐃᓐᓇᖅᑕᖃᕐᓂᖏᑦ ᐃᓪᓗᑦᓴᓂᒃ ᐊᑐᓂᑦ 

ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑖᒃᑯᐊ ᑎᑎᕋᖅᑕᐅᓂᐊᖅᑐᑦ 

ᑲᑎᒪᔾᔪᑎᒃᓴᓃᖃᑕᐅᓂᐊᕐᒪᑕ. ᑲᔪᓯᒋᐊᓪᓚᒡᓗᑕ. 

ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑕᓪᓕᒪᑲᓴᖕᓂᑦ ᐊᕐᕌᒍᓂᑦ 

ᑕᒫᓃᓕᕋᓗᐊᖅᑐᖓ ᐃᓕᓴᖅᓯᓚᐅᖅᓯᒪᓐᖏᓐᓇᒪ. 

 

ᐅᐊᑦᑎᐊᕈ ᓴᖅᑭᑦᑎᓂᐊᖅᑐᖓ ᐳᓚᕋᖅᑐᓕᕆᓂᕐᒧᑦ 

ᑐᑭᒧᐊᕈᑎᓂᒃ.  

ᐃᓕᓴᕆᒍᒪᒐᒃᑯ ᑖᓐᓇ 

ᐃᖅᑲᓇᐃᔭᖅᑎᕐᔪᐊᒻᒪᕆᐊᓘᓯᒪᔪᖅ 

ᐊᒃᓱᕉᑎᖃᖅᓯᒪᔪᕐᓗ ᑲᑎᒪᖃᑕᐅᖃᑦᑕᖅᓯᒪᔪᖅ 

ᑲᑐᔾᔨᖃᑎᒌᖕᓂᒃᑰᖃᑦᑕᖅᓯᒪᔪᖅ ᑐᓄᑦᑎᐊᓐᓃᑦᑐᑦ: 

 

ᑳᓖᓐ ᑎᐳᕇ 

ᓯᐅᕆ ᒥᒻ-ᓛᖕ 

ᑕᐃᕕᑦ ᒫᓐᑏᑦ, ᐊᒻᒪᓗ 

ᑭᐅᕆᓐ ᖃᑉᓗᓈᖅ. 

 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᐊᒃᓱᕈᑦᑎᐊᖃᑦᑕᕐᒪᑕ 

ᑖᒃᑯᐊ ᑎᑎᖅᑲᑦ ᐋᖅᑭᒃᓱᖅᑕᐅᓇᓱᒃᑎᓪᓗᒋᑦ 

ᐳᓚᕋᖅᑐᓕᕆᓂᕐᒥᒃ ᐱᔾᔪᑎᓕᑦ. ᖁᔭᓐᓇᒦᒃ, 

ᐅᖃᖅᑎ.  

 

>>ᐸᑦᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᐊᒻᒪᓗ ᖁᕕᐊᓲᑎᕙᔅᓯ, ᑐᓐᖓᓱᒋᔅᓯᓗ 

ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᒃᓴᖅ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑐᓐᖓᓱᖁᔭᕋ ᑎᓂᔅ ᐹᑐᓴᓐ ᐃᑦᑐᐃᑦ 

ᑲᑎᒪᔨᖏᓐᓃᓐᖔᖅᑐᖅ ᐅᕙᑦᑎᓐᓂᑦ ᑭᒡᒐᖅᑐᐃᔪᖅ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑐᓐᖓᓱᒋᑦ, ᒥᔅᑕ ᐹᑐᓴᓐ. ᑲᑎᒪᔾᔪᑎᒃᓴᖅ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 666 - 3(3): ᓄᑖᑦ ᐃᓄᓕᒫᖅᓯᐅᑎᑦ 

ᐃᒡᓗᒃᓴᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ, 

ᒥᑦᑎᑕᒪᓕᖕᒥᐅᑦ. ᐅᓪᓗᒥ ᐱᓗᐊᖅᑐᒥᒃ 

ᐃᖅᑲᐅᒪᕙᒃᑲ ᐃᓱᒪᒋᕙᒃᑲᓗ  

ᕿᒪᒃᑕᐅᕋᑖᖅᑐᑦ ᐃᓚᒥᖕᓄᑦ, ᐃᖅᑲᐅᒪᕙᑦᑎᒋᑦ. 

 

ᐅᖃᖅᑏ, ᐃᑉᐸᒃᓴᖅ ᐃᒡᓗᓕᕆᔨᒃᑯᓐᓄᑦ 

ᑲᒪᔨᐅᓪᓗᓂ ᒥᓂᔅᑕᖑᔪᖅ ᐅᖃᐅᓯᖃᓚᐅᕐᒪᑦ 

ᐃᒡᓗᐃᑦ ᓴᓇᔭᐅᓂᒃᓴᕆᓂᐊᖅᑕᖏᓐᓂᑦ ᐊᒻᒪᓗ 

ᑕᕝᕙᓂ ᐅᖃᐅᓯᕆᔭᖏᓐᓂᑦ ᐅᖃᖅᑏ, ᐃᓚᖏᒡᒎᖅ 

ᒪᑯᐊ ᐅᓄᖅᑐᒻᒪᕆᐊᓗᐃᒡᒎᖅ 

ᐃᓱᒪᒋᔭᐅᔭᕆᐊᖃᖃᑦᑕᕐᒪᑕ ᐃᒡᓗᒃᓴᓂᑦ  

ᓴᓇᓂᐊᖅᑎᓪᓗᒋᑦ ᓄᑖᓂᒃ ᒪᑯᐊ 

ᐆᒻᒪᖅᑯᑎᖃᕆᐊᖃᕐᓂᖅ, ᐅᖅᓱᐊᓗᖃᐅᑏᑦ, 

ᐃᒥᖅᑕᕐᕖᑦ, ᓄᓇᖃᕆᐊᖃᕐᓂᖅ ᐊᓯᖏᓪᓗ, 

ᓲᖃᐃᒻᒪ.  

 

ᐅᖃᖅᑏ, ᑕᐃᒃᑯᐊ ᐃᒡᓗᓕᕆᔨᒃᑯᓐᓂᑦ ᓴᖅᑭᑕᐅᔪᑦ 

ᐃᒡᓗᑖᕈᒪᔪᑦ ᐅᑕᖅᑭᔪᑦ ᓈᓴᐅᑎᖏᑦ ᑕᑯᓇᒃᖢᒋᑦ 

ᒥᑦᑎᒪᑕᓕᖕᒥᑦ ᐃᒡᓗᑖᕆᐊᖃᖅᑐᑦ ᓄᓇᓖᑦ ᐊᓯᖏᑦ 

ᖃᔅᓯᑲᓪᓚᐅᖕᒪᑕ ᓈᓴᐅᑎᖏᑦ, ᖃᖦᓰᓐᓇᐅᓂᖅᓴᐃᑦ. 

ᒫᓐᓇᐅᔪᖅ ᐃᑉᐸᒃᓴᖅ, ᑐᑭᓕᐅᑎᓗᒍ 61-ᓂᒃ 

ᐃᒡᓗᑖᕋᓱᒃᑐᓂᑦ ᐅᑕᖅᑭᔪᖃᖅᑐᖅ ᒥᑦᑎᒪᑕᓕᖕᒥ. 

ᐊᑕᐅᓯᕐᒥᒡᓘᓐᓃᑦ ᐃᒡᓗᒃᓴᒥᑦ ᑐᕌᕐᕕᐅᔾᔮᖏᑦᑐᖅ 

ᓄᓇᕗᑦ. ᑖᒃᑯᐊ 61-ᖑᔪᑦ ᒫᓐᓇᐅᔪᖅ ᓄᓇᓕᖕᓂ 

ᖃᖦᓯᑲᓪᓛᕐᔪᖕᓂᒃ ᐅᓄᕐᓂᖅᓴᐃᑦ ᐅᑕᖅᑭᔪᓂᑦ.  

 

ᐅᖃᖅᑏ, ᐅᓇ ᐊᐱᕆᔪᒪᔭᕋ, ᐊᐱᖅᑯᑎᒋᔪᒪᔭᕋ 

ᑕᐃᒃᑯᐊ ᐱᔾᔪᑕᐅᖃᓯᐅᔾᔭᐅᓚᐅᕐᒪᑕᒎᖅ 

ᐃᒪᖃᑦᑎᐊᖏᓐᓂᖅ, ᑭᓱᖃᑦᑎᐊᖏᓐᓂᖅ, 

ᓄᓇᖃᑦᑎᐊᖏᓐᓂᖅ. ᒥᑦᑎᒪᑕᓕᒃ ᓇᓕᐊᖕᓄᑦ 

ᑖᒃᑯᓄᖓ ᐱᔾᔪᑎᖃᖅᑐᓂᒃ ᐱᖃᑕᐅᑎᑕᐅᓐᖏᓚᖅ? 

ᐊᒻᒪᓗ ᐅᖃᖅᑏ, ᖃᔅᓯᑦ ᓄᓇᓖᑦ ᑖᒃᑯᓄᖓ 

ᓇᓕᐊᖕᓄᑐᐃᓐᓇᖅ ᐱᔾᔪᑎᖃᖅᖢᑎᒃ 

ᐱᑎᑕᐅᖃᑕᐅᓐᖏᓚᑦ ᑕᐃᒃᑯᐊ 

ᑎᑎᕋᖅᑕᐅᓯᒪᖃᑕᐅᓐᖏᑦᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᑭᓯᑦᑎᐊᕈᒪ, ᐃᒡᓗᑖᖅᑎᑕᐅᖏᑦᑐᑦ 

ᓄᓇᓖᑦ ᐆᒻᒪᖅᑯᑎᕈᓐᓇᓐᖏᓕᐊᕐᓂᖏᓐᓄᑦ. 

ᓄᓇᓕᒃ ᐊᑕᐅᓯᐅᖅᑰᖅᑐᖅ ᑕᐃᒪᓐᓇᓂᑦᑐᖅ ᑕᒫᓂ 

ᕿᑭᖅᑖᓗᖕᒥ. 

 

ᐊᒻᒪᓗ ᑖᒃᑯᐊ ᐃᒡᓗᑖᖅᑎᑕᐅᔪᑦ ᓄᓇᓖᑦ 

ᐊᖏᖅᑕᐅᓚᐅᖅᑐᑦ ᓄᓇᕗᒻᒥ ᐃᒡᓗᓕᕆᔩᑦ, 

ᐃᒡᓗᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᐃᖅᑲᐅᒪᒍᕕᑦ ᑭᖑᓂᑦᑎᓐᓄᑦ 

ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᓚᐅᖅᑐᒍᑦ ᑮᓇᐅᔭᓂᒃ 

ᐅᖓᑕᐅᔾᔨᓗᐊᖅᖢᑕ. ᑕᐃᒪᐃᑦᑑᒻᒪᑦ, 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᑖᖅᑎᑕᐅᓚᐅᖅᓯᒪᔪᑦ 

ᑕᐃᒪᐃᑦᑐᓂᒃ ᐊᑲᐅᓐᖏᓕᐅᕈᑎᓂᒃ 

ᐊᖅᑯᓵᖃᑦᑕᕐᓂᐊᓐᖏᓐᓇᑦᑕ ᐊᒻᒪᓗ ᑖᒃᑯᐊ 

ᐃᓱᒪᓕᐅᖅᑎᒋᔭᐅᔪᑦ ᓇᓕᐊ ᓄᓇᓖᑦ 

ᐃᒡᓗᑖᖅᑎᑕᐅᓂᐊᕐᒪᖔᖏᑦ. 

 

ᓄᓇᓕᒃ ᐃᒥᖅᑕᕐᕕᖃᑦᑎᐊᓐᖏᓗᐊᖅᐸᑦ 

ᐅᖅᓱᐊᓗᖃᐅᑎᖃᕐᕕᖏᑦ ᒥᑭᔫᑕᐅᓗᐊᖅᐸᑦ ᓄᓇᑦ 

ᐊᑐᐃᓐᓇᐅᓐᖏᑉᐸᑕ ᐃᒡᓗᓕᐅᕐᕕᐅᔾᔮᓐᖏᑦᑐᑦ, 

ᐃᒡᓗᓕᐅᕐᕕᐅᔪᓐᓇᕋᔭᓐᖏᑦᑐᑦ ᐅᕝᕙᓘᓐᓃᑦ 

ᐱᖁᑎᕐᔪᐊᓂᑦ ᓴᓇᕕᐅᔪᓐᓇᕋᔭᓐᖏᑦᑐᑦ 

ᑕᐃᒪᐃᑦᑐᓂᑦ ᐊᒥᒐᖅᓯᓗᐊᖅᐸᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᑲᓂ ᓱᓕ 

ᐃᑉᐸᒃᓴᖅ ᐅᖃᐅᓯᕆᓚᐅᖅᑕᖏᓐᓂᑦ ᒥᓂᔅᑕᐅᑉ. 

ᐅᖃᐅᓯᖃᓚᐅᕐᒪᑦ 210-ᒎᖅ ᓄᑖᑦ ᐃᒡᓗᒃᓴᐃᑦ 

ᓴᓇᔭᐅᔪᒫᕐᒪᑕ ᓄᓇᓕᖕᓂᑦ 12-ᓂᑦ. ᑖᒃᑯᐊ 

ᓇᓗᓇᐃᖅᑕᐅᑎᓪᓗᒋᑦ ᑭᓇ  

ᐅᖃᖅᐸ ᓇᓕᐊ ᓄᓇᓖᑦ ᖃᔅᓯᓂᒡᓗ 

ᐃᒡᓗᑖᕐᓂᐊᕐᒪᖔᑕ? ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑐᐊᖅ ᑖᒃᑯᐊᑐᐊᑦ 

ᐅᖃᖅᐹᑦ, ᑖᒃᑯᐊᓗ ᐅᖃᖅᑕᖓᑦ ᑕᕝᕙᕕᐅᓪᓗᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᖃᓄᖅᑑᕈᑎᒃᓴᖅᓯᐅᕆᐊᖃᓚᐅᖅᑐᑦ 

ᐋᖅᑭᒃᓱᐃᓇᓱᒃᖢᑎᒃ ᑕᐃᒃᑯᓂᖓ ᐃᒡᓗᐃᑦ 

ᓇᒧᓐᖓᐅᓂᐊᕐᒪᖔᑦ ᑕᖅᑲᐅᖓ 

ᒪᑐᐃᖓᑦᑎᐊᕐᓗᑎᒃ. ᑕᒪᓐᓇ ᐊᑐᖅᑕᐅᓪᓗᓂ 

ᐋᖅᑭᒃᓱᐃᓚᐅᖅᑐᖅ ᓯᕗᓪᓕᖅᐹᖅᓯᐅᑏᑦ 

ᓴᓇᔭᐅᖕᒪᑕ ᒥᓂᔅᑕᐃᑦ ᑲᑎᒪᔨᖏᓐᓅᖅᑕᐅᓚᐅᖅᑐᑦ 

ᓇᓕᐊᖕᓅᖅᑕᐅᓂᐊᕐᒪᖔᓪᓗ ᑕᐃᒃᑯᐊ ᐃᓪᓗᐃᑦ 

ᓇᒧᓐᖓᕐᓂᐊᕐᓂᖏᑦ. ᑖᒃᑯᐊ ᐃᒡᓗᑭᒃᓴᓗᐊᖅᑐᑦ 

ᑐᓐᖓᕕᒋᔭᐅᓪᓗᑎᒃ ᐋᖅᑭᒃᓱᖅᑕᐅᓚᐅᖅᓯᒪᔪᑦ. 

 

ᐃᓚᖏᑦ ᓄᓇᓖᑦ ᑮᓇᐅᔭᖅᑖᒃᑲᓐᓂᕐᓂᕈᑦᑕ, ᐄ, 

ᒐᕙᒪᑐᖃᒃᑯᖏᓐᓂᒃ ᐅᓄᒃᑲᓐᓂᖅᑐᓂᒃ ᐃᒡᓗᓂᑦ 

ᑐᓂᓯᓇᔭᓚᐅᖅᑐᒍᑦ ᓄᓇᓕᖕᓄᑦ, ᑭᓯᐊᓂ 

ᑐᑭᓯᔭᕆᐊᖃᖅᑐᒍᑦ ᑖᒃᑯᐊ $100 ᒥᓕᐊᓐ 

ᐃᓚᓕᐅᔾᔨᓯᒪᓐᖏᑦᑐᑦ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ. ᐊᖏᕈᑎᓕᐅᕆᐊᖃᕐᓂᐊᖅᑐᒍᑦ 

ᑖᒃᑯᐊ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᐅᕙᒍᑦ. 

 

ᐃᖅᑲᐅᒪᒍᑦᑎᒃ ᒫᔾᔨ 31-ᖑᑎᓪᓗᒍ ᑕᐃᒃᑯᐊ $100 

ᒥᓕᐊᓐ ᓇᓗᓇᐃᖅᑕᐅᓚᐅᖅᓯᒪᔪᑦ ᑖᒃᑯᐊ 

ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᑕᐃᒪᓐᓇᒃ 

ᐅᓄᖅᑎᒋᔪᓂᑦ ᐱᓂᐊᕐᓂᕋᖅᑕᐅᓪᓗᑕ 

ᖃᓄᖅᑑᕈᑎᒋᔭᕆᐊᖃᓕᓚᐅᖅᑕᕗᑦ ᑖᒃᑯᐊ 

ᑮᓇᐃᔭᐃᑦ ᖃᓄᖅ  

ᐊᑐᑦᑎᐊᕐᓂᖅᐹᕆᔪᓐᓇᕐᓂᐊᕐᒪᖔᑦᑎᒃᑯᑦ ᓄᓇᕗᒥ 

ᐃᒡᓗᓕᐅᕐᓂᐊᖅᑎᓪᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᒐ. (ᑐᓵᔨᑎᒎᕈᓐᓃᖅᑐᖅ) 

ᑕᕝᕙᓂᑦᑕᐅᖅ ᐃᑉᐸᒃᓴᖅ ᐅᖃᐅᓯᖃᖅᑎᓪᓗᒍ 

ᐅᖃᖅᓯᒪᓚᐅᕐᒪᑦ ᑖᒃᑯᐊ  

ᐊᒻᒪᓗ ᐅᖃᕋᑖᖅᖢᓂᐅᒃ ᓇᓗᓇᐃᒃᑲᓐᓂᖅᖢᓂᐅᒃ 

ᑖᒃᑯᐊᒎᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐊᑐᖁᔭᐅᒐᔭᓐᖑᐊᖅᑐᑦ ᒪᓕᒃᑕᐅᖕᒪᑕ. ᐅᓇ 

ᐊᐱᖅᑯᑎᒋᔪᒪᔭᕋ: ᑖᒃᑯᐊ ᐊᑐᖁᔭᐅᒐᔭᓐᖑᐊᖅᑐᑦ 

ᑖᒃᑯᓇᓐᖓᑦ ᐃᒡᓗᓕᕆᔨᕐᔪᐊᒃᑯᓐᓃᖔᖅᑐᑦ 

ᒥᓂᔅᑐᖑᔪᓂᑦ ᐊᓯᔾᔨᖅᑕᐅᓚᐅᖅᐸᑦ, ᐅᕝᕙᓘᓐᓃᑦ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐊᓯᔾᔨᖅᑕᐅᓚᐅᖅᐸᑦ? ᑖᓐᓇ ᒥᓂᔅᑐ ᐃᑉᐸᒃᓴᖅ 

ᐅᖃᓚᐅᖏᓐᓂᖓᓂ ᑖᒃᑯᓂᖓ 

ᐅᖃᐅᓯᕆᓚᐅᖏᓐᓂᖓᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑲᓐᓂᒃ ᑲᒪᔪᖅ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐃᓱᒪᓕᐅᖅᑎᒋᔭᐅᓚᐅᖅᑐᑦ ᖃᓄᖅ 

ᑖᒃᑯᐊ ᐃᒡᓗᑦ ᓇᒧᑦ ᐃᓕᐅᖅᑲᖅᑕᐅᓂᐊᕐᒪᖔᖏᑦ 

ᑕᖅᑲᐅᓐᖓ ᓴᖅᑭᔮᕋᓱᒃᖢᑎᒃ ᐊᒻᒪ 

ᐊᒡᒍᖅᑐᖅᑕᐅᒐᒥᒃ ᑖᒃᑯᐊ ᐃᒡᓗᐃᑦ ᒥᓂᔅᑕᐃ 

ᑲᑎᒪᔨᖏᓐᓅᖅᑕᐅᓕᓚᐅᖅᑐᑦ ᐊᒻᒪᓗ ᑕᒪᒃᑯᐊ 

ᑲᑎᒪᓂᒃᑯᑦ ᑲᓐᖑᓇᖅᑑᑎᑕᐅᖃᑦᑕᖅᑑᒐᓗᐊᑦ. 

ᑕᐃᒃᑯᐊ ᐊᑐᓕᖁᔭᓕᐊᕆᔭᐅᓚᐅᖅᑐᑦ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᓱᕐᕋᒃᑕᐅᓚᐅᓐᖏᑦᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ. 

 

ᑕᐃᒫᒃ ᒪᑐᐃᖓᑦᑎᐊᖅᖢᑎᒃ ᐃᓱᒪᓕᐅᕋᓱᓚᐅᕐᒪᑕ 

ᑐᓂᐅᖅᑲᐃᓇᓱᓚᐅᕐᒪᑕᓗ ᐃᒡᓗᓂᒃ 

ᐃᑲᔫᑕᐅᔪᒃᓴᐅᖕᒪᑕ ᑕᖅᑲᒃᑯᓄᖓ  

ᐃᒡᓗᑖᕆᐊᖃᓪᓚᕆᒃᑐᓄᑦ ᓄᓇᕗᒥᐅᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᖅᑐᐃᔪᖅ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 667 - 3(3): ᓄᑖᑦ ᐃᓄᓕᒫᖅᓯᐅᑎᑦ 

ᐃᒡᓗᒃᓴᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓐᓄᑦ 

ᑐᕌᖅᑎᓐᓂᐊᕐᒥᔭᕋ ᐊᐱᖅᑯᑎᒐ. 

 

ᐃᑉᐸᒃᓴᖅ ᒥᓂᔅᑕ ᐅᖃᓚᐅᕐᒪᑦ 

ᒐᕙᒪᑐᖃᒃᑯᓐᓃᖔᖅᑐᑦ ᑮᓇᐅᔭᐃᑦ 12-ᓂᒎᖅ 

ᓄᓇᓕᖕᓂ ᓴᓇᔭᐅᓂᐊᖅᑐᑦ. ᑕᐃᒪ 13 ᓄᓇᓖᑦ 

ᐃᒡᓗᑖᔾᔮᖏᑦᑐᑦ. ᑭᓱᓂᒃ ᐊᑐᖅᖢᑎᒃ ᑖᒃᑯᐊ 

ᐋᖅᑭᒃᓱᖅᑕᐅᓚᐅᖅᐸᑦ ᐊᒻᒪᓗ ᖃᓄᖅ ᑭᓱᓂᒃ 

ᐊᑐᖅᖢᑎᒃ ᓇᓕᐊᑦ 

ᐃᒡᓗᑖᖅᑎᑕᐅᔾᔮᓐᖏᓐᓂᕋᖅᑕᐅᓚᐅᖅᐸᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑲᓐᓂᒃ ᑲᒪᔪᖅ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᑦᑎᐊᕚᓘᖕᒪᑦ. ᐅᖃᖅᑎ, 

ᐅᖃᒃᑲᓐᓂᕈᒪᖕᒥᔪᖓ ᐅᑯᐊ 

ᒐᕙᒪᑐᖃᒃᑯᖏᓐᓃᖔᕐᒪ ᑮᓇᐅᔭᐃᑦ 

ᐊᖏᕈᑎᓕᐅᕈᑎᑎᒍᑦ ᑖᒃᑯᐊ ᐱᓂᐊᖅᖢᑎᒃᑯᒃ 

ᐊᖅᑯᑎᒋᔭᐅᓪᓗᓂ ᑲᓇᑕᒥ ᐃᒡᓗᓕᕆᔨᕐᔪᐊᒃᑯ 

ᑖᒃᑯᐊ ᑮᓇᐅᔭᐃᑦ ᐊᑐᑦᑎᐊᕈᒪᓂᐊᖅᑕᕗᑦ. 

 

2006-ᒥ ᑕᐃᑲᓂ ᖃᓄᐃᑦᑐᖃᓚᐅᖅᓯᒪᖕᒪᑦ 

ᐊᒃᑐᐃᓂᖃᓪᓚᕆᒃᑐᐊᓘᓚᐅᖅᓯᒪᔪᖅ ᑕᐃᔅᓱᒪᓂ. 

ᑭᓯᐊᓂ ᐃᑲᔫᑎᒋᔪᒪᓪᓗᑎᒃᑯᓄᑯᐊ 

ᐊᑐᑦᑎᐊᕋᓱᒃᑕᕗᑦ ᐃᒡᓗᑦ ᐊᒻᒪᓗ  

ᑮᓇᐅᔭᑦ ᑕᐃᒃᑯᐊ ᖃᐃᑕᐅᓂᐊᖅᑐᑦ. 

ᐃᒡᓗᓕᐅᕈᒪᔪᒍᑦ ᐃᒡᓗᖃᕐᓂᐊᕐᒪᑕ ᓄᓇᕗᒻᒥᐅᑦ 

ᐃᓚᒌᑦ ᐃᒡᓗᓕᐅᖏᒃᑯᑦᑕ ᖃᓄᖅ ᐋᖅᑭᖏᒃᑯᑎᒃᑯᑦ 

ᐃᑲᔫᑎᖃᔾᔮᖏᑦᑐᖅ. 

 

ᐅᓗᕆᐊᓇᖅᑐᒦᑎᑦᑎᔪᒪᖏᓐᓇᑦᑕ ᓯᕗᓂᒃᓴᑦᑎᓐᓂ 

ᐃᒡᓗᓕᐅᒃᑲᓐᓂᕈᑎᒃᓴᑦᑎᓐᓂ, ᓯᕗᓂᒃᓴᑦᑎᓐᓂ. 

ᐃᒡᓗᑖᕆᐊᖃᓪᓚᕆᒃᑲᑦᑕ ᓇᓖᕌᕈᑎᓪᓗ ᑕᒪᒃᑯᐊ  

ᐃᓱᒪᓕᐅᕈᑎᒋᔭᕆᐊᖃᖅᖢᑎᒃᑯᑦ ᐊᒻᒪᓗ ᖃᓄᖅ 

ᑮᓇᐅᔭᖅᑖᒃᑲᓐᓂᕈᓐᓇᕐᓂᐊᕐᒪᖔᑕ ᑲᓇᑕᐅᑉ 

ᒐᕙᒪᒃᑯᖏᓐᓂ ᐃᒡᓗᓕᐅᕈᑎᒃᓴᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᖕᒪᑦ ᑖᓐᓇ 

ᒥᓂᔅᑕ. ᐊᒻᒪᑦᑕᐅᖅ ᑕᐃᒪ ᒥᓂᔅᑕᐃᑦ 

ᐅᖃᐅᓯᖏᓐᓂᑦ ᐃᑉᐸᒃᓴᖅ ᑖᒃᑯᐊ ᓄᓇᓖᑦ 

ᐃᒡᓗᑖᖅᑎᑕᐅᓂᐊᖅᑐᑦ, ᑖᒃᑯᐊ 

ᑎᑎᕋᖅᑕᐅᒋᐊᓐᖓᖅᓯᒪᔪᑦ 

ᐊᓯᔾᔨᖅᑕᐅᒍᓇᕐᓂᖏᓐᓂᑦ. ᒥᓂᔅᑕ ᐅᖃᕈᓐᓇᖅᑳ 

ᓱᓇᓂᑦ ᐊᑐᓚᐅᕐᒪᖔᑕ ᐃᓱᒪᒍᑎᖃᓚᐅᕐᒪᖔᑕ 

ᑖᒃᑯᐊ ᐊᓯᔾᔨᖅᑕᐅᑎᓪᓗᒋᑦ?. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᐱᕆᖕᒪᑦ. ᑕᐃᒪ ᓴᓇᓂᖅ ᐅᑭᐅᑕᖅᑐᒥᑦ 

ᐊᒃᓱᕈᕐᓇᕐᒪᑦ, ᐱᓕᕆᖃᑎᖃᕆᐊᖃᓲᖑᒐᑦᑕ  

ᐊᓯᖏᓐᓂ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᒻᒪᓗ 

ᐆᒻᒪᖅᑯᑎᓕᕆᔨᒃᑯᓐᓂᑦ. ᑕᒪᒃᑯᐊ ᒪᑭᒪᒋᐊᓖᑦ 

ᐅᐊᔭᐃᓪᓗ ᑭᓱᐃᑦ ᓴᓇᔪᖃᕆᐊᓚᐅᖏᓐᓂᖓᓂᒃ 

ᑖᒃᑯᐊ ᓄᓇᓗ ᐱᑕᖃᕆᐊᖃᕐᓂᖓ ᐊᒻᒪᓗ ᑕᐃᓐᓇ 

ᓂᕈᐊᖅᓯᒪᔭᕗᑦ. 

 

ᑖᒃᑯᐊ ᐅᖃᓕᒪᒋᐊᓐᖓᕐᓂᖏᑎᒍᑦ ᑕᒪᒃᑯᐊ 

ᐸᕐᓇᒃᑕᐅᓕᖅᑐᑦ. ᑖᓐᓇ ᑐᒡᓕᐊᓂ ᐊᕐᕌᓂ 

ᓴᓇᔭᐅᖁᓪᓗᒋᑦ ᐃᒡᓗᒃᓴᐃᑦ $70 ᒥᓕᐊᓄᑦ ᑖᒃᑯᐊ  

ᐃᒡᓗᐃᑦ ᓴᓇᔭᐅᓂᐊᖅᑐᑦ. 

 

ᑕᐃᒪ ᒪᓕᒐᓕᐅᖅᑎ ᖃᐅᔨᒪᖕᒪᑦ ᐊᓯᐊᓂ 

ᓴᖅᑭᑦᑐᖃᑐᐃᓐᓇᕆᐊᖃᕐᒪᑦ 

ᐅᒥᐊᕐᔪᐊᒃᑰᖅᑎᑦᑎᖃᑦᑕᕐᓂᖅ 

ᑳᓐᑐᕌᖅᑖᖅᑎᑦᑎᓂᕐᓗ. 

ᐃᒪᓐᓇᐃᓕᑐᐃᓐᓇᕆᐊᖃᕐᒪᑦ ᐊᓯᔾᔨᕆᐊᖃᖅᐸᑕ 

ᑖᒃᑯᐊ ᑐᓂᐅᖅᑲᐅᑕᐅᓂᖏᑦ ᐃᒡᓗᐃᑦ, ᐃᒪᓐᓇ 

ᐱᒋᐊᖃᓗᐊᖅᑐᑦ ᒪᓕᒋᐊᖅᑕᐅᒍᓐᓇᖅᑐᑦ. ᐊᓯᐊᒎᑦ 

ᐴᕐᕕᒃᓴᖃᖏᒻᒪᑕ ᑖᒃᑯᐊ ᑐᓂᐅᖅᑲᐅᑕᐅᓂᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓᓕ 

ᑕᐃᒪ ᐃᓱᒪᓕᐅᖅᑐᖃᕐᓂᐊᖅᑲ ᓄᓇᓕᖕᓂ 

ᑐᓂᐅᖅᑲᐅᑕᐅᓂᖏᑦ ᑕᒪᒃᑯᐊ ᓄᑖᑦ ᐃᒡᓗᒃᓴᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐹᑦ. 

ᐱᓕᕆᐊᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑭᖑᓪᓕᖅᐹᖑᖁᔭᕋᓗᐊᕗᑦ 

ᑖᒃᑯᓄᖓ  

ᓄᓇᓕᖕᓄᑦ ᐃᒡᓗᑖᕈᑕᐅᓂᐊᖅᑐᑦ ᑭᓯᐊᓂ 

ᑐᑭᓯᐅᒪᔭᕋᓗᐊᕋ ᑖᓐᓇ ᐃᓱᒫᓘᑎᖓ 

ᒪᓕᒐᓕᐅᖅᑎᐅᑉ. ᐄ, ᑖᒃᑯᐊ 

ᐃᒡᓗᖃᕆᐊᖃᕐᓂᖅᐹᓅᕐᓂᐅᓴᖕᒪᑕ ᑕᒪᒃᑯᐊ 

ᐃᒡᓗᐃᑦ. ᑖᒃᑯᐊ ᑕᐃᒪᓐᓇ 

ᑐᓂᐅᖅᑲᐅᑕᐅᓚᐅᖅᓱᑎᒃ. 

 

ᑖᒃᑯᐊ ᐅᑕᖅᑭᔪᑦ ᐃᒡᓗᑖᕈᒪᔪᑦ 

ᐱᑕᖃᖅᑎᑕᐅᓚᐅᖅᑐᑦ ᓄᓇᓖᑦ ᐃᒡᓗᓕᕆᔨᖏᑕ 

ᑲᑐᔾᔨᖃᑎᒌᖏᓐᓄᑦ. ᑕᒪᕐᒥᑲᓴᒃ 

ᐃᖃᓗᖕᓅᕐᓂᐊᖅᑐᑦ ᐊᒻᒪᓗ ᑕᒪᒃᑯᓄᖓ  

ᓄᓇᓕᖕᓄᑦ ᐊᖏᓂᖅᓴᓄᑦ. ᐃᖃᓗᖕᓅᕐᓂᐊᕐᒥᔪᑦ 

ᐆᒃᑑᑎᒋᓗᒍ ᐊᕐᕕᐊᕐᓗ, ᐱᔭᕆᐊᓖᑦ ᓱᓕ 45 

ᐳᓴᖑᓂᐊᖅᑐᑦ, 30-ᖑᔪᑦ ᐃᖃᓗᓐᓅᕋᓗᐊᖅᐸᑕ 7 

– 12 ᐳᓴᓐᑎᐅᔪᑦ ᐊᓯᖏᓐᓄᐊᕋᔭᖅᑐᑎᑦ 

ᓄᓇᓕᓐᓄᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ. 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 668 - 3(3): ᖃᐅᓱᐃᑦᑐᒥ 

ᐃᒥᖅᑐᕈᑎᒧᑦ ᓱᓪᓗᓕᒻᒧ ᐊᑭᑦᑐᕋᐅᑎᓕᐅᕈᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᓄᓇᓖᑦ ᒐᕙᒪᓕᕆᔨᖏᓐᓄᑦ. 

 

ᑕᐃᒪᑦᑕᐅᖅ ᐃᓚᖓᑦ ᐱᓕᕆᐊᖅ $32 ᒥᓕᐊᒧᑦ 

ᐱᓕᕆᓚᐅᕐᒪᑕ ᑕᐃᑲᓂ ᖃᐅᓱᐊᑦᑐᒥᑦ. ᑖᒃᑯᐊ 

ᓱᓪᓗᓕᖁᑕᐅᔪᑦ ᐃᓇᖏᖅᑕᐅᔾᔪᑎᒃᓴᖏᓐᓄᑦ 

ᑕᒪᓐᓇ ᑳᓐᑐᕌᓂᑦ ᓴᖅᑭᑦᑎᔪᖃᓚᐅᕐᒪᑦ ᑖᓐᓇ 

ᐱᔭᐅᓯᒪᓕᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᓕᕆᐊᖃᖅᑐᖅ ᓄᓇᓖᑦ ᒐᕙᒪᓕᕆᔨᖏᓐᓂᑦ 

ᐱᔨᑦᓯᖅᑎᓄᓪᓗ, ᒥᔅᑕ ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᕆᔪᖅ 

ᖁᔭᓐᓇᒦᖅᐸᕋ. ᐄ, ᓱᓕᕗᖅ ᒪᑐᓚᐅᕋᑦᑎᒍᑦ ᑖᓐᓇ 

ᑳᓐᑐᕌᒃᑖᕈᑎᒃᓴᖅ ᖃᐅᓱᐃᑦᑐᒧᑦ ᑕᒫᓂ 24-ᒥᖃᐃ 

ᐊᐃᐳᕈᒥ. ᒫᕐᕉᖕᓂᒃ ᑳᓐᑐᕌᑖᕋᓱᐊᖅᑑᖕᓂᒃ 

ᑕᑯᓚᐅᖅᑐᒍᑦ ᑖᒃᑯᐊ 30 ᐳᓴᖑᓪᓗᓂ ᐊᐃᑉᐸᖓ 

ᒥᑭᓐᓂᖅᓴᐅᓪᓗᓂ ᑕᒫᓂ $20 ᒥᓕᐊᓐ 

ᐅᖓᑖᓅᖅᓯᒪᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᓇᓱᐊᕈᓯᐅᑎᓪᓗᒍ $4.5 ᒥᓕᐊᓂᒃ 

ᓄᒃᑎᕆᐊᖃᖅᑐᓂᒃ ᓴᓂᕐᕙᐃᓚᐅᕐᒪᑕ ᑕᕝᕗᖓ 

ᐱᓕᕆᐊᒃᓴᒧᑦ. ᖃᖓᓕ ᑕᐃᒪ ᑖᒃᑯᐊ ᑮᓇᐅᔭᐃᑦ 

ᑕᒫᓂ ᐊᕐᕌᒍᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓂᑦ ᐊᒻᒪᓗ ᒐᕙᒪᒃᑯᓐᓄᑦ 

ᐱᔨᑦᓯᕈᑏᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᒫᓐᓇᐅᔪᖅ ᑖᓐᓇ ᐱᓕᕆᕕᕗᑦ ᑖᒃᑯᐊ ᕿᒥᕐᕈᖕᒪᑕ 

ᒫᓐᓇ ᐊᑐᖅᑕᐅᔪᓂᑦ. ᑕᐃᒪ ᕿᒥᕐᕈᓂᐊᖅᑕᕗᑦ 

ᖃᓄᐃᓕᐅᒃᑲᓐᓂᕈᓐᓇᕐᓂᐊᕐᒪᖔᑕ 

ᐱᓇᓱᐊᕈᓯᐅᓂᐊᖅᑐᒥᑦ ᑕᒪᓐᓇ 

ᑲᔪᓯᒍᓐᓇᕐᓂᐊᕐᒪᖔᖅ ᐱᓕᕆᐊᖑᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐋᖅᑭᒋᐊᖅᑕᐅᒋᐊᓖᑦ ᓱᓪᓗᓕᓄᑦ ᑕᓪᓕᒪᓄᑦ 

ᐊᕐᕌᒍᓄᑦ ᐋᖅᑭᒃᓯᒪᓚᐅᕐᒪᑕ. ᑖᓐᓇ 

ᐋᖅᑭᒋᐊᖅᑕᐅᓯᒪᓕᖅᐹ ᑕᓪᓕᒪᓄᑦ 

ᐱᓕᕆᐊᖑᒐᓱᐊᕆᐊᖃᕐᓂᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᒡᒍᐊᕐᓇᕋᓗᐊᖅᑯᖅ ᑖᒃᑯᐊ 

ᐅᖓᑕᐅᔾᔨᓗᐊᓚᐅᕐᒪᑕ $20 ᒥᓕᐊᒻᒪᕆᐊᓗᖕᒥᑦ 

ᑖᒃᑯᐊ ᐅᖓᑕᐅᔾᔨᓚᐅᕐᒪᑕ 

ᑮᓇᐅᔭᖅᑖᕆᔭᐅᒍᓐᓇᖅᑐᓂᒃ. ᑕᐃᒪᐃᒻᒪᑦ ᑕᒪᓐᓇ 

ᓄᖅᑲᖅᑎᑕᐅᓚᐅᖅᑐᖅ ᑳᓐᑐᕌᒐᓱᐊᕈᑎᐅᔪᖅ. 

 

ᒫᓐᓇᓕ ᐱᓕᕆᕕᕗᑦ, ᐅᖃᖅᑏ ᐅᖓᑕᐅᔾᔨᓯᒪᖕᒪᑕ 

ᖃᐅᓱᐃᑦᑐᖅ ᐱᔾᔪᑎᒋᓪᓗᒍ ᑕᐃᒪ  

ᐋᖅᑭᒋᐊᕈᑎᒃᓴᒥᑦ ᕿᓂᒻᒪᕆᒐᓗᐊᖅᑐᒍᑦ ᑭᓯᐊᓂ 

ᑕᒪᓐᓇ ᐱᕕᒃᓴᖃᕆᐊᖃᕐᓂᐊᕐᒪᑦ 

ᖃᓄᐃᓕᐅᕈᓐᓇᕐᒪᖔᑦᑕ ᖃᐅᓱᐃᑦᑐᒧᑦ ᖃᓄᕐᓗ 

ᑲᔪᓯᒍᓐᓇᕐᒪᖔᑦᑎᒍᑦ ᑕᒪᓐᓇ ᐱᓕᕆᐊᖑᓂᖓ. 

ᑕᐃᔅᓱᒪᓂᐅᓕᖅᐸᑦ ᖃᐅᔨᒪᓕᕐᓂᖅᓴᐅᓂᐊᖅᑐᖓ 

ᐊᓯᔾᔨᖅᑕᐅᓐᓂᕐᒪᖔᑦ ᑖᓐᓇ ᑕᓪᓕᒪᓄᑦ ᐊᕐᕌᒍᓄᑦ 

ᐱᐊᓂᒃᑕᐅᓇᓱᐊᕈᑎᖓ. ᐊᒻᒪᓗ ᑐᓴᖅᑎᑦᑎᒋᕙᕋ 

ᒪᓕᒐᓕᐅᖅᑎᐅᖃᑎᕗᑦ ᑖᒃᑯᐊ ᐊᓯᔾᔨᖅᑐᖃᖅᐸᑦ 

ᓄᓇᓖᑦ ᐱᓕᕆᖃᑎᒋᓂᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏ. ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎ, ᒥᔅᑕ ᓯᐊᓪ.  

 

ᐊᐱᖅᑯᑦ 669 - 3(3): ᓄᑖᑦ ᐃᓄᓕᒫᖅᓯᐅᑎᑦ 

ᐃᒡᓗᒃᓴᐃᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᓄᓇᓕᖁᑎᒐ ᑖᒃᑯᐊ ᑭᖓᐃᑦ ᑭᒻᒥᕈᕐᓗ 

ᐃᒡᓗᑖᖅᑎᑕᐅᔾᔮᖏᒻᒪᑕ, ᑖᓐᓇ ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᐹ ᓱᓇᓂᑦ ᐱᔾᔪᑎᖃᖅᖢᑎᒃ 

ᑖᒃᑯᐊ ᓄᑖᓂᑦ ᐃᒡᓗᑖᖅᑎᑕᐅᔾᔮᓐᖏᓚᑦ ᑖᒃᑯᓇᓂ  

ᓄᓇᓖᖕᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ. ᐅᖃᖅᑏ, 

ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᑐᓂᐅᖅᑲᖅᑕᐅᓂᖏᑦ 

ᒪᓕᓚᐅᕐᒪᑕ ᐃᒡᓗᑖᕆᐊᖃᓗᐊᖅᑐᑦ 

ᐊᑐᖅᑕᐅᓪᓗᑎᒃ ᐅᑕᖅᑭᔪᑦ 2010-ᒥᑦ 

ᖃᐅᔨᓴᕈᑕᐅᓚᐅᖅᑐᑎᒍᑦ. ᑖᒃᑯᐊ ᓈᓴᐅᑏᓪᓗ 

ᐊᑐᖅᑕᐅᓪᓗᑎᒃ ᐃᒪᓐᓇ 

ᓈᒻᒪᓈᕆᐊᑦᑎᐊᒻᒪᕆᖁᓪᓗᒋᑦ. ᐄ, ᑕᐃᒪ  

ᐅᖃᖅᑲᐅᒐᒪ ᒥᓂᔅᑕᐃᑦ ᐅᖃᐅᓯᖏᑎᒍᑦ ᑭᓐᖓᐃᑦ 

ᓄᓇᓕᐊᒃ ᐊᐅᓚᐅᑎᖏᑦ 

ᐱᒋᐊᒃᑲᓐᓂᕈᓐᓇᐃᓪᓕᖕᒪᑕ ᓲᕐᓗ ᐃᒡᓗᓂᒃ 

ᓴᓇᕕᐅᒃᑲᓐᓂᕈᓐᓇᐃᓪᓕᔪᑦ ᑕᒪᓐᓇ ᐱᔾᔪᑎᒋᓪᓗᒍ 

ᐊᐅᓚᐅᑎᑭᒃᓴᕐᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᖃᐅᔨᒪᔪᒃᓴᐅᖕᒪᑦ ᑕᐃᒪ ᓄᑖᒥᑦ ᑭᓐᖓᕐᓂᑦ 

ᐊᐅᓚᐅᑎᑖᒃᑯᕕᒃᑖᕐᓂᐊᖓᑦ ᑕᐃᒫᒃ 

ᐱᒍᓐᓇᖅᓯᓂᐊᖅᑐᑦ ᐊᐅᓚᑎᑦᑎᒍᓐᓇᕐᓂᐊᖅᑐᑦ 

ᐊᒻᒪᓗ ᑖᒃᑯᐊ ᐅᑕᖅᑭᔪᑦ ᐃᒡᓗᑖᕋᓱᐊᖅᑐᑦ 

ᑭᓐᖓᕐᓂᑦ 96-ᖑᖕᒪ. ᒥᓂᔅᑕ ᐅᓂᒃᑳᕈᓐᓇᖅᑳ 

ᓱᖕᒪᑦ ᑭᓐᖓᐃᑦ ᑭᑭᑕᐅᓚᐅᖏᒻᒪᖔᑦ ᐃᒡᓗᒃᓴᒥᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᑦ ᐃᒡᓗᓕᕆᔨᕐᔪᐊᒃᑯᓐᓂᑦ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᓇᓗᓇᐃᕋᓱᐊᕐᓂᐊᖅᑲᕋ. ᐅᖃᖅᑏ, 

ᑖᒃᑯᐊ ᐊᐅᓚᐅᑎᖏᑦᑕ  

ᐆᒻᒪᖅᑯᑎᖃᖅᑎᑦᑎᔪᓐᓇᕐᓂᖓ ᑭᓐᖓᕐᓂᑦ 

ᐅᖓᑖᓅᕈᓐᓇᐃᓪᓕᖕᒪᑕ ᐊᔪᓕᕐᒪᑕ ᐊᒻᒪᓗ 

ᐆᒻᒪᖅᑯᑎᖃᖅᑎᑦᓯᒍᓐᓇᐃᓪᓕᓪᓗᑎᒃ ᓄᑖᓂᑦ 

ᓴᓇᔪᖃᕋᓗᐊᖅᐸᑦ ᐃᒡᓗᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓇᓗᓇᐃᖅᓯᒍᓐᓇᖅᑲ ᑕᒪᓐᓇ ᐃᒪᓐᓇ  

ᑭᖑᕙᖅᓯᒪᖏᑦᑐᒥᑦ ᑖᒃᑯᐊ ᑐᓂᓯᒍᓐᓇᖅᑲ 

ᑖᒃᑯᓂᖓ ᑐᑭᓯᒋᐊᕈᑎᒃᓴᓂᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᑦ ᐃᒡᓗᓕᕆᔨᕐᔪᐊᒃᑯᓐᓂᑦ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᓄᓇᕗᑦ ᐊᒃᓱᕈᖃᑦᑕᖅᑐᒍᑦ ᑖᒃᑯᐊ 

ᐅᓪᓗᒥᒨᖓᔪᓂᑦ ᐱᒐᓱᐊᖅᓱᑕ ᑐᑭᓯᒋᐊᕈᑎᒃᓴᓂᑦ. 

ᔮᓐᓄᐊᕆ 31, ᑎᑭᑦᑐᒍ ᐊᒻᒪᓗ ᓄᓇᓖᓪᓗ ᐃᓚᖏᑦ 

ᒥᑭᔫᓪᓗᑎᑦ ᐃᓚᖏᓪᓗ ᑖᒃᑯᐊ ᓈᓴᐅᑎᑦ 

ᐊᓯᔾᔨᖅᑎᖃᑦᑕᖅᓱᑎᒃ. ᑕᐃᒃᑯᐊ ᐊᑐᖅᑕᐅᓚᐅᖅᑐᑦ 

ᐅᑕᖅᑭᔪᓄᑦ. ᔮᓐᓄᐊᕆᒥ ᑖᒃᑯᐊ ᐱᓯᒪᔭᐅᓚᐅᖅᑐᑦ 

ᐊᑐᖅᑕᐅᓪᓗᑎᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ. 

ᒥᔅᑕ ᐅᔾᔪᒃ. 

 

ᐊᐱᖅᑯᑦ 670 - 3(3): ᖃᓄᐃᓕᖓᓂᖓ 

ᓄᓇᕗᑦ ᒐᕙᒪᒃᑯᑦ 

ᐅᖁᒪᐃᓐᓂᓂᐊᖅᑐᓕᕆᓂᕐᒧᑦ ᐸᕐᓇᐅᑎᖓᑦ 

(ᐅᒡᔪᒃ) 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

ᓅᕕᐱᕆ 6-ᖑᑎᓪᓗᒍ 2006, ᑖᓐᓇ ᐅᓪᓗᒥ 

ᒐᕙᒪᐅᔪᑦ ᓴᖅᑭᑎᑦᑎᓚᐅᕐᒪᑦ ᓄᓇᓕᖃᑦᑎᐊᕐᓂᕐᒧᑦ 

ᐅᖁᒪᐃᓐᓂᕐᓂᐊᕐᓂᒧᓪᓗ ᐸᕐᓇᐅᑏᑦ. ᑖᓐᓇ 

ᐃᓗᓕᖃᕐᒪᑦ 21-ᓂ ᑖᒃᑯᓂᖓ ᑐᕌᒐᖃᖅᓱᓂ 

ᐊᒻᒪᓗ ᐱᐅᓯᕚᓪᓕᕈᑕᐅᒐᓱᐊᖅᑐᑦ ᑖᒃᑯᐊ ᓄᑖᑦ 

ᐃᓅᕙᓪᓕᐊᔪᑦ. ᑕᒪᒃᑯᐊ ᑐᕌᖅᑕᐅᔪᑦ ᐃᓛᒃ 2013-

ᒥ ᑎᑭᑕᐅᒋᐊᖃᓚᐅᕋᓗᐊᕐᖓᑕ. 

 

ᒥᓂᔅᑕ ᐱᑕᖃᖅᑎᑦᑎᒍᓐᓇᖅᑳ ᑖᒃᑯᐊ 

ᐅᖁᒪᐃᓐᓂᕐᓂᐊᓂᕐᒧᑦ ᐸᕐᓇᐅᑏᑦ 

ᖃᓄᐃᓕᖓᓕᕐᒪᖔᑕ. ᐊᒻᒪᓗ ᖃᓄᖅ  

ᐱᐅᓯᕚᓪᓕᖅᑎᑕᐅᓯᒪᖕᒪᖔᑕ ᑕᒪᒃᑯᐊ ᐅᑭᐅᑭᑦᑐᑦ 

ᑕᒫᓂ ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᓕ ᐱᓕᕆᐊᖃᖅᑐᑦ 

ᒪᓕᒐᓱᐊᖅᖢᑎᒃ ᑖᒃᑯᓂᖓ ᐅᖁᒪᐃᓐᓂᕐᓂᐊᕐᓂᕐᒧᑦ 

ᐊᑐᓕᖁᔭᐅᓚᐅᖅᑐᓂᑦ. ᑐᑭᓯᐅᒪᔪᒍᑦ ᑖᓐᓇ 

ᐊᒃᓱᕈᕐᓇᖅᑐᕈᓘᖕᒪᑦ, ᐃᒻᒪᓐᓇ 

ᐃᖅᑲᓇᐃᔭᖅᑎᖃᑦᑎᐊᑦᑎᓐᓇᑕ. 

 

ᐅᖃᖅᑏ, ᑐᑭᓯᐊᑦᑎᐊᕈᒪ ᐊᐱᖅᑯᑕᐅᖅᑲᐅᔪᒥᑦ 

ᑕᒪᒃᑯᐊ ᐃᓅᕙᓪᓕᐊᔪᐃᑦ ᑕᐃᒫᒃ 

ᐃᑲᔫᑎᖃᖃᑦᑕᕋᑦᑕ ᑕᒪᒃᑯᐊ ᓇᔾᔨᔪᐃᑦ 

ᐋᓐᓂᐊᕐᕕᓕᐅᕈᔾᔭᐅᖃᑦᑕᖅᓱᑎᒃ ᐊᒻᒪᓗ 

ᐃᓅᕋᑖᖅᑐᑦ ᑲᒪᒋᔭᐅᖃᑦᑕᖅᑐᑎ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᑕᐃᒃᑯᐊ 

ᑕᐃᓵᖅᑕᐃᑦ ᑐᑭᓯᐅᒪᑦᑎᐊᕈᒃᑭᑦ  

ᑮᓇᐅᔭᑦ ᒐᕙᒪᑐᖃᒃᑯᓃᓐᖔᖃᑦᑕᕐᒪᑕ. 

 

(ᑐᓵᔨᑎᒍᑦ) ᐅᕙᒍᑦ ᐃᒡᓗᖁᑎᒃᓴᖏᓐᓂ 

ᐊᑐᖅᑎᑦᑎᖃᑦᑕᖅᑐᒍᑦ, ᑭᓯᐊᓂ ᑮᓇᐅᔭᒻᒪᕆᖕᒥᒃ 

ᒐᕙᒪᒃᑯᓃᓐᖔᖅᑐᓂᑦ ᖃᐅᔨᒪᒻᒪᕆᖏᓐᓇᒪ. 

ᐅᖃᖅᑏ, ᐅᖃᓕᒪᖃᑎᒌᓐᖏᓗᐊᕐᒪᑕ, ᑖᒃᑯᓄᖓ 

ᐃᓕᓐᓂᐊᕐᓂᐊᓕᕋᑖᖅᑐᓅᖅᑐᑦ ᑖᒃᑯᐊ ᖃᐅᔨᓴᕈᑏᑦ 

ᑕᑯᒃᓴᐅᑎᑦᑎᖕᒪᑕ ᐃᓚᒌᓄᑦ 

ᐅᖃᓕᒫᕈᓐᓇᑦᑎᐊᖏᓐᓂᖅ ᑕᒪᓐᓇᓗ 

ᐋᓐᓂᖅᑎᕆᖃᑦᑕᕐᓂᖅ ᐊᔪᖅᓴᕐᓂᕐᓗ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᓴᖅᑭᑦᑎᖃᑦᑕᖅᓯᒪᖕᒪᑕ 

ᓂᕿᑦᑎᐊᕙᖃᕆᐊᖃᕐᓂᕐᒥᑦ 

ᐸᐃᕆᕕᖃᕆᐊᖃᕐᓂᕐᒥᑦ ᑭᒍᓯᓕᕆᓂᕐᒧᓪᓗ. 

 

ᑖᒃᑯᐊ ᓈᒻᒪᒃᑐᓂᑦ ᐃᑲᔫᑎᖃᕆᐊᖃᕋᓗᐊᕐᒪᑕ 

ᓄᓇᕗᓕᒫᒥᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᐅᔭᐅᓚᐅᖅᑐᖅ ᐊᕐᕌᓂ ᑕᐃᒃᑯᐊ 

ᓯᓚᕐᔪᐊᕐᒥ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐃᖃᓗᒃᑑᑦᑎᐊᒦᓚᐅᕐᒪᑦ ᐅᖃᖃᑎᒋᒍᓐᓇᓚᐅᕋᒃᑯ 

ᖃᓄᐃᑦᑑᓂᖏᑦ ᐃᒡᓗᖃᕐᓂᖅ 

ᓂᕿᖃᑦᑎᐊᕆᐊᖃᕐᓂᖅ ᐊᒻᒪᓗ ᐱᐊᕋᐃᑦ 

ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐱᕈᖅᓴᑎᓪᓗᒋᑦ. 

ᑕᒪᒃᑯᐊ ᐃᓅᓯᓕᒫᒧᑦ ᐊᑕᒍᓐᓇᕐᒪᑕ ᑕᐃᒫᒃ 

ᖃᓄᐃᓐᖏᑦᑎᐊᖅᑐᓂᑦ ᕿᑐᕐᖓᖃᕈᒪᒐᑦᑕ 

ᐱᓕᕆᕕᕗᑦ ᐊᒃᓱᕈᖃᑦᑕᖅᑐᑦ ᑕᒪᑐᒥᖓ 

ᒐᕙᒪᑐᖃᒃᑯᓐᓂᓪᓗ ᑮᓇᐅᔭᖅᑖᖃᑦᑕᖅᓱᑕ 

ᐃᑲᔫᑎᓂᐊᖅᑎᓄᑦ ᓇᔾᔨᔪᐃᑦ 

ᑲᒪᒋᔭᐅᖃᑦᑕᖅᑎᓪᓗᒋᑦ. 

 

ᐃᓕᓐᓂᐊᕐᓂᐊᓕᓵᖅᑐᑦ 4-ᓂᒃ 5-ᒧᑦ ᐅᑭᐅᓖᑦ 

ᑕᒪᒃᑯᐊ ᖃᐅᔨᓴᖅᑕᐅᖃᑦᑕᖅᑐᑎᑦ 

ᑐᓵᑦᑎᐊᕋᓗᐊᕐᒪᖔᑕ ᑕᐅᑐᑦᑎᐊᕐᒪᖔᑕᓗ  

ᑕᒪᒃᑯᓂᖓᕈᔪᒃ ᑕᐃᒫᒃ ᖃᓄᐃᓐᖏᑦᑎᐊᖁᓪᓗᒋᑦ 

ᐃᓕᓐᓂᐊᕐᕕᒻᒧᑦ ᐃᓯᖅᐸᓪᓕᐊᓕᖅᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᖁᔭᓇᖅᑯᕐᓗ. 

(ᑐᓵᔨᑎᒍᑦ) ᒐᕙᒪᒃᑯᑦ 

ᐅᖁᒪᐃᓐᓂᓂᐊᖅᑎᒃᑯᖏᓐᓄᑦ ᐸᕐᓇᐅᑕᐅᔪᑦ 

ᑕᓪᓕᒪᓂᑦ ᐊᕐᕌᒎᓕᖅᑐ ᑐᕌᒐᖃᖅᑐᓂᓗ 

ᐱᐅᓯᕚᓪᓕᖁᓪᓗᒋᑦ ᑕᒪᒃᑯᐊ ᓄᓇᕗᒥᐅᑦ  

ᐃᓅᓱᒃᑐᖁᑎᖏᑦ 2013-ᕈᓕᖅᑎᓪᓗᒍ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᑖᒃᑯᓂᖓ ᓴᖅᑭᑦᑎᒍᓐᓇᕐᓗᓂ 

ᑖᓐᓇ ᒪᓕᒐᓕᐅᕐᕕᒃ ᐃᓱᓕᓚᐅᖅᑎᓐᓇᒍ 

ᐅᓂᒃᑳᓂᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᒥᔅ ᐅᒡᔪᒃ. 

ᐃᖅᑲᓇᐃᔭᖅᑎᕗᑦ ᑕᒪᑐᒥᖓ ᐱᓕᕆᐊᖃᖅᑐᑦ 

ᐅᖃᒪᐃᓐᓂᕐᓂᐊᕐᓂᕐᒧᑦ ᐸᕐᓇᐅᑕᐅᔪᓂᑦ ᐅᓪᓗᒥ 

ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕈᓐᓇᖅᑕᕋ 

ᐊᖓᔪᖅᑲᐅᑎᒃᑲᓄᑦ ᐊᔪᕐᓇᖏᑉᐸᑦ 

ᐃᓱᓕᑉᐸᓪᓕᐊᓕᕈᑦᑕ ᓴᖅᑭᒍᓐᓇᕈᒪᓪᓗᒋᑦ, ᑭᓯᐊᓂ 

ᓇᓗᓇᐃᕈᓐᓇᓐᖏᑦᑐᖓ ᒫᓐᓇᒃᑯᑦ 

ᓴᖅᑭᑦᑎᓪᓚᕆᓛᕐᒪᖔᕐᒪ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᑎᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 671 - 3(3): ᐃᓱᒪᓕᕆᓂᖅ 

ᖃᓄᐃᓐᖏᓯᐊᖅᑐᓕᕆᓂᕐᓗ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᖃᖅᑐᖓ ᒥᓂᔅᑕᒧᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. 

 

ᑲᔪᓯᒋᐊᕈᒪᔪᖓ ᐅᓪᓗᒥ ᐃᓱᒪᓕᕆᓂᕐᒧᑦ 

ᖃᓄᐃᓐᖏᓯᐊᖅᑐᓕᕆᓂᕐᒧᓪᓗ. 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᐅᓚᓂᕐᒧᑦ 

ᐸᕐᓇᐅᑎᖓᓂ ᓇᓗᓇᐃᕈᑎᖃᖅᐳᖅ ᒫᓐᓇ 

ᑎᒥᐅᔪᒥ ᖃᐅᔨᓴᐃᕙᓪᓕᐊᓯᖕᒪᑕ ᐃᓱᒪᓕᕆᓂᕐᒧᑦ 

ᒪᓕᒐᐅᔪᒥᒃ. ᒥᓂᔅᑕ ᓇᓗᓇᐃᕆᔪᓐᓇᖅᐹ 

ᖃᓄᐃᑦᑐᓂᑦ ᐊᓯᔾᔨᕈᑎᒃᓴᓂᑦ ᒪᓕᒐᕐᒧᑦ 

ᐃᓱᒪᒋᔭᐅᖕᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᒥᔅᑕ ᐊᐅᐸᓗᒃᑐᖅ. 

ᑐᑭᓯᑎᑦᑎᒋᐊᖅᑎᑦᑎᔪᓐᓇᖏᓐᓇᒪ 

ᕿᒥᕐᕈᓚᐅᓐᖏᑕᕐᓂᓪᓘᓐᓃᑦ. ᑕᐃᒃᑯᐊᓕ 

ᖃᓄᐃᓕᐅᓕᕐᒪᖔᑕ ᐊᓯᖏᑦ ᐃᓱᒪᓕᕆᓂᕐᒧᑦ 

ᑭᓱᑕᖃᖅᑎᑦᑎᖕᒪᖔᑕᓗ. ᒫᓐᓇ 

ᒪᓕᒃᑎᑦᑎᓂᖅᓴᐅᒐᓱᐊᖅᑐᒍᑦ ᑖᒃᑯᓄᖓ ᑭᓯᐊᓂ 

ᑐᑭᓯᒋᐊᕈᑎᒃᓴᓂᑦ ᐱᒃᑲᓐᓂᕆᐊᖃᕋᒪ ᑕᒪᑐᒧᖓ 

ᑐᓴᖅᑎᑦᑎᓚᐅᕐᓗᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᒋᕙᕋᓗ ᑖᓐᓇ ᑭᐅᔪᖅ. ᑖᓐᓇ ᐋᖅᑭᒃᓯᒪᔪᖅ 

ᐱᓕᕆᔾᔪᑕᐅᓂᐊᖅᑐᖅ. 

 

ᐅᖃᖅᑎ, ᓇᓗᓇᐃᕈᒪᑦᑎᐊᕐᓂᐊᕐᒪᑦ 

ᓇᓗᓇᐃᕈᒪᑐᐃᓐᓇᖅᑐᖓ ᑖᒃᑯᓇᓂ ᐱᓕᕆᐊᒃᓴᓂᑦ 

ᐸᕐᓇᐅᑎᓄᑦ ᐅᖃᖅᓯᒪᒻᒥᒻᒪᑦ ᐋᖅᑭᒃᓱᐃᓗᑎᑦ  

ᐊᑐᓕᖅᑎᒐᒃᓴᒃᓂᑦ ᑖᒃᑯᓄᖓ ᓄᓇᕗᒻᒥ 

ᐊᔪᓕᕈᑎᖃᖅᑐᓄᑦ ᐊᒻᒪ ᐃᓱᒪᓕᕆᓂᕐᒧᑦ 

ᐋᖅᑭᐅᒪᔾᔪᑕᐅᓂᐊᖅᑐᓂᑦ. ᒥᓂᔅᑕ 

ᑐᑭᓯᒋᐊᖅᑎᑦᑎᒍᓐᓇᖅᐹ ᑕᒪᓐᓇ 

ᖃᓄᐃᓕᖓᓕᕐᒪᖔᖅ ᐱᒻᒪᕆᐅᔪᖅ ᐱᓕᕆᐊᒃᓴᖅ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓕᒃᑲᓂᖅᐸᕋ ᒥᔅᑕ ᐊᐅᐸᓗᒃᑐᖅ 

ᐊᐱᕆᒻᒪᑦ. ᐅᖃᖅᑎ, ᐃᓱᒪᓕᕆᓂᖅ  

ᐊᔪᕈᑎᓕᕆᓂᕐᓗ ᓯᕗᓪᓕᐅᓂᖃᖅᑎᑕᐅᕗᑦ 

ᒐᕙᒪᑦᑎᓐᓄᑦ. 

 

ᐊᕐᕌᓂ ᐃᓱᒪᓕᕆᓂᕐᒧᑦ ᑲᒥᓯᓇᒃᑯᑦ ᑲᓇᑕᒥ 

ᐅᓂᒃᑳᒥᒃ ᓴᖅᑭᑦᑎᓚᐅᖅᐳᑦ ᐊᑐᖅᑕᐅᓲᒥᒃ 

ᐊᕕᑦᑐᖅᓯᒪᔪᓕᒫᓄᑦ ᑲᓇᑕᒥ. 

ᐊᑯᓂᐅᓂᐊᖅᑐᒃᓴᐅᕗᖅ  ᐊᕕᑦᑐᖅᓯᒪᔪᑦ 

ᑮᓇᐅᔭᖃᖅᑎᑕᐅᒋᐊᖃᖅᓱᑎᒡᓗ ᑕᒪᓐᓇ 

ᐃᓱᒪᓕᕆᓂᖅ. ᖁᕕᐊᓱᒻᒪᕆᒃᑐᒍᑦ ᑕᐃᒃᑯᐊ 

ᐅᑭᐅᖅᑕᖅᑐᒥ ᑲᑎᒪᔨᐅᔪᐃᑦ ᐃᓱᒪᓕᕆᓂᕐᒧᑦ 

ᓴᖅᑭᑎᖅᑲᐅᒪᖕᒪᑕ ᓯᕗᓪᓕᐅᔾᔨᓂᐊᖅᓱᑎᑦ ᑕᒪᒃᑯᐊ 

ᓄᓇᕐᔪᐊᒥᐅᖃᑎᒌᑦ ᐅᑭᐅᖅᑕᖅᑐᒥ. 

 

ᐅᖃᖅᑲᐅᒐᒪᐃᓛᒃ ᒥᔅᑕ ᐊᐅᐸᓗᒻᒧᑦ, 

ᐃᓱᒪᓕᕆᓂᕐᒧᑦ ᒪᓕᒐᖅ ᕿᒥᕐᕈᕙᓪᓕᐊᒐᑦᑎᒍ  

ᒪᓕᒐᕗᑦ ᐊᓐᖓᑎᒋᐊᖁᓪᓗᒋᑦ ᐅᓪᓗᒥᒧᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᒃᓗᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐃᒃᐸᒃᓴᖅ ᐅᖃᓚᐅᕋᒪ ᐅᖃᐅᓯᒃᑲᓂ ᑕᒪᒃᑯᐊ 

ᐊᔪᓕᕈᑎᖃᖃᑦᑕᖅᑐᑦ ᐋᖓᔮᕐᓇᕈᔪᒃᑐᓂᒃ ᑖᒃᑯᐊ 

ᒐᕙᒪᒃᑯᑦ ᓴᖅᑭᑦᑎᖕᒪᑕ ᑕᒪᑉᑕᒥ ᐃᒪᐃᓕᓚᐅᕐᒪᑕ 

ᒪᑐᐃᖅᓯᕚᓪᓕᕐᓗᑎᑦ ᐃᒪᓐᓇ  

ᒪᒥᓴᕐᕕᒃᓴᐅᒐᔭᖅᑐᒥ ᐊᔪᓕᕈᑎᖃᖅᓯᒪᔪᓄᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᑕᒪᑐᒥᖓ 

ᐱᓕᕆᐊᕆᔭᐅᓂᐊᓚᐅᖅᑐᒥᒃ 

ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᖃᐅᔨᒪᖕᒪᑦ ᑖᒃᑯᐊ 

ᒐᕙᒪᒃᑯᑦ ᐊᒥᓱᓂᒃ ᓯᕗᓪᓕᐅᔾᔨᓯᒪᖕᒪᑕ 

ᐃᒡᓗᓕᕆᓂᕐᓗ ᓄᓇᓕᖕᓂ ᑕᒪᒃᑯᐊ 

ᐃᓕᓐᓂᐊᕐᕕᐅᒋᐊᓖᑦ ᕼᐋᒻᓚᒃᑲᓪᓗ ᐊᒡᓚᕕᒃᓴᖏᑦ,  

ᐃᓛᒃ ᐅᓐᓄᓴᓕᒫᖅ ᑕᐃᒫᒃ ᑲᔪᓯᒍᓐᓇᕋᓗᐊᖅᑐᖓ 

ᐅᖃᓕᒪᓗᖓ ᐊᒥᓱᓪᓗ ᐱᔭᐅᒍᒪᓪᓗᑎᑦ 

ᓄᓇᕗᓕᒫᓄᑦ. ᑕᒪᓐᓇ ᐃᓱᒪᓕᕆᓂᕐᒧᑦ 

ᐱᑕᖃᕆᐊᖃᕐᒪᑦ. 

 

ᑕᐃᒪ ᐃᖅᑲᐅᒪᒍᑦᓯ ᐊᕐᕌᓂ ᐸᕐᓇᐅᑎᒋᓚᐅᕋᑦᑎᒍᑦ 

ᓯᕗᓪᓕᐅᑎᓪᓗᒍ ᑖᒃᑯᐊ ᓅᑦᑕᖅᑐᓂᒃ ᐃᒪᓐᓇ 

ᐃᓱᒪᓕᕆᔾᔪᑎᒃᓴᓂᒃ ᐱᑕᖃᕈᓐᓇᕋᔭᕐᒪᖔᑦ 

ᐃᖃᓗᒃᑑᑦᑎᐊᓃᓪᓗᓂ 6-ᓄᑦ ᐱᓇᓱᐊᕈᓯᕐᓄᑦ 

ᐃᓕᓐᓂᐊᕈᑕᐅᓛᕐᒪᑦ 6 ᐱᐊᓂᒃᖢᑎᑦ 

ᐃᓐᓇᑐᖃᕐᓂᓪᓗ ᐱᓕᕆᖃᑎᖃᖅᓱᑎᒃ. 

 

ᑕᐃᒫᒃ ᑖᓐᓇ ᓅᑕᐅᒍᓐᓇᖅᑐᖅ ᐊᓯᖏᓐᓄᑦ 

ᓄᓇᓕᖕᓄᑦ. ᑖᒃᑯᐊᓗ ᐃᓕᑕᕗᑦ 

ᐊᑐᒃᑲᓐᓂᕈᓐᓇᕐᓂᐊᖅᑕᕗᑦ ᐊᑐᕐᓗᒋᑦ ᓄᓇᓕᖕᓂ 

ᐊᓯᖏᓐᓂ. ᐃᒪᓐᓇ ᐊᑕᐅᓯᕐᒥ ᐱᑕᖃᓐᖏᓪᓗᓂ 

ᓄᓇᕗᒻᒥ ᐃᒡᓗᒥᓪᓘᓐᓃᑦ ᑕᐃᒫᒃ ᑖᒃᑯᐊ 

ᓅᑦᑎᖃᑦᑕᕐᓗᑎᑦ ᐱᐅᓂᖅᓴᐅᒐᔭᕐᓂᖓᓂ. ᖃᓄᖅ 

ᐱᐅᓯᕚᓪᓕᕆᐊᖃᕐᒪᖔᖅ ᕿᒥᕐᕈᔭᐅᓂᐊᖅᑐᖅ. 

ᓴᖅᑭᒃᑲᓐᓂᕈᓐᓇᓛᕈᒪᒐᑦᑎᒍᑦ ᓄᓇᓕᐅᑉ ᐊᓯᐊᓂ 

ᐊᑐᖅᑕᐅᓂᐊᕐᓗᓂ. ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᒪᐃ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 672 - 3(3): ᒪᕐᕉᑲᓐᓃᒃ 

ᐋᓐᓂᐊᓯᐅᖅᑏᒃ ᓇᐅᔮᓄᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑭᐊᒃᓵᖓᓂ 2012 ᑕᐃᓐᓇ ᒪᐃᔭᖓᑦ ᓇᐅᔮᑦ 

ᑎᑎᕋᓚᐅᖅᓯᒪᖕᒪᑦ ᑐᒃᓯᕋᖅᖢᓂ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᒥᕐᕈᒍᓐᓇᕐᒪᖔᑕ 

ᐃᒪᓐᓇ ᓇᐅᔮᑦ ᓱᓕ ᒪᕐᕉᒃᑲᓐᓃᓐᓂ 

ᐋᓐᓂᐊᓯᐅᖅᑎᑖᕆᐊᖃᕐᒪᑦ ᐃᒪᓐᓇ ᐃᓱᒪᓕᕆᔨᒥᒡᓗ 

ᐊᒻᒪᓗ ᐋᓐᓂᐊᓯᐅᖅᑎᑐᐃᓐᓇᕐᒥᒃ. ᑕᐃᒪᓐᓇ 

ᑐᒃᓯᕋᕐᒪᑦ ᑭᐅᔭᐅᓚᐅᕋᑦᑕ ᑖᓐᓇ ᒥᓂᔅᑕᒥ  

ᐃᓄᓕᕆᔨᒃᑯᓐᓂᓪᓗ ᔮᓄᐊᕆ 2, 2013 ᐅᖃᖅᓱᑎᒃ 

ᐄ, ᑖᒃᑯᐊ ᓇᐅᔮᑦ ᓄᓇᓕᖓ ᒪᕐᕈᒃᑲᓐᓃᖕᓂᒃ 

ᐋᓐᓂᐊᓯᐅᖅᑎᑖᕐᓂᐊᕐᓂᖏᓐᓂ ᐊᐃᐳᕈ 1, 2013. 

 

ᑕᐃᒪᓕ ᐊᐱᖅᑯᑎᒋᓕᖅᑕᕋ ᑕᕝᕘᓇ ᐃᕝᕕᑎᒍᑦ, 

ᐅᖃᖅᑏ, ᑖᒃᑯᐊ ᒪᕐᕉᒃ ᐋᖅᑭᒃᓯᒪᕚᒃ ᓱᓕ 

ᓇᐅᔮᓅᕆᐊᖃᖅᑑᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᒥᔅᑕ ᓂᓐᖓᖅ 

ᐊᐱᕆᕋᑖᕐᒪᑦ ᐊᒻᒪᓗ ᒥᔅᑕ ᓂᓐᖓᖅ 

ᖁᔭᓐᓇᒦᕈᒪᓪᓗᒍ ᐃᓚᐅᓚᐅᕐᒪᑦ ᑕᐃᒃᑯᐊ 

ᒪᑐᐃᖅᓯᔪᖃᖅᑎᓪᓗᒍ ᐋᓐᓂᐊᕕᖕᒥ ᓇᐅᔮᓂ. 

ᑖᒃᑯᐊ ᖁᕕᐊᑦᓯᐊᓚᐅᖅᑐᑦ ᓄᓇᓕᖕᒥᐅᑦ 

ᐅᕙᑦᑎᓐᓂ ᑕᑯᒍᓐᓇᕆᐊᒃᓴᖅ ᐊᒻᒪᓗ 

ᐅᖃᓕᒪᒍᓐᓇᓚᐅᕋᑦᑕ ᐋᓐᓂᐊᓯᐅᖅᑎᓄᑦ. 

ᐱᐅᑦᓯᐊᖅᑐᖅ ᑖᓐᓇ ᐋᓐᓂᐊᕐᕕᐅᓂᐊᖅᑐᖅ 

ᐊᒥᓱᓄᑦ ᐊᕐᕌᒍᓄᑦ ᐊᑐᖅᑕᐅᒍᓐᓇᕐᓂᐊᖅᑐᖅ. 

 

ᐅᖃᖅᑏ, ᑕᐃᒪ ᑭᐅᖃᑦᑕᖅᓯᒪᒐᒃᑯ ᑖᓐᓇ  

ᓄᓇᓕᐅᔪᖅ ᐊᑕᐅᓯᕐᒥᒃ 

ᐋᓐᓂᐊᓯᐅᖅᑎᑖᒃᑲᓂᕐᓂᐊᖅᑐᖅ. ᑭᓯᐊᓂ 

ᓇᓗᔫᔮᓐᖏᑦᑐᖓ ᐊᑕᐅᓯᕐᒥ ᐱᓂᐊᖅᑑᒐᓗᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑕᖅᑭᑦᑎᐊᕈᓐᓇᕆᑦ, ᑖᓐᓇ ᑎᑎᕋᖅᑕᐅᓯᒪᖕᒪᑦ 

ᒥᓂᔅᑕᒧᑦ ᐅᓪᓗᓕᖅᓯᒪᔪᖅ ᔮᓐᓄᐋᕆ 2, 2013 

ᐊᑎᓕᐅᖅᑕᐅᓯᒪᓪᓗᓂ ᑕᕝᕗᖓ ᓇᖕᒥᓂᖅ  

ᒥᓂᔅᑕᒧᑦ. ᑖᒃᑯᐊ ᐱᔨᑲᑖᑦ ᐊᑐᕐᓗᒋᑦ ᑖᔅᓱᒪ 

ᐊᔾᔨᐊᓂᑦ ᑐᓂᓯᓂᐊᕋᒃᑯ, ᑕᐃᒫᒃ 

ᐱᒻᒪᕆᐅᑎᑦᑎᖁᓇᖅᑑᒐᓗᐊᖅ ᑖᒃᑯᓂᖓ. ᑕᐃᒪ 

ᐅᖃᓚᐅᖅᑕᕐᓂᑦ ᓇᐅᔮᓄᑦ ᐅᖃᐅᓯᕆᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑖᓐᓇ ᐅᖃᐅᓯᑐᐃᓐᓇᐅᖅᑰᕐᒪᑦ. ᑲᔪᓯᓗᑕ 

ᐊᐱᖅᑯᑎᓄᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᑕᐹᕐᔪᒃ. 

 

ᐊᐱᖅᑯᑦ 673 - 3(3): ᓄᑖᑦ ᐃᓄᓕᒫᖅᓯᐅᑎᑦ 

ᐃᒡᓗᒃᓴᐃᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓂᕈᐊᖅᑕᐅᕝᕕᒋᓯᒪᔭᒃᑲᐃᒃᑯᐊ ᐃᒡᓗᓕᖕᒥᐅᑦ, 

ᓴᓂᕋᔭᖕᒥᐅᑦ. ᐅᖃᖅᑎᑦᑎᔩ, ᑖᔅᓱᒧᖓᑦᑕᐅᖅ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ, ᐃᓛᒃ 

ᑲᒪᔨᐅᔪᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᕆᔪᒪᓪᓗᖓ. 

 

ᑕᐃᒪ 2006-ᖑᑎᓪᓗᒍ ᑖᒃᑯᐊ ᒐᕙᒪᒃᑯᑦ 

ᑐᑭᑖᕈᑎᖃᓚᐅᕐᒪᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑮᓇᐅᔭᐃᑦ ᐊᐅᓚᑕᐅᓂᖏᑦ Nunavut Housing 

Trust ᓄᓇᕗᒻᒥᐅᓕᒫᒡᒍᖅ ᑕᒪᕐᒥᒃ 

ᐊᕕᒃᑎᑕᐅᓇᓱᒃᑐᒃᓴᐅᑕᐅᖕᒪᑕ ᑖᒃᑯᓄᖓ ᑮᓇᐅᔭᐃᑦ 

ᒪᓂᒻᒪᒃᑕᐅᔪᑦ ᓂᖏᑕᐅᔪᖃᖅᑎᓐᓇᒋᑦ.  

 

ᑖᒃᑯᐊᓕ ᒫᓐᓇ ᐱᓵᖅᑕᕗᑦ ᖃᓄᐃᒻᒪᓪᓕᑭᐊᖅ 

ᐅᑯᐊ ᑕᒪᕐᒥᖓᐃ  

ᑐᓂᔭᐅᕌᕐᔪᒍᓐᓇᓐᖏᓚᑦ? ᐅᓄᖅᑐᓪᓗ 

ᐱᓂᖅᐹᖑᓪᓗᑎᒃ ᑖᒃᑯᐊ 

ᐊᖏᖃᑎᒌᒃᓯᒪᒐᓗᐊᖅᖢᑎᒃ 2006-ᒥ ᑖᒃᑯᐊ 

ᓄᓇᓕᓕᒫᑦ ᓄᓇᕗᒻᒥ 

ᐱᑎᑕᐅᕌᕐᔪᒐᓱᖃᑦᑕᕐᓂᐊᕐᓂᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᖃᐅᔨᒪᓐᖏᓐᓇᒪ 2006-ᒥ 

ᐊᖏᕈᑕᐅᓚᐅᖅᑐᓂᑦ. 

 

ᐅᖃᖅᑏ, ᑖᒃᑯᐊ ᓯᓚᑖᓂᑦ ᑮᓇᐅᔭᓂᒃ 

ᑐᓂᐅᔭᐅᓚᐅᕐᒪᑕ ᓄᓇᕗᒻᒥᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑖᒃᑯᐊ 

ᐊᖏᓂᖅᐹᖑᒐᓱᐊᖁᓪᓗᒋᑦ ᑕᐃᒃᑯᐊ 50 

ᐅᖃᖅᑕᐅᓯᒪᔪᑦ. ᑖᒃᑯᐊ ᓄᓇᓖᑦ 

ᐱᒋᐊᖃᓗᐊᕐᓂᖏᑦ ᐊᑐᖅᑕᐅᓯᒪᖕᒪᑕ. 

ᐃᒡᓗᓕᐅᕋᓱᒃᑲᓗᐊᕈᑦᑕ ᓄᓇᓕᓕᒫᓂᑦ, ᑕᐃᒪ 

ᖁᕕᐊᓚᐅᕋᓗᐊᖅᑐᖓ ᑖᒃᑯᐊ ᑮᓇᐅᔭᐃᑦ 

ᐱᓚᐅᕋᑦᑎᒍᑦ ᐃᒡᓗᓕᐅᕋᓱᒃᑲᓗᐊᕈᑦᑕ 180 

ᑐᐃᓐᓇᕐᓄᑦ ᐊᑕᕋᔭᕐᒪᑕ ᑐᕌᖅᑕᑦᑎᓐᓂᑦ. ᑕᐃᒪᓕ 

210-ᓂᒃ ᐃᒡᓗᓕᐅᕋᓱᒃᑲᑦᑕ. 

 

ᑖᒃᑯᐊ ᑲᒻᐸᓂᐅᔪᑦ ᓅᑦᑕᖅᑎᒐᓱᐊᖅᑐᒋᑦ 

ᓄᓇᓕᒡᓄᑦ ᐊᑭᑐᔪᒻᒪᕆᐊᓘᖕᒪᑦ 

ᐃᒡᓗᓕᐅᕐᓂᐊᖅᑎᓪᓗᒋᑦ ᑖᒃᑯᐊ 

ᐃᓕᖅᑯᓯᓕᐅᓚᐅᖅᑐᑦ ᐊᑐᖅᑕᐅᑎᓪᓗᒋᑦ 

ᓇᓗᓇᐃᖅᓯᒐᓱᐊᕋᑦᑕ ᐃᒪᓐᓇ ᐊᔪᓐᖏᑦᑐᒍᑦ, 

ᒐᕙᒪᑐᖃᒃᑯᑦ ᑮᓇᐅᔭᖏᓐᓂᑦ ᐊᑐᑦᑎᐊᕈᓐᓇᕐᓗᑕ 

ᑕᒫᓂ ᐊᕕᒃᑐᖅᓯᒪᓂᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ. ᑐᓴᓐᖒᔪᒃᓴᐅᔪᑎᑦ ᐃᓛᑎᒍᑦ ᑕᐃᒪᓐᓇ  

ᐊᐱᖅᓱᓗᒃᑕᐅᔭᕋᓱᒃᑐᒍᑦ ᑖᒃᑯᐊ 

ᐊᓕᐊᓇᐃᒋᑦᑎᐊᖅᑕᒃᑲ ᐃᒡᓗᑖᖅᑎᑕᐅᓂᐊᖅᑐᐃᑦ. 

ᑭᓯᐊᓂ ᑖᓐᓇ ᐅᓇ ᐊᐱᖅᑯᑦᑎᒋᔪᒪᒐᒃᑯ. 

 

ᑕᒫᓂ ᑖᒃᑯᓇᓂ ᖃᐃᑕᐅᖅᑲᐅᔪᓂᑦ ᓄᓇᓕᖕᓂ 

ᓲᕐᓗ ᐃᒡᓗᓕᒃ ᑕᑯᓇᔭᕈᒃᑯ 61-ᓂᒡᒎᖅ 

ᐅᑕᖅᑭᔪᖃᕐᒪᑦ ᑕᓪᓕᒪᓂᓪᓗ ᑐᓂᔭᐅᓂᐊᖅᖢᑎᒃ 

ᐊᒻᒪᓗ ᑖᒃᑯᐊ ᐅᓄᓐᖏᓂᖅᓴᐃᑦ ᓄᓇᓖᑦ 53, 45  

ᐅᓄᕐᓂᖅᓴᓂᑦ ᑐᓂᐅᔭᓂᐊᖅᖢᑎᒃ ᐅᑕᖅᑭᔪᑦ. 

 

ᑖᔅᓱᒪ ᓂᕈᐊᖅᑕᐅᖃᑎᒋᓯᒪᔭᒪ 

ᐊᐱᖅᑯᑎᒋᖅᑲᐅᔭᖓ ᑖᔅᓱᒧᖓ ᐊᔾᔨᑐᐃᓐᓇᖓᓄᑦ: 

ᖃᓄᐃᒻᒪᑦ ᐃᒡᓗᓕᖕᒥᑦ ᐅᓄᕐᓂᖅᓴᐅᑎᓪᓗᒋᑦ 

ᐅᑕᖅᑭᔪᑦ ᓄᓇᓖᑦ ᐊᓯᖏᓐᓂ, ᑕᓪᓕᒪᐃᓐᓇᕐᓂᑦ 

ᓲᕐᓗ ᑐᓂᔭᐅᓂᐊᖅᐸᑦ ᐊᒻᒪ 

ᐆᒻᒪᖅᑯᑎᖃᓐᖏᓗᐊᕐᒪᑖ? 

ᐃᒥᖅᑕᕐᕕᖃᓐᖏᓗᐊᕐᒪᑖ? ᑭᓱᖃᓐᖏᓗᐊᕐᒪᑕ 

ᑕᐃᒪᓐᓇᑎᒋ ᑐᓂᔭᐅᓂᐊᖅᐸᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐅᖃᖅᑏ, ᑕᒪᓐᓇ 

ᐋᖅᑭᒃᓯᒪᔾᔪᑎᒋᓚᐅᖅᑕᕗᑦ ᐃᒡᓗᑖᖅᑎᑦᑎᓂᕐᒥᑦ 

ᑕᐃᒪᓐᓇ ᐃᓱᒪᓕᐅᕈᑎᑦᑎᐊᕙᐅᒐᓗᐊᕐᒪᑦ 

ᓄᓇᓕᐊᓛᓄᓪᓘᓐᓃᑦ, ᐅᑕᖅᑭᔪᑦ ᒪᓕᒡᓗᒋᑦ 

ᑕᐃᒪᓐᓇ ᐃᒡᓗᓕᐅᕐᓂᐊᕈᑦᑕ ᐊᖏᔫᓂᖅᓴᐃᑦ 

ᐃᒡᓗᑖᕆᐊᖃᓪᓚᕆᖕᒪᑕ ᐃᓄᒋᐊᖕᓂᖅᓴᐃᑦ. 

ᑕᒪᒃᑯᐊ ᐅᑕᖅᑭᔪᑦ ᐃᒡᓗᒃᓴᖅᑖᕈᒪᔪᑦ ᐃᒪᓐᓇ 

ᑖᒃᑯᐊ ᐋᖅᑭᒡᓗᒋᑦ. 

 

ᓈᓴᐅᑎᑦ ᐋᖅᑭᒐᓱᒃᑕᕋᓗᐊᒃᑲ ᑖᒃᑯᐊ 

ᐋᖅᑭᐅᒪᔾᔪᑎᒋᔭᖅᐳᑦ  

ᐅᑕᖅᑭᔪᑦ ᒪᓕᒡᓗᒋᑦ ᖃᔅᓯᐅᓂᖏᑦ ᐅᑕᖅᑭᓂᖏᑦ 

ᐃᓄᒋᐊᖕᓂᖏᑦ ᒪᓕᒡᓗᒋᑦ ᑕᐃᒪᓐᓇ 

ᐋᖅᑭᒃᓯᖃᑦᑕᕋᑦᑕ ᓄᓇᓕᖕᓄᑦ 

ᖁᕝᕙᖅᓯᓯᒪᓂᖅᓴᓄᑦ ᐃᒡᓗᑖᕆᐊᖃᖅᑐᓄᑦ. ᑕᒪᓐᓇ 

ᐳᓴᓐᑎᑎᒍᑦ ᐋᖅᑭᒃᑕᐅᒃᐸᑦ ᑕᐃᒪᓐᓇ 

ᐋᖅᑭᒃᓯᓯᒪᕗᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᒐᕙᒪᓕᕆᓕᖅᑐᑎᒍᑦ ᓇᓗᓇᐃᖅᓯᓯᒪᖃᑦᑕᕐᒪᑕ 

ᑲᓐᖑᓱᔾᔮᖏᑦᑐᑦ ᒪᑐᐃᖓᐊᑦᑎᐊᕐᓂᐊᖅᑐᑦ. 

ᑕᒪᒃᑯᓂᖓ ᐱᓕᕆᐊᒥᓂᒃ 

ᐃᔨᖅᓯᓯᒪᔾᔮᖏᑦᑎᐊᖅᑐᒡᒎᖅ ᒪᑐᐃᖓᑦᑎᐊᕐᓂᐊᕋᒥ 

ᓄᓇᕗᒻᒥᐅᑦ ᑐᓴᐅᒪᑦᑎᐊᕈᓐᓇᖁᓪᓗᒋᑦ.  

 

ᐅᖃᖅᑎᑦᑎᔩ, ᑖᒃᑯᐊ ᑕᑯᓇᔭᕈᒃᑭᑦ ᑕᒫᓂ 

ᐅᖃᐅᓯᕆᑲᑕᒃᑕᖏᑦ ᓄᓇᕘᓕᒫᒥᑦ 1,465 

ᐃᒡᓗᒃᓴᐃᑦ ᐱᔭᐅᔭᕆᐊᖃᕐᒪᑕ. ᕿᑭᖅᑖᓗᖕᒥ 698. 

ᑭᕙᓪᓕᕐᓂᑦ 516. ᕿᑎᕐᒥᐅᓂᑦ 251. ᑖᒃᑯᐊ 

ᐅᖃᐅᓯᕆᔭᖏᑦ ᒪᓕᒃᑲᔭᕈᑦᑎᒍᑦ ᖃᓄᐃᒻᒪᑦ 55-

ᖏᓐᓇᕐᓂᑦ ᕿᑭᖅᑖᓗᖕᒥᑦ ᖃᐃᑦᑎᔭᐅᕙᑦ 

ᐅᓄᕐᓂᖅᓴᐅᕕᒡᔪᐊᖅᖢᑎᒃ ᐱᔪᒪᔭᖏᑦ, 115 

ᑭᕙᓪᓕᕐᒧᑦ ᑐᓂᔭᐅᔪᑦ ᐊᒻᒪᓗ 40 ᕿᑎᕐᒥᐅᓄᑦ 

ᑐᓂᔭᐅᔪᑦ. 

 

ᐅᖃᖅᑎᑦᑎᔩ, ᐊᐱᕆᓚᐅᕐᓚᒍ ᒥᓂᔅᑕ, ᐅᐊᑦᑎᐊᖅ 

ᐅᖃᖅᑲᐅᖕᒪᑦ ᑖᒃᑯᐊᒎᖅ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑖᒃᑯᓂᖓ ᐋᖅᑭᒃᓯᓯᒪᖕᒪᑕ, ᑖᒃᑯᐊᓗ 

ᒥᓂᔅᑕᒋᔭᐅᔪᑦ ᑕᒪᑐᒥᖓ ᕿᒥᕐᕈᓯᒪᓪᓗᑎᒃ. 

ᑖᓐᓇᖃᐃ ᒥᓂᔅᑕ ᓴᖅᑮᔪᓐᓇᖅᐳᖅ 

ᒪᓕᒐᓕᐅᖅᑎᓄᑦ ᓂᕈᐊᖅᑎᒋᓯᒪᔭᕗᑦ 

ᖃᐅᔨᒪᑦᑎᐊᕐᓂᐊᕐᒪᑕ ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᓕᔅᓯᓐᓄᑦ ᑐᓂᓚᐅᖅᑕᖏᑦ ᐅᑯᐊ ᑕᕝᕙ 

ᐃᒡᓗᑖᕆᐊᖃᖅᑐᑦ. ᑖᒃᑯᐊᖃᐃ ᓴᖅᑭᑦᑐᓐᓇᖅᐸᖏᑦ, 

ᑖᒃᑯᐊ ᑐᓂᔭᐅᓯᒪᔪᑦ  

ᐃᒪᓐᓇ ᑕᐅᑐᒃᑲᒃᑯ 62 ᐳᓴᓐ ᒥᓂᔅᑕᐅᑉ 

ᓄᓇᖁᑎᖏᓐᓄᐊᖅᑕᐅᔪᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 

 

ᑕᐹᕐᔪᒃ: 38 ᐳᓴᓐ ᐅᕙᑦᑎᓄᐊᖅᑕᐅᔪᑦ. ᑕᐃᒪ  

ᑕᑯᔪᒪᓪᓗᒍ ᑖᑦᓱᒧᖓ ᖄᖏᕈᓐᓇᖅᐳᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒪᓕᒐᓕᐅᖅᑎ. 

ᑖᒃᑯᐊ ᐱᒍᓐᓇᖅᑕᖏᑦ ᑖᒃᑯᐊ ᑎᑎᕋᖅᓯᒪᔪᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂ ᐊᑐᓚᐅᕋᑦᑎᒍᑦ 

ᑖᒃᑯᐊ ᑕᑰᑎᒍᓐᓇᖅᑕᕗᑦ ᒪᓕᒐᓕᐅᖅᑎᓄᑦ. 

 

ᑖᒃᑯᐊ ᑮᓇᐅᔭᑦ ᒪᓕᒃᖢᒋᑦ, ᑕᐃᒪ 

ᐱᕕᒃᓴᖃᖅᑎᑕᐅᒐᑦᑕ ᑮᑕᕈᓗᒃ ᐊᒻᒪᓗ ᑖᒃᑯᐊ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᒪᓕᒋᐊᖃᖅᖢᑎᒍᑦ. 

ᒪᓕᖕᓂᐊᕋᑦᑎᒍᑦ ᑕᐃᒪᓐᓇ ᑕᑯᒃᓴᐅᑦᑎᐊᖅᑐᒍᑦ 

ᒐᕙᒪᐅᓪᓗᑕ ᐊᖏᖃᑎᒌᒍᑕᐅᔪᑦ ᒪᓕᑦᑎᐊᕐᓗᒋᓪᓗ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᒪᓕᖁᓯᒪᔭᖏᑦ.  

 

ᑖᒃᑯᐊ ᑎᑎᕋᖅᓯᒪᔪᑦ, ᑖᒃᑯᐊᔅᓴᐃᓐᓇᐅᕗᑦ 

ᐃᑉᐸᒃᓴᖅ ᑎᑎᕋᓚᐅᖅᑕᒃᑲ ᑎᑎᕋᖅᓯᒪᕙᒌᖅᖢᑎ 

ᓄᓇᕗᑦ ᐃᒡᓗᓕᕆᔨᖅᔪᐊᒃᑯᓐᓃᖔᖅᑐᑦ 

ᐊᑕᐃᓐᓇᐅᑎᒍᓐᓇᖅᑕᒃᑲ ᒪᓕᒐᓕᐅᖅᑎᒃᑯᓐᓄᑦ 

ᖃᖓᑐᐃᓐᓇᖅ ᐅᓐᓄᓴᒃᑲᓐᓂᖅ ᑕᕝᕙᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ. ᒥᔅᑕ ᕋᒻᐴᑦ. 

ᐊᐱᖅᑯᑦ 674 - 3(3): ᓄᑖᑦ ᐃᓄᓕᒫᖅᓯᐅᑎᑦ 

ᐃᒡᓗᒃᓴᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 

 

ᒥᓂᔅᑕ ᐃᒃᐸᒃᓴᖅ ᐅᖃᓚᐅᕐᒪᑦ ᑖᒃᑯᐊ 210 

ᓴᓇᔭᐅᓂᐊᖅᑐᑦ ᐊᓯᔾᔨᖅᑕᐅᔪᓐᓇᕐᓂᐊᕐᒪᑕᒎᖅ 

ᓇᒧᓐᖓᐅᓂᐊᕐᓂᖏᑦ. ᒥᓂᔅᑕ ᐅᓂᒃᑳᕈᓐᓇᖅᐹ  

ᖃᓄᖅ ᐊᓯᔾᔨᕈᓐᓇᕋᔭᕐᒪᖔᑦᑎᒍᑦ 

ᐃᒡᓗᑖᕆᔭᐅᓂᐊᖅᑐᑦ ᓇᓪᓕᐊᖕᓄᑦ ᓄᓇᓕᖕᓄ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᔪᖅ. 

ᑕᐃᒃᑯᐊ ᑎᑎᕋᕈᓐᓇᖅᑕᕗᑦ 

ᑕᐃᒪᐃᓐᓇᐃᓕᐅᕈᓐᓇᖅᑐᖓ ᓇᓂ 

ᓴᓇᔭᐅᓂᐊᕐᒪᖔᑕ ᑭᓯᐊᓂ 

ᐊᑲᐅᓐᖏᓕᐅᕈᑎᖃᑳᓪᓚᓕᖅᐸᑦ 

ᐊᐅᓚᒍᓐᓇᖏᑦᑕᑦᑎᓐᓂᒃ ᓲᕐᓗ 

ᑎᑭᑎᑕᐅᓐᖏᑉᐸᑕᓘᓐᓃᑦ ᓄᓇᖃᓐᖏᑉᐸᑕᓘᓐᓃᑦ 

ᐃᒡᓗᓕᐅᕐᕕᒃᓴᒥᒃ ᑕᒪᒃᑯᓂᖓ ᖃᐅᔨᒪᓐᖏᑕᑦᑎᓐᓂ 

ᓂᕆᐅᓇᓐᖏᑦᑐᓂᒃ ᓴᖅᑭᑦᑐᖃᑳᓪᓚᒃᑐᕕᓂᐅᒃᐸᑦ 

ᑭᓯᐊᓂ ᑕᕝᕙᓂ ᐅᑭᐅᖅᑕᖅᑐᒥ ᐊᒻᒪᓗ 

ᐊᓯᔾᔩᒋᐊᖃᕈᑦᑕ ᑖᑯᓂᖓ ᐃᒡᓗᑖᕆᐊᖃᖅᑐᓂᒃ. 

ᑕᐃᒪᓐᓇ ᐊᓯᔾᔩᒍᓐᓇᓛᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᕐᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᓂᑭᓗᐊᕐᒥᐅᑕᐅᔪᑦ  

ᐃᒡᓗᓕᑖᖅᑎᑕᐅᔾᔮᖏᒻᒪᑕ. ᒥᓂᔅᑕ 

ᐅᓂᒃᑳᑦᑎᐊᕈᓐᓇᖅᐹ ᓱᓇᓂ ᐱᔾᔪᑎᖃᕐᒪᖔᑕ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᓕᐅᓚᐅᖅᑎᓪᓗᒋᑦ ᐃᒡᓗᑖᖅᑎᑦᑎᓂᐊᖏᒻᒪᑕ 

ᓴᓂᑭᓗᐊᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᓴᓂᑭᓗᐊᖅ ᑎᑭᕋᕐᔪᐊᕐᓗ 

ᑕᐃᒫᑦᓴᐃᓐᓇᒐᓚᒃ ᐅᑕᖅᑭᔪᓂᒃ ᐱᑕᖃᕐᒪᑕ. 

ᓴᓂᑭᓗᐊᕐᒥᐅᑦ 12 ᐳᓴᓐ ᐃᒪᓐᓇ 

ᐊᒥᒐᕐᓂᖃᖅᖢᑎᑦ ᑖᒃᑯᐊ ᓈᓴᐅᑎᑦ ᐋᖅᑭᒃᓱᕐᓗᒋᑦ 

ᐊᑕᐅᓯᖅ ᐃᒡᓗᒃᓴᖅ ᑖᒃᑯᓄᖓ ᖁᓕᓄᑦ ᐊᒻᒪᓗ 

ᑎᑭᕋᕐᔪᐊᒥ 27 ᐳᓴᓐ ᐃᒪᓐᓇ ᐊᒥᒐᖅᓯᖕᒪᑕ 

ᐃᒡᓗᓂ ᐊᒻᒪᓗ ᐱᖓᓱᓂᒃ ᐱᒋᐊᖃᕐᒪᑕ 

ᐃᒡᓗᑖᕆᐊᖃᖅᑐᑦ ᖁᓖᑦ. ᑖᒃᑯᐊ 

ᐋᖅᑭᒃᓱᖅᑕᐅᓯᒪᖕᒪᑕ ᑖᒃᑯᐊ ᐊᑲᐅᓛᖑᓪᓗᑎᒃ 

ᐋᖅᑭᒍᑎᒋᖃᑦᑕᕋᑦᑎᒍᑦ ᐃᒡᓗᑖᖅᑎᑦᑎᓂᕐᒧᑦ. 

 

ᐅᖃᖅᑏ, ᑖᒃᑯᐊ ᑐᓂᐅᖅᑲᐃᓂᖅᐳᑦ ᐃᒡᓗᓂᒃ 

ᑕᐃᒫᒃ ᐊᑐᖅᖢᑕ ᓈᓴᐅᑎᓂᒃ. ᑕᒪᒃᑯᐊ 

ᑕᑯᒃᓴᐅᑎᐊᖅᑐᑦ ᒐᕙᒪᒃᑰᓪᓗᑕ ᐋᖅᑭᒃᓯᒪᔭᕗᑦ 

ᑕᐃᒪᐃᑦᑑᔮᖏᒃᑲᓗᐊᖅᑎᓪᓗᒋᑦ ᐊᒻᒪᓗ $100 

ᒥᓕᐊᓐ ᑖᒃᑯᐊ ᐊᑐᑦᑎᐊᕋᓱᖕᓂᐊᕈᑦᑎᒍᑦ 

ᐃᒡᓗᑖᖅᑐᖅᑎᑕᐅᓗᑎᑦ ᓄᓇᕗᒻᒥᐅᑦ 

ᑕᐃᒪᐃᓕᐅᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2006-

ᖑᑎᓪᓗᒍ ᒐᕙᒪᒃᑯᑦ  

ᐃᓱᒪᓕᐅᕈᑎᓚᐅᖅᓯᒪᖕᒪᑕ ᓄᓇᕗᒻᒥ 

ᐃᒡᓗᑖᕈᑎᒃᓴᑦ ᑮᓇᐅᔭᑦ ᑕᐃᒪᓐᓇ ᑕᒪᕐᒥᓕᒫᕉᖅ 

ᓄᓇᓖᑦ ᐃᒡᓗᑖᕌᕐᔪᑦᑎᑕᐅᓂᐊᕐᓂᖏᓐᓄᑦ. 

ᑐᓴᖅᑎᑕᐅᓚᐅᖅᑐᑦ ᑖᒃᑯᐊ ᒪᓕᒃᖢᒋᑦ ᑮᓇᐅᔭᑦ 

ᓱᖕᒪᑦ ᑕᐃᒪᐃᓕᐅᓐᖏᓚᒃᑭᐊᖅ 2006-ᒥ 

ᐋᖅᑭᒃᑕᐅᓯᒪᔪᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᒐᕙᒪᒃᑯᑦ ᐅᕙᒍᓂᓛᒃ 

ᐃᓱᒪᓕᐅᓚᐅᓐᖏᓐᓇᑦᑕ 2006-ᒥ. ᑲᑎᒪᔨᐅᔪᖅ 

ᖃᐅᔨᒪᖕᒪᑦ ᑖᒃᑯᐊ ᐱᔾᔪᑎᒋᓪᓗᒋᑦ ᑕᕝᕙᓐᖓᑦ 

ᐱᒋᐊᕐᓗᒍ ᑕᐃᒪᓐᓇ ᒐᕙᒪᓕᕆᓂᕐᒧᑦ 

ᐃᓱᒪᓕᐅᕆᐊᖃᕋᑦᑕ ᖃᓄᕐᓗ 

ᐃᒡᓗᑖᖅᑎᑦᑎᓂᐊᕐᒪᖔᑦᑕ ᑕᕝᕙᓂ 

ᑎᑎᕋᖅᑕᐅᓚᐅᖅᓯᒪᔪᓪᓗ ᐱᓪᓗᒋᑦ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᕆᒋᐊᖃᖅᑕᖏᓪᓗ 

ᐃᒡᓗᓕᐅᕐᓂᕐᒧᑦ ᑕᐃᒪᓐᓇ ᓄᓇᕗᒻᒥᐅᓄᑦ.  

 

ᑖᓐᓇ ᖃᐅᔨᒪᔪᖅ ᑖᒃᑯᐊ 

ᐋᖅᑭᒃᓱᖅᑕᐅᒋᐊᖃᓚᐅᕐᒪᑕ $110 ᒥᓕᐊᓄᑦ 

ᑮᓇᐅᔭᖅᑐᕐᔪᐊᕌᓘᓪᓗᑎᑦ ᐊᒻᒪᓗ ᒪᓕᒐᐃᑦ 

ᒪᓕᑦᓯᐊᕆᐊᖃᕋᑦᑎᒍᑦ ᐊᖏᕈᑕᐅᓯᒪᔪᒥᒃ $100 

ᒥᓕᐊᓐ ᑖᒃᑯᐊ ᐊᑐᑦᑎᐊᕋᓱᐊᕐᓗᒋᑦ. ᑕᐃᒪᓐᓇ 

ᐅᓗᕆᐊᓇᖅᑐᒦᑦᑕᐃᓕᔪᓐᓇᖁᓪᓗᑕ ᑮᓇᐅᔭᑦ 

ᐊᑐᖅᑕᐅᒐᓱᒡᓗᒋᑦ ᓯᕗᓂᒃᓴᐅᓂᐊᖅᑐᒥ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᓐᓃᖔᖅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 675 - 3(3): ᓄᑖᑦ ᐃᓄᓕᒫᖅᓯᐅᑎᑦ 

ᐃᒡᓗᒃᓴᐃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᑕᐃᒃᑯᐊ ᓄᓇᓕᖕᒥᐅᑕᖁᑎᒃᑲ ᐊᐅᓱᐃᑦᑐᒥᐅᑦ 

ᐃᒡᓗᑖᖅᑎᑕᐅᔾᔮᖏᒻᒪᑕ. ᒥᓂᔅᑕ ᐅᓂᒃᑳᕈᓐᓇᖅᐹ 

ᓱᓇᒥᒃ ᐱᔾᔪᑎᖃᖅᖢᑎᑦ ᐃᒡᓗᓕᕆᔨᕐᔪᐊᒃᑯᑦ 

ᓄᑖᓂᒃ ᐃᒡᓗᑖᖅᑎᑕᐅᓂᐊᓐᖏᒻᒪᖔᑕ ᐊᐅᓱᐃᑦᑐᒥ 

ᑲᓇᑕᐅᑉ ᒐᕙᒪᒃᑯᓐᓃᖔᖅᓯᒪᔪᓂᒃ ᑮᓇᐅᔭᑦ 

ᐊᑐᕐᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᖁᑦᑎᒃᑐᒥ 

ᒪᓕᒐᓕᐅᖅᑎ ᐊᒻᒪᓗ ᐅᖃᒃᑲᓐᓂᕈᒪᒐᒪ ᑕᐃᒪᓐᓇ 

ᐊᑐᖃᑦᑕᕋᑦᑕ ᑕᒪᒃᑯᓂᖓ ᐃᒡᓗᑖᕆᐊᖃᖅᑐᓂᒃ 

ᒪᓕᒃᖢᑕ ᐅᑯᓂᖓ ᐃᒡᓗᑖᓪᓚᑦᑖᕆᐊᖃᖅᑐᓂᒃ 

ᑎᑎᖅᑲᓂᕐᓗ ᒪᓕᒃᖢᑕ ᑐᑭᓯᒋᐊᕈᑕᐅᔪᓂᒃ ᐊᒻᒪᓗ 

ᐃᒡᓗᑖᕆᐊᖃᖅᑐᓂ. ᐊᐅᓱᐃᑦᑐᒥᐅᑦ ᑕᐃᒪᓐᓇ 

ᐃᓕᔭᐅᖃᑕᐅᓯᒪᓚᐅᓐᖏᒻᒪᑦ 

ᐃᒡᓗᑖᕆᐊᖃᓐᖏᓐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᑦᑕᐅᖅ ᖃᐅᓱᐃᑦᑐᒥᐅᑦ ᑕᐃᒪᓐᓇ ᓄᑖᓂᒃ 

ᐃᒡᓗᑖᖅᑎᑕᐅᔾᔮᖏᒻᒪᑕ. ᓱᓇᒥᒃᑭᐊᖅ 

ᐱᔾᔪᑎᖃᖅᖢᑎᑦ ᐃᒡᓗᓕᕆᔨᕐᔪᐊᒃᑯᑦ ᓄᑖᓂᒃ 

ᐃᒡᓗᓕᐅᕐᓂᐊᓐᖏᓚᑦ ᑕᐃᑲᓂ ᖃᐅᓱᐃᑦᑐᒥ 

ᑲᓇᑕᐅᑉ ᒐᕙᒪᒃᑯᓐᓃᖔᖅᓯᒪᔪᓂᒃ ᑮᓇᐅᔭᓂᑦ 

ᐊᑐᕐᓗᑎᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗᒃᑲᓐᓂᖅ ᑖᓐᓇ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᖁᑦᑎᑦᑐᒥ. ᑕᐃᒪᓐᓇ 

ᐃᒡᓗᑖᕆᐊᖃᖅᑐᑦ ᒪᓕᒃᑕᐅᓪᓗᑎᑦ ᑖᒃᑯᐊ 

ᐱᓯᒪᖕᒪᑕ $100 ᒥᓕᐊᓐᓂᒃ ᐱᓚᐅᖅᖢᑕ ᑲᓇᑕᐅᑉ 

ᒐᕙᒪᒃᑯᖏᓐᓂ. $1 ᐱᓕᐊᖃᓐᖏᓇᑦᑕ 

ᖁᕕᐊᓱᒃᑎᑦᑎᓗᒃᑖᕈᓐᓇᖏᓐᓇᑦᑕ ᓄᓇᓕᓕᒫᓂᒃ. 

ᑖᒃᑯᐊ ᐊᑐᑦᑎᐊᕋᓱᒋᐊᖃᕋᑦᑎᒍᑦ $100 ᒥᓕᐊᓐ 

ᑐᓂᔭᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᓄᓇᕗᒻᒧᓐᖓᐅᑎᑕᐅᔪᓐᓇᖁᓪᓗᒋᑦ ᐃᒡᓗᒃᓴᐃᑦ. 

ᖃᓄᕐᓗ ᐃᒪᓐᓇ ᐃᓚᖏᓪᓕ 

ᐃᒡᓗᒃᓴᖅᑖᕈᑎᒃᓴᖃᓚᐅᓐᖏᒃᑲᓗᐊᖅᑎᓪᓗᒋᑦ 

ᐱᑎᑕᐅᔾᔪᑎᑦᑎᐊᓚᐅᕋᑦᑕᓕ $100-ᒥᓕᐊᓐᓂᒃ. 

ᑕᐃᒪ ᐱᑖᖅᑕᐅᒃᑲᓐᓂᕈᑦᑕ ᑮᓇᐅᔭᓂᒃ 

ᒥᓕᐊᓃᑦᑐᐋᓗᖕᓂ ᑕᐃᒪᓐᓇ 

ᐃᒡᓗᑖᖅᑎᑦᑎᒍᓐᓇᖅᑐᒃᓴᐅᒐᓗᐊᖅᑐᒍᑦ 

ᓄᓇᓕᖕᓂᒥᐅᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᓇᖅ ᐃᒪᓐᓇ ᑕᐃᒫᔅᓴᐃᓐᓇᖅ 

ᐅᖃᖅᑑᔮᖃᑦᑕᕋᒪ ᒪᒥᐊᓇᐅᒐᓗᐊᖅ. 

ᖁᑦᓯᒃᑐᒨᕆᐊᖃᕐᓂᐊᖅᑐᖓ ᐅᓂᒃᑳᕐᕕᒋᓗᒋᓪᓗ 

ᓱᖕᒪᑦ ᐃᒡᓗᓴᖅᑖᖅᑎᑕᐅᓂᐊᓐᖏᒻᒪᖔᑕ ᑕᕝᕙᓂ 

ᐊᕐᕌᒍᒥ.  

 

ᑕᐃᒪ ᑭᖑᓪᓕᖅᐹᒥ ᐊᐱᖅᑯᑎᒐ, ᐃᒃᐱᐊᕐᔪᖕᒥᐅᑦ 

ᓱᖕᒪᑦ ᑕᐃᒪᓐᓇ ᐃᒡᓗᓴᖅᑖᖅᑎᑕᐅᔾᔮᖏᓚᑦ? 

ᒥᓂᔅᑕ ᐅᓂᒃᑳᕈᓐᓇᖅᐹ ᓱᓇᒥᒃ ᐱᔾᔪᑎᖃᖅᖢᑎᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᑖᖅᑎᑦᑎᓂᐊᓐᖏᒻᒪᖔᑕ ᑕᐃᑲᓂ 

ᐃᒃᐱᐊᕐᔪᖕᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒫᔅᓴᐃᓇᖅᑕᐅᖅ 

ᑭᐅᒡᒍᑎᒋᖃᑦᑕᖅᑕᕋ ᐅᑕᖅᑭᔪᑦ ᐃᒡᓗᑖᕆᐊᓖᑦ 

ᐊᒻᒪᓗ ᒪᓕᒃᑕᐅᓚᐅᖅᑐᖅ ᑕᒪᓐᓇ 

ᐋᖅᑭᒃᓱᕈᑕᐅᓪᓗᓂ. ᑕᐃᒪᓐᓇ ᐅᓂᒃᑳᕐᕕᒋᒐᒃᑭᑦ 

ᒪᓕᒐᓕᐅᖅᑎᑦ ᓴᖅᑭᑎᑦᑎᓂᐊᕋᒪ 

ᐊᑐᐃᓐᓇᐅᑎᑦᑎᓗᖓ ᑕᒪᒃᑯᓂᖓ 

ᐊᑐᖅᑕᐅᓚᐅᖅᑐᓂᒃ ᒪᓕᒃᑕᐅᓚᐅᖅᑐᓂᒃ 

ᐅᓂᒃᑳᑦᑎᐊᖅᓯᒪᓂᐊᕐᒪᑕ ᓄᓇᓕᔅᓯᓐᓄᑦ 

ᐱᔪᓐᓇᕐᓂᐊᖅᑐᓯ.  

 

ᑕᐃᒪᓕ ᑮᓇᐅᔭᖅᑖᒃᑲᓐᓂᕆᐊᖃᓕᕈᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓂ ᐊᑲᐅᓂᖅᓴᐅᓂᐊᖅᑐᒃᓴᐅᔪᖅ. ᑖᓐᓇ 

ᐃᒡᓗᓕᐅᖃᑦᑕᕐᓂᖅ ᓄᓇᓕᖕᓂ 

ᓯᕗᓪᓕᖅᐸᐅᑎᑕᐅᖃᑕᐅᖕᒪᑦ ᒐᕙᒪᒃᑯᑦᑎᓐᓄᑦ. 

ᐃᒡᓗᓂᒃ ᐊᒥᒐᖅᓯᓂᒃ ᓄᓇᕗᒻᒥ 3,500 

ᐅᖓᑖᓃᒻᒪᑕ. ᑕᐃᒪᓐᓇ 

ᐃᒡᓗᓕᐅᕈᒪᓪᓚᑦᑖᕋᓗᐊᖅᑐᒍᑦ $100 ᒥᓕᐊᓐ 

ᐊᑐᕐᓗᒋᑦ ᑭᓯᐊᓂ ᐊᒥᒐᕐᓂᐊᕐᒥᖕᒪᑕ 

ᐊᒃᓱᕈᕐᓇᖅᓯᕙᓪᓕᐊᑐᐃᓐᓇᕐᓂᐊᖅᖢᓂᓗ 

ᑮᓇᐅᔭᖅᑖᕋᓱᐊᕐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᑐᓄᓂᕐᒥ, 

ᒥᔅᑕ ᐃᓄᒃ.  

 

ᐊᐱᖅᑯᑦ 676 - 3(3): ᓄᑖᑦ ᐃᓄᓕᒫᖅᓯᐅᑎᑦ 

ᐃᒡᓗᒃᓴᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᓱᕈᒪᔪᖓ ᐃᒡᓗᓕᕆᔨᒃᑯᓐᓄᑦ ᒥᓂᔅᑐᖑᔪᒧᑦ. 

 

ᐅᖃᖅᑏ, ᓇᓗᓇᓐᖏᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 

ᐱᕈᖅᐸᓪᓕᐊᓇᓱᐊᕐᓂᕐᒥᒃ ᑮᓇᐅᔭᖃᕋᓱᐊᕐᓂᒥᓪᓗ 

ᐊᒃᓱᒻᒪᕆᐋᓗᒃ ᐊᔭᐅᕆᖕᒪᑕ. ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑭᒡᒐᖅᑐᖅᑎᒋᔭᕗᑦ 

ᒪᓕᒐᓕᐅᖅᑎᒻᒪᕆᒃ Senator ᐅᖃᓪᓚᖃᑎᒋᓪᓗᒋᒃ 

ᐊᒃᓱᒪᕆᐊᓗᒃ ᐊᔭᐅᕆᖃᑦᑕᖅᓯᒪᖕᒪᑎᒃ 

ᑮᓇᐅᔭᓕᐅᕋᓱᒋᐊᖃᕋᑦᑕᒎᖅ ᓄᓇᕗᒻᒥ ᐊᒻᒪ 

ᒐᕙᒪᒋᔭᕗᑦ ᑕᐃᒪᓐᓇᑦᑕᐅᖅ.  

ᒥᑦᑎᒪᑕᓕᖕᒥ ᓄᓘᔮᓕᕇᓐᓇᐅᔭᕋᑦᑕ ᐃᓚᖏᓐᓄᓪᓗ 

ᐊᔭᐅᖅᑕᐅᖅᑰᔨᕙᑦᑐᑕ, ᐊᑏᒎᖅ 

ᐊᖏᕋᓱᖕᓂᐊᖅᐳᒍᑦ ᐱᐅᔪᐊᓘᖕᒪᒡᒎᖅ ᓄᓇᕗᒻᒧᑦ 

ᑲᓇᑕᒧᓪᓗ. ᐃᓱᒪᒋᔭᑦᑎᓐᓂᑦ 

ᐃᓱᒪᒃᓴᖅᓯᐅᕋᓱᐊᖅᖢᑕ ᑕᐃᒃᑯᐊ 

ᐱᕕᖃᖅᑎᓚᐅᕋᑦᑎᒍᑦ ᐊᕙᑎᓕᕆᔨᒃᑯᑦ 

ᐱᓕᕆᐊᒃᓴᒥᖕᓂᑦ ᐱᓕᕆᖁᓪᓗᒋᑦ. 

 

ᐱᔪᓐᓇᕈᑎᒥᒃ ᑐᓂᓯᓚᐅᖅᖢᑎᒃ 

ᓄᓘᔮᓕᕆᔨᒃᑯᓐᓄᑦ. ᑖᓐᓇ ᐱᔭᕇᕐᒪᑦ ᓲᕐᓗ 

ᐊᔭᐅᖅᑐᐃᓚᐅᖅᑐᓄᑦ ᐃᒋᑕᐅᓪᓗᑕ,  

ᐅᖃᖃᑎᒋᔭᐅᔭᕆᐊᖃᕈᓐᓃᑳᓪᓚᒃᖢᑕ, 

ᑕᓚᐴᖅᑕᐅᖃᑦᑕᕈᓐᓃᑳᓪᓚᒃᖢᑕᓗ ᑖᓐᓇ 

ᐱᔪᓐᓇᐅᑎ ᐊᖏᖅᑕᐅᔭᕇᑐᐊᕐᒪᑦ.  

 

ᐅᓇ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᓐᓂᑦ 

ᐅᖃᖅᓯᒪᔪᖅ ᒪᑯᐊᒎᖅ ᐱᖃᓯᐅᔾᔭᐅᔭᕆᐊᖃᕐᒪᑕ 

ᐃᒡᓗᒃᓴᐃᑦ ᐱᓕᕆᐊᖑᑎᓪᓗᒋᑦ ᓄᓇᓖᑦ 

ᐃᓐᓄᒃᐸᓪᓕᐊᓂᖏᑦ ᐊᒻᒪᓗ 

ᑮᓇᐅᔭᓕᐅᕋᓱᐊᖅᐸᓪᓕᐊᓂᖃᕐᓂᖅ. ᐅᖃᖅᑏ, 

ᒥᑦᑎᒪᑕᓕᖕᒧᑦ ᓅᑉᐸᓪᓕᐊᓕᕇᖅᐳᖅ ᓄᓘᔮᖕᓄᑦ 

ᐃᖅᑲᓇᐃᔮᖅᑖᕋᓱᐊᕐᓂᐊᖅᑐᑦ, 

ᐃᖅᑲᓇᐃᔮᖅᑖᓛᕈᒪᔪᓪᓗ ᑕᒪᔾᔭ 

ᐃᒡᓗᒃᓴᖃᕆᐊᖃᖅᑐᐃᓐᓇᐅᓂᐊᕐᒥᔫᒐᓗᐊᑦ. 

ᖃᐅᔨᒪᔪᐃᓐᓇᐅᒐᑦᑕ ᒥᑦᑎᒪᑕᓕᒃ 

ᐱᕈᖅᐸᓪᓕᐊᓂᐅᓴᑐᐃᓐᓇᕐᒪᑦ ᓄᓘᔮᑦ ᑲᔪᓯᓂᐊᕐᒪᑦ 

ᑲᔪᓯᖁᔮᓘᓚᐅᖅᓯᒪᔪᖅ ᒐᕙᒪᒃᑯᓐᓄᑦ, ᑲᓇᑕᒥ 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ. 

 

ᖃᓄᕐᓕᐅᓇ ᐊᑑᑎᖃᖅᑎᒋᕙ  ᒥᓂᔅᑕ 

ᐊᐱᕆᒍᒪᔭᕋ, ᐅᓇ ᐅᖃᖅᓯᒪᓂᖓ 

ᐱᖃᓯᐅᔾᔭᐅᔭᕆᐊᖃᖅᑐᕉᖅ ᑕᒪᓐᓇ 

ᑮᓇᐅᔭᓕᐅᕋᓱᐊᕐᓂᒧᑦ  

ᐊᒃᓱᕉᑕᐅᔪᖅ ᓄᓇᓕᖕᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᓕᒃ ᐃᒡᓗᓕᕆᓂᕐᒥᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑐᓄᓂᕐᒥᐅᑦ 

ᒪᓕᒐᓕᐅᖅᑎᖓ. ᐊᒥᓱᒻᒪᕆᐊᓘᖕᒪᑕ 

ᓄᓇᓕᖕᓂᒥᐅᑕᐅᔪᑦ ᑕᒪᒃᑯᐊ ᑐᓱᔪᑦ 

ᖃᓄᐃᓕᐅᕈᑎᒋᔭᐅᔪᓂᑦ ᑕᑉᐹᓂ ᒥᑦᑎᒪᑕᓕᖕᒥ, 

ᐃᓛᒃ ᑕᑉᐹᓃᓛᒃ ᑕᐃᒪᓐᓇ 

ᐅᔭᕋᖕᓂᐊᖅᑐᓕᕆᕝᕕᖃᖅᖢᑎᒃ ᒥᑦᑎᒪᑕᓕᐅᑉ  

ᓴᓂᐊᓂ. ᑕᐃᒪᖃᐃ ᒥᑦᑎᒪᑕᓕᖕᒥᐅᑦ ᑕᐃᒪᓐᓇ 

ᐃᑲᔪᖅᑕᐅᒋᐊᖃᖅᐳᑦ 

ᑮᓇᐅᔾᔭᒃᓴᐅᑎᒋᔭᐅᒐᓚᒃᑐᓂᒃ? 

 

ᑕᐃᒪᓐᓇᓗ ᑮᓇᐅᔭᓕᐅᕈᑎᖃᕐᓂᐊᖅᖢᑎᒃ 

ᓇᖕᒥᓂᖅ ᐃᒡᓗᑖᖅᐸᓪᓕᐊᔪᓐᓇᕐᓂᐊᖅᖢᑎᒡᓗ 

ᑮᓇᐅᔾᔭᒃᓴᕙᓪᓕᐊᒐᒥᒃ. ᑕᐃᒪ ᐱᔪᓐᓇᖅᐸᑕ 

ᒥᑦᑎᑕᒪᓕᖕᒥᐅᑦ ᑕᐃᒪᓐᓇ ᐱᓇᓱᐊᕈᓐᓇᖅᑐᑦ 

ᑕᑯᒍᒪᒐᔭᖅᑐᒍᓗ ᑕᐃᒪᓐᓇ 

ᑮᓇᐅᔭᒃᓴᖃᖅᐸᓪᓕᐊᔪᓐᓇᕐᓂᖏᑦ ᑕᐃᒪᓐᓇᓗ 

ᐃᖅᑲᓇᐃᔭᑦᑎᐊᖅᖢᑎᒃ ᓲᕐᓗ 

ᑮᓇᐅᔭᓕᐅᑦᑎᐊᖅᖢᑎᓪᓗ ᒪᒃᑯᒃᑐᑦ 

ᐃᖅᑲᓇᐃᔭᓕᕈᑎᒃ ᐃᒪᓐᓇ ᓇᖕᒥᓂᖅ 

ᐃᒡᓗᑖᖅᐸᓪᓕᐊᒍᓐᓇᕐᒪᑕ, ᐃᒻᒥᓂᒃ 

ᐱᕙᓪᓕᐊᓂᖃᕈᓐᓇᕐᒪᑕ ᐃᓚᒌᑦ ᐃᓚᖏᓪᓗ.  

 

ᑕᐃᒪ ᐊᓯᖏᓐᓂᑦ ᓄᓇᓕᖕᓂᒥᐅᑕᐅᔪᑦᑕᐅᖅ 

ᑕᐃᒪᓐᓇ ᑐᓱᑦᑎᐊᖅᖢᑎᒃ ᑕᑉᐹᓂᕐᒥᐅᓂᒃ 

ᐅᔭᕋᖕᓂᐊᕐᕕᖃᓕᖅᖢᑎᒡᓗ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᔾᔪᑎᒋᓪᓗᒍ 

ᐅᖃᐅᓯᕆᖅᑲᐅᔭᕋ ᐃᒋᑕᐅᓂᕋᕈᑎᒋᖅᑲᐅᔭᕋ. 

ᑕᕝᕙᓕ ᓄᓇᓖᑦ ᐱᕕᖃᕐᓚᕈᓗᓕᑐᐊᕐᒪᑕ 

ᐃᓕᔅᓯᓐᓂᑦᑐᖅ ᐸᖅᑭᓇᓱᓕᕆᑦᑎ, ᐃᓕᔅᓯᓂᒡᓕ 

ᑮᓇᐅᔭᓕᐅᕋᓱᓕᕆᑦᑎ, ᐃᓕᔅᓯᓐᓂᒡᓕ 

ᐃᒡᓗᑖᕋᓱᓕᕆᑦᑎ 

ᐱᔭᕆᐊᑭᒡᓕᕚᓪᓕᖏᑦᑎᐊᖅᑎᓪᓗᒍ. ᑕᕝᕙ 

ᐅᖃᐅᓯᕆᔾᔪᑎᒋᖅᑲᐅᔭᕋ, ᓲᕐᓗ ᐃᒋᑕᐅᔪᖅ. 

 

ᓄᓇᓕᒃ ᐱᕕᖃᓕᑐᐊᕋᒥ 

ᑮᓇᐅᔭᓕᐅᕈᓐᓇᕐᕕᖄᕐᔪᕈᓗᓕᑐᐊᕐᒪᑦ ᐃᓕᔅᓯᓐᓂᒃ 

ᐱᓕᕆᓇᓱᓕᕆᑦᑎ, ᐃᓕᔅᓯᓐᓂᒃ ᑮᓇᐅᔭᖁᑎᔅᓯᓐᓄᑦ 

ᐆᒪᓇᓱᓕᕆᑦᑎ.  

 

ᒥᓂᔅᑕᒧᑦ ᐊᐱᕆᔪᒪᔪᖓ ᑕᐃᒃᑯᐊ 

ᐅᖃᐅᓯᕇᓐᓇᖅᑕᖏᑦ ᐊᑐᖅᑕᐅᔪᒡᒎᖅ, ᖃᓄᖅ 

ᐃᒡᓗᐃᑦ ᑐᓂᔭᐅᖃᑦᑕᕐᓂᐊᕐᒪᖔᑕ methodology-

ᐅᓂᕋᖅᑕᐅᔪᖅ. ᐊᑐᓂ ᑕᒪᕐᒥᑦᑎᐊᖅ ᐃᓗᓕᓕᒫᖏᑦ 

ᓴᖅᑭᑦᑐᓐᓇᖅᐸᐃᑦ ᓄᓇᕗᒻᒥᐅᓄᑦ 

ᐊᑐᖅᑕᓚᐅᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ ᐅᖃᓚᐅᕋᒪ ᒪᓕᒐᓕᐅᖅᑎᒧᑦ 

ᑖᒃᑯᐊ ᐊᑐᐃᓐᓇᐅᑎᓐᓂᐊᑕᒃᑲ ᒪᓕᒃᑕᐅᓚᐅᖅᑐᑦ. 

ᑕᕝᕙᓂ ᐱᓯᒪᒐᑦᑎᒍᑦ ᑖᒃᑯᐊᑦᑕᐅᖅ  

ᐊᑐᖅᑕᐅᓚᐅᖅᑐᑦ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ. ᑕᒪᓐᓇ ᕿᒥᕐᕈᓚᐅᕋᑦᑎᒍᑦ 

ᐊᑐᓚᐅᕋᑦᑎᒍᑦ. ᑕᑯᑎᒃᑲᑯ ᒥᓂᔅᑕᐅᖃᑎᓐᓄᑦ 

ᑕᐃᒪᓐᓇ ᐊᖏᕈᑎᒋᔭᐅᑲᐅᑎᒋᓚᐅᖅᑐᖅ. ᑖᓐᓇ 

ᐊᑲᐅᓛᖑᖕᒪᑦ ᑕᑯᒃᓴᐅᑦᑎᐊᖅᖢᓂᓗ. ᑖᒃᑯᐊ 

ᑮᓇᐅᔭᑦ ᐊᑐᒐᒃᓴᕗᑦ ᒪᓕᒃᖢᒋᑦ. ᐅᖃᖅᑏ, ᑖᒃᑯᐊ 

ᐊᑐᐃᓐᓇᐅᑎᓐᓂᐊᐸᒃᑲ ᒪᓕᒐᓕᐅᖅᑎᓄᑦ. ᑖᒃᑯᐊ 

ᐅᑕᖅᑭᔪᑦ ᓲᖅ ᐊᒻᒪ ᐃᒪᐃᓐᓇᓕᑦᑕᓕᖅᖢᒋᑦ 

ᐋᖅᑭᒃᓯᒪᒐᑦᑎᒍᑦ ᖃᑦᓯᐅᓂᖏᑦ.  

 

ᑕᐃᒪ ᐅᖃᕈᒪᔪᖓ ᑕᐃᒪ ᐱᕕᒃᓴᖃᑦᑎᐊᔾᔮᖏᓐᓇᑦᑕ 

ᑲᓇᑕᒥ ᐃᒡᓗᓕᕆᔨᕐᔪᐊᑯᓐᓄᑦ 

ᐱᕕᒃᓴᖃᖅᑎᐊᖅᑎᑕᐅᓂᐊᖏᓐᓇᑦᑕ, ᑕᐃᒪᓐᓇ 

ᐊᖏᕈᑕᐅᓯᒪᔪᑦ ᒪᓕᒡᓗᒋᑦ ᓴᓇᒋᐊᖃᕐᓂᐊᖅᐳᒍᑦ 

ᐱᒋᖏᓐᓇᑦᑎᒍᑦ ᐱᖓᔪᒋᔭᐅᔪᓂᑦ ᑮᓇᐅᔭᑦ 

ᐱᔭᐅᓯᒪᖕᒪᑕ ᒐᕙᒪᓂᑦ ᐅᕙᑦᑎᓐᓄᑦ ᒐᕙᒪᒃᑯᓐᓄᑦ. 

ᒪᓕᒐᓕᐅᖅᑎᓄᑦ ᐃᓕᔅᓯᓐᓄᑦ ᐊᖏᕈᑕᐅᓯᒪᖏᒻᒪᑕ 

ᑮᓇᐅᔭᑦ ᐅᕙᖓ ᑕᕝᕙ ᐊᑐᑦᑎᐊᕆᐊᖃᖅᐸᒃᑲ 

ᑮᓇᐅᔭᑦ ᖃᑦᓯᐅᓂᖏᑦ ᒪᓕᒡᓗᒋᑦ ᑲᓇᑕᐅᑉ 

ᒐᕙᒪᒃᑯᓃᓐᖔᖅᑐᑦ 

ᑕᐃᒪᓐᓇᐃᖏᓐᓇᕐᓂᐊᖅᓱᖓᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ 

ᑭᖑᓪᓕᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᓄᓇᖁᑎᒋᔭᕋ 

ᒥᑦᑎᒪᑕᓕᒃ, ᐊᑕᐅᓯᕐᒥᒡᓘᓐᓃᑦ ᐃᒡᓗᒃᓴᒥᑦ 

ᐱᑎᑕᐅᖏᒻᒪᑦ. ᒥᓂᔅᑕ ᐅᖃᐅᑎᑦᑎᐊᕐᓛᖓ ᑭᓱᒥᑦ 

ᐱᔾᔪᑎᖃᓪᓚᑖᖅᖢᓂ ᒥᑦᑎᒪᑕᓕᒃ ᐊᑕᐅᓯᕐᒥᒡᓘᓐᓃᑦ 

ᐃᓚᒋᔭᐅᑎᑕᐅᓐᖏᓚᖅ ᐃᒡᓗᒃᓴᒧᑦ ᑕᕝᕙ ᓄᑖᓂᑦ 

ᑮᓇᐅᔭᓂ ᓴᖅᑭᑕᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᒪᓕᒐᓕᐅᖅᑎ 

ᐊᐱᕆᖕᒪᑦ. ᐅᖃᖅᑏ, ᐃᒪᓐᓇ ᑖᒃᑯᐊ ᓈᓴᐅᑎᑦ 

ᐊᑐᕆᐊᖃᓚᐅᕋᑦᑎᒍᑦ ᐊᑲᐅᓛᖑᔪᑦ 

ᐋᖅᑭᒃᓱᖅᓯᒪᓪᓗᑎᒍ ᓄᓇᓕᖕᓄᑦ ᐊᑐᓂ. ᑕᐃᒃᑯᐊ 

ᐱᑎᑕᐅᓚᐅᖏᑦᑐᑦ ᒥᑦᑎᒪᑕᓕᖕᒥᐅᑦ ᑭᓯᐊᓂ 

ᐊᓯᖏᑦ ᐃᒡᓗᑖᖅᑎᑕᐅᓯᒪᑎᓪᓗᒋᑦ ᐃᒻᒪᓐᓇ 

ᐊᔾᔨᒌᓕᖅᑎᑕᐅᔾᔫᒥᓇᓱᖕᒪᑕ ᓄᓇᕗᒻᒥᐅᑕᓗᒃᑖᑦ. 

ᓄᓇᓖᑦ ᐊᕕᒃᑐᖅᓯᒪᓂᖏᑕ ᐊᖏᔪᖅᑳᖏᓐᓂ 

ᐊᑐᓚᐅᖏᓐᓇᑦᑕ ᓄᓇᓖᑦ ᐊᑐᓂ ᐊᑐᓚᐅᕋᑦᑎᒍᑦ. 

ᑖᒃᑯᐊ ᐊᑐᖅᑕᐅᓯᒪᓪᓗᑎᑦ 

ᐃᒡᓗᑖᕆᐊᖃᓪᓚᕆᒃᑐᓂᑦ 

ᐅᑕᖅᑭᔪᖅᑕᖃᕐᓂᖓᓄᓪᓗ ᐃᒡᓗᒃᓴᓂᑦ. 

 

ᐅᖃᖅᑏ, ᐊᒻᒪᓗᒃᑲᓐᓂᖅ ᑕᒪᒃᑯᐊ 

ᐊᑲᐅᓈᑦᓯᐊᕈᓐᓇᖁᓪᓗᒋᑦ ᒐᕙᒪᑐᖃᒃᑯᓐᓂᑦ ᓲᕐᓗ 

ᐋᔩᖃᑎᒌᓚᐅᖅᑐᒍᑦ ᑕᐃᒪᓐᓇ 

ᐅᓄᖅᓯᒋᐊᖅᑕᐅᖁᓪᓗᒋᑦ ᑮᓇᐅᔭᑦ $300 ᒥᐊᓂᑦ 

ᐱᓇᓱᓚᐅᖅᓯᒪᒐᓗᐊᖅᑐᒍᑦ, 

ᖁᕕᐊᓱᑐᐃᓐᓇᓚᐅᖅᐳᒍᑦ $100 ᒥᓕᐊᓂᑦ 

ᖃᐃᑦᓯᔭᐅᒐᑦᑕ. ᑕᒪᒃᑯᐊ ᓄᓇᓖᑦ ᐊᕕᒃᑐᖅᓯᒪᔪᓂᑦ 

ᐊᓯᖏᑦ ᐱᔪᓐᓇᓐᖏᑎᓪᓗᒋᑦ ᐅᕙᒍᑦ ᓄᓇᕗᑦ 

ᒐᕙᒪᒃᑰᓪᓗᑕ ᑕᐃᒪᓐᓇ ᐱᔪᓐᓇᓚᐅᕋᑦᑕ. 

 

ᑕᒪᓐᓇ 3,500 ᐅᖓᑖᓄᑦ ᓱᓕ 

ᐃᒡᓗᑖᕆᐊᖃᕋᓗᐊᖅᑐᒍᑦ 

ᐊᒃᓱᕈᕆᐊᖃᓪᓚᕆᖕᓂᐊᖅᐳᒍᓪᓗ 

ᓂᕈᐊᖅᑕᐅᓯᒪᓪᓗᑕ ᒪᓕᒐᓕᐅᖅᑎᐅᓪᓗᑕ. ᑕᐃᒪᓐᓇ 

ᐃᒡᓗᑭᒃᓴᕐᓂᕆᔭᕗᑦ ᐋᖅᑭᒐᓱᒡᓗᒍ 

ᑕᒪᑐᒥᖓ.ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ 

ᒪᓕᒐᓕᐅᖅᑏᑦ ᖃᐅᔨᓂᐊᖅᐳᑦ ᐊᐱᖅᓱᕐᓇᖅ 

ᐃᓱᓕᒻᒪᑦ.  

 

ᐱᒋᐊᒃᑲᓐᓂᓚᐅᖏᓐᓂᑦᑎᓐᓂ 

ᑲᑎᒪᔾᔪᑎᒃᓴᑎᓐᓃᑦᑐᓂᑦ 22 ᒥᓂᑦ 

ᓄᖅᑲᖓᓚᐅᑲᒃᑕ.  

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:24-ᒥ 

ᐱᒋᐊᒃᑲᓐᓂᖅᑐᓂᓗ 15:55-ᒥ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᑲᑎᒪᔾᔪᑎᒃᓴᑦᑎᓐᓅᕐᒥᓗᑕ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ, ᑲᑎᒪᔨᕋᓛᓪᓗ 

ᐃᓱᒪᒃᓴᖅᓯᐅᖅᑎᓪᓗᒋᑦ. ᑲᑎᒪᔾᔪᑎᒃᓴᖅ 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓇᐃᓈᕈᑎᒃ ᖃᐅᔨᓴᐃᓂᕐᒧᑦ 

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐃᑲᔫᑎᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᑦᑎᒍᒪᔪᖓ ᓇᐃᓈᖅᓯᒪᔪᓂᑦ ᑭᐅᔾᔪᑏᑦ 

ᖃᐅᔨᓴᕈᑕᐅᓚᐅᖅᑐᓄᑦ ᑲᓇᑕᒥ ᑖᒃᑯᐊ 

ᓂᕿᑦᑎᐊᕙᓕᕆᓂᕐᒧᑦ ᐱᔾᔪᑎᖃᖅᑐᑦ 

ᖃᕆᑕᐅᔭᒃᑯᑦ. 

 

31-ᓂᒃ ᐊᐱᖅᑯᑎᖃᓚᐅᕐᒪᑕ ᐊᒻᒪᓗ 400 

ᑭᐅᓚᐅᖅᑐᑎᒃ. ᑖᒃᑯᐊ ᑭᐅᔾᔪᑎᒋᓚᐅᖅᑕᖏᑦ 

ᑕᒪᒃᑯᐊ ᖃᐅᔨᓇᕈᑕᐅᕗᑦ ᑭᒃᑯᓕᒫᑦ ᑕᐃᒪᓐᓇ 

ᓂᕿᑦᑎᐊᕙᓕᕆᓂᕐᒥᑦ ᑲᓇᑕᒥ ᑖᒃᑯᐊ ᖃᓄᖅ 

ᐃᓱᒪᒋᔭᐅᖕᒪᖔᑦ. 

 

ᑎᑎᖅᑲᑦ ᑖᒃᑯᐊ ᐅᖃᓕᒫᖅᑕᐅᑦᑎᐊᕐᓂᐊᖅᐳᑦ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᑕᑉᑑᓇ.  



ᕿᑎᖅᑰ, ᒪᐃ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᓴᐃᔨ: ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑎᒃ 

ᓄᓇᕗᒻᒧᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᓴᖅᑭᑎᑦᑎᒍᓐᓇᕋᒪ 

ᑐᓐᖓᓴᐃᔩᑦ ᑖᓐᓇ ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑎ 

ᓄᓇᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᓯᐅᑦᓴᒃ.  

ᒪᓕᒐᓂᒃ ᑐᓐᖓᕕᒃᑯᑦ ᐊᕐᕌᒍᑕᒫᑦ 

ᐅᓂᒃᑳᖓᑦ 2007 (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ  

ᓴᖅᑭᑎᑦᑎᒍᓐᓇᕋᒪ ᑖᒃᑯᐊ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ 2007-08. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 13. ᑲᑎᒪᔾᔪᑎᒃᓴᑦᑎᓐᓂᑦ 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐋᕆᐊᒃ.  

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓂ ᒥᓂᔅᑕᐃᑦ 

ᐅᓂᒃᑳᖓᑦ 100-ᒋᔭᖓᓐᓂ ᑲᑎᒪᓂᖏᓐᓄᑦ 

ᑲᑎᒪᔨᕋᓛᑦ ᒥᓂᔅᑕᐃᓪᓗ ᑐᖏᓕᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᒥᓂᔅᑕᐃᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ 

ᑲᑎᒪᓂᖓᑦ Hᐋᓕᕚᒃᓯᒥ, ᓅᕙ ᓯᑰᓯᐊᒥ, 

ᔪᓚᐃ 4-ᒥᒃ 6-ᒧᑦ, 2012 (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᑉᐳᖓ ᑖᒃᑯᐊ ᐅᓂᒃᑳᖅᑕᐅᓯᒪᔪᐃᑦ ᑖᒃᑯᐊ 

100-ᖏᓐᓂᕆᔭᖓᓂ ᑲᑎᒪᓂᕆᔭᐅᔪᑦ 

ᑲᑎᒪᔨᕋᓛᓄᑦ ᒥᓂᔅᑕᐃᑦ ᑐᖏᓕᖏᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᑲᑎᒪᔨᖏᑦ 

ᒥᓂᔅᑕᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᕼᐊᓕᕚᒃᔅᒥ 

ᑲᑎᒪᑎᓪᓗᒋᑦ ᔪᓚᐃ 4 ᐊᒻᒪᓗ 6-ᒧᑦ, 2012. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᓯᐅᑦᓴᒃ.  

ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᑦ 

ᐃᓚᔮᕇᑦᑐᓕᕆᓂᕐᒧᑦ ᒪᓕᒐᖅ ᐊᕐᕌᒎᑉ 

ᐃᓱᐊᓄᑦ ᐅᓂᒃᑳᖅ 2010-2011 (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 

ᓴᖅᑭᑎᑦᑎᒍᓐᓇᕋᒪ ᓄᓇᓕᖕᓂ ᑖᒃᑯᐊ ᑲᑎᒪᔨᕋᓛᑦ 

ᐃᓚᒌᑦ ᐱᑦᑎᐊᖅᑕᐅᖃᑦᑕᖏᓐᓂᖏᓐᓄᓪᓗ 

ᓴᐳᒻᒥᔭᐅᒍᑎ ᐊᕐᕌᒍᒧᑦ, ᐊᕐᕌᒎ ᓄᓐᖑᐊᓄᑦ ᐅᓂᒃᑳᑦ 

2010-11. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᑲᑎᒪᔾᔪᑎᒃᓴᑦᑎᓐᓄᐊᕐᒥᓗᑕ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᕐᓂᕐᒧᑦ. 

ᑲᑎᒪᔾᔪᑎᒃᓴᖅ 15. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᖅᑐᓄᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᑦ. ᒥᔅᑕ 

ᓯᐊᓪ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 051 - 3(3): 

ᐱᓕᕆᐊᖑᑦᑎᐊᕐᓂᖓᓄᑦ ᖃᐅᔨᓴᖅᑕᐅᓂᖓ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐃᑲᔫᑎᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᑲᓇᑕᒥ 

ᑐᓴᖅᑎᑕᐅᓚᐅᕐᒪᑦ ᒪᐃ 21, 2010-ᖑᑎᓪᓗᒍ; 

 

ᐊᒻᒪᓗ ᐃᒪᐃᒻᒪᑦ ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ 

ᐃᓂᖏᖅᓯᓚᐅᕐᒪᑕ ᑎᑎᖅᑲᑎᒍᑦ 

ᓂᕿᑖᕈᑕᐅᖃᑦᑕᖅᑐᓂᑦ. 

 

ᐊᒻᒪᓗ ᐃᒪᐃᒻᒪᑦ ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ 

ᑲᒪᒋᔭᖃᖃᑦᑕᕐᒪᑦ ᓂᕿᑦᑎᐊᕙᓕᕆᔾᔪᑎᒥᒃ ᑲᓇᑕᐅᑉ 

ᐅᑭᐅᖅᑕᖅᑐᖓᓂ; 

 



ᕿᑎᖅᑰ, ᒪᐃ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4654 

ᐊᒻᒪᓗ ᐃᒪᐃᒻᒪᑦ ᓄᓇᕗᒻᒥᐅᑦ, ᓄᓇᑦᑎᐊᕐᒥᐅᑦ, 

ᔫᑳᓂᒥᐅᓪᓗ ᐊᑦᑐᖅᑕᐅᕙᒻᒪᑕ 

ᓂᕿᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒥ ᑲᓇᑕᒥ 

ᐱᓕᕆᐊᖏᓐᓂᑦ; 

 

ᐊᒻᒪᓗ ᐃᒪᐃᒻᒪᑦ ᐃᓄᓕᕆᔨᑐᖃᒃᑯᑦ ᐊᒻᒪ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᑲᑎᒪᔨᖏᑦ ᒪᓕᒐᓕᐅᖅᑎᓂᑦ ᑲᑎᒪᖃᑎᖃᓚᐅᕐᒪᑕ 

ᐅᑐᐱᕆ 25, 2011-ᖑᑎᓪᓗᒍ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᑕᐃᒪᓐᓇ 

ᐊᑲᐅᓐᖏᓕᐅᕈᑎᖃᐃᓐᓇᕐᒪᑕ ᑲᔪᓯᑎᑕᐅᓂᖏᓐᓄᑦ 

ᓂᕿᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒥ ᑕᒪᒃᑯᐊ 

ᓂᕿᑦᑎᐊᕙᐃᑦ ᐊᑭᑐᓗᐊᖃᑦᑕᕐᓂᖏᓐᓄᑦ 

ᓄᓇᕗᒻᒥᐅᓄᑦ; 

 

ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᐃᓱᒫᓘᑕᐅᔪᑦ 

ᐅᖃᐅᓯᕆᔭᐅᓯᒪᓪᓗᑎᒃ ᒪᓕᒐᓕᐅᖅᑎᓄᑦ 

ᓄᓇᑦᑎᐊᒥ ᔫᑳᓂᒥᓗ; 

 

ᑕᐃᒪᐃᒻᒪᑦ ᐱᖁᔨᕗᖓ ᑐᒡᓕᖅᑕᐅᓪᓗᖓ 

ᑲᑎᒪᔨᐅᔪᒧᑦ ᖁᑦᑎᒃᑐᒧᑦ ᑖᒃᑯᐊ ᒪᓕᒐᓕᐅᖅᑎᒃᑯᑦ 

ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ ᑖᓐᓇ ᖃᐅᔨᓴᖁᓪᓗᒍ 

ᑖᒃᑯᓂᖓ ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᐅᑉ 

ᒥᒃᓵᓄᑦ ᐅᓂᒃᑳᕐᓗᓂᓗ ᑖᒃᑯᐊ ᖃᐅᔨᓯᒪᔭᖏᑦ 

ᐱᖁᔨᕗᖔᕈᑎᖏᓪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐋᑐᕚᒥ ᑲᑎᒪᔨᕐᔪᐊᓄᑦ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑖᓐᓇ ᐱᖁᔨᕗᖔᖅ ᓈᒻᒪᒃᑐᖅ. 

ᐱᒋᐊᓚᐅᖏᓐᓂᑦᑎᓐᓂ 

ᐊᐃᕙᐅᑎᒋᔭᐅᓂᐊᖅᑎᓪᓗᒋᑦ ᑖᒃᑯᐊ. ᑕᐃᒪ 

ᐃᖅᑲᐃᖁᔭᒃᑲ ᒪᓕᒐᓕᐅᖅᑏᑦ ᑕᒪᕐᒥᒃ 

ᐊᑕᐅᓰᖅᑕᕐᓗᑎᑦ ᐅᖃᓪᓚᒍᓐᓇᖅᑐᑦ 20 ᒥᓂᑦ. 

ᐱᖁᔨᕗᖔᓕᐅᖅᑐᖅ ᑖᓐᓇ ᓯᕗᓪᓕᖅᐸᐅᓗᓂ 

ᐅᖃᓪᓚᓂᐊᖅᐳᖅ, ᑐᖏᓕᖅᑎᐅᔪᖅ ᐅᖃᓪᓚᓕᕐᓗᓂ 

ᐊᒻᒪᓗ ᐱᖁᔨᕗᖔᓕᐅᖅᑐᖅ ᑖᓐᓇ  

ᑭᖑᓪᓕᖅᐹᒃᑯᑦ ᐅᖃᓪᓚᒍᓐᓇᖅᑐᖅ. ᐱᖁᔨᕗᖔᒧᑦ. 

ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖁᔨᕗᖔᓕᐅᖅᓱᖓ ᖁᕕᐊᓱᒃᐳᖓ ᑖᓐᓇ 

ᐃᑲᔪᖅᑐᕈᒪᓪᓗᒍ. 

 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ ᑕᐃᒪᓐᓇ 

ᐱᓕᕆᐊᕆᔭᖏᑦ ᖃᐅᔨᓴᖅᑕᐅᒍᒪᓯᒪᓪᓚᕆᖕᒪᑕ 

ᓂᕿᑦᓯᐊᕙᓕᕆᓂᖅ ᐅᑭᐅᑕᖅᑐᒥ. 

 

ᐅᖃᖅᑏ, ᐃᒪᓐᓇ ᖃᐅᔨᒪᓇᖅᐳᖅ ᐱᐅᖕᒪᑕ ᓂᖀᑦ 

ᑕᒪᒃᑯᐊ ᓲᕐᓗ ᐱᔾᔪᑎᒋᔭᑦ ᐊᒃᑐᐊᓂᖃᓪᓚᕆᖕᒪᑕ 

ᑕᒫᓂ ᐅᑭᐅᑕᖅᑐᒥᑦ ᐅᐃᖃᖏᑦᑐᓄᑦ 

ᓄᓕᐊᖃᖏᑦᑐᓄᓪᓗ, ᐅᓪᓗᑕᒫᑦᑎᐊᖅ ᑕᒪᒃᑯᐊ 

ᐱᓕᕆᐊᕆᔭᖏᑦ ᐅᑭᐅᑕᖅᑐᒥᑦ ᓂᕿᑦᓯᐊᕙᓕᕆᔩᑦ. 

ᑲᑎᒪᖃᑦᑕᐅᑎᖃᑦᑕᖅᓯᒪᓪᓗᑎᓪᓗ ᑲᑎᒪᔨᓕᒫᑦ  

ᑲᑎᒪᖃᑕᐅᓚᐅᕆᓪᓗᑎ ᑲᓇᑕᐅᑉ ᒐᕙᒪᒃᑯᖏᓐᓂ 

ᐃᓄᓕᕆᔨᒃᑯᑦ ᑭᒡᒐᑐᖅᑎᓪᓗ ᑕᒪᒃᑯᐊ 

ᑲᑎᒪᔨᒋᔭᐅᔪᑦ ᓄᓇᕗᒥ ᓂᐅᕕᖅᑎᒃᑯᓐᓂᑦ. 

 

ᐅᖃᖅᑏ, ᓯᑏᕙ ᐹᓐᑕᐃ ᑖᓐᓇ ᐅᖃᓪᓚᒃᑎᒋᔭᐅᔪᖅ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ ᑲᑎᒪᖃᑕᐅᓪᓗᓂ 

ᑕᐃᔅᓱᒪᓂ ᐅᖃᐅᓯᖃᓚᐅᕐᒪᑦ ᑖᒃᑯᓂᖓ. ᑕᒪᒃᑯᐊ 

ᑐᑭᓯᐅᒪᔪᑦ ᑖᑦᓱᒥᖓ ᐊᑐᖃᑦᑕᖅᑐᓪᓗ ᑖᒃᑯᐊ 

ᐊᐅᓪᓛᑦᓯᐊᓚᐅᕐᒪᑕ ᐊᑐᐃᓐᓇᖃᑦᑕᖅᑐᑦ ᑕᒪᒃᑯᐊ 

ᓂᐅᕕᖅᑎᑦ ᐊᑐᖃᑦᑕᕐᒪᑕ ᑖᒃᑯᓂᖓ ᐅᑭᐅᑕᖅᑐᒥᑦ 

ᓂᕿᑦᑎᐊᕙᓕᕆᓂᕐᒥᑦ ᑕᒪᓐᓇ 

ᑲᑕᒋᐊᖃᓚᐅᖏᒃᑲᓗᐊᕐᒪᑦ ᑎᑎᖅᑲᑎᒍᑦ 

ᓂᕿᑖᖃᑦᑕᕐᓂᖅ. 

 

ᐅᖃᖅᑏ, ᒥᔅᑕ ᕚᓐ ᑕᐃᓐ ᐅᖃᐅᓯᖃᓚᐅᖅᓱᓂᓪᓗ 

ᐊᑲᐅᖏᓕᐅᕈᑎᖃᓚᐅᖏᓐᓂᖓᓄ ᑎᑎᖅᑲᑎᒍᑦ 

ᓂᕿᑖᖃᑦᑕᕐᓂᖅ. ᐊᑕᐅᓯᖅ ᑭᓯᐊᓂ 

ᐊᑲᐅᖏᓕᐅᕈᑎᒋᔭᐅᓪᓗᓂ ᑐᐊᕕᐅᒥ,  

ᐃᓛᓪᓂᒃᑯᑦ ᑕᒪᒃᑯᐊ ᐃᑯᒪᐃᑦ 

ᐊᐅᓪᓚᖅᑎᑕᐅᖃᑦᑕᓚᐅᕐᒪᑕ ᐊᒻᒪᓗᑦᑕᐅᖅ ᑖᒃᑯᐊ 

ᐊᓯᖏᓪᓗ ᑎᑎᖅᑲᓂᐊᕐᕕᓕᕆᔨᒃᑰᖃᑦᑕᑎᓪᓗᒋᑦ. 

 

ᐅᖃᖅᑏ, ᐃᓕᓴᖅᓯᔪᖓ ᑖᒃᑯᐊ ᓄᓇᐅᖏᑦᑐᑦ 

ᐊᑲᐅᖏᓕᐅᕈᑎᖃᖃᑦᑕᓚᐅᕋᓗᐊᕐᖓᑕ 

ᐃᓛᓐᓃᓇᒃᑯᑦ ᑭᓯᐊᓂ ᓄᑖᑦᓯᐊᒻᒪᕆᒻᒥᑦ 

ᓴᖅᑭᑎᑦᑎᓚᐅᖅᓯᒪᒻᒪᑕ ᐅᖃᖅᓯᒪᔪᒥᑦ ᑕᒪᒃᑯᐊ 

ᑕᑯᔅᓴᐅᑎᐊᓂᖅᓴᐅᓂᐊᓂᕋᖅᑕᐅᓪᓗᑎ. ᑕᐃᒪᓐᓇ 

ᐊᑲᐅᖏᓕᐅᕈᑎᒋᔭᐅᓕᑐᐃᓐᓇᓚᐅᖅᓯᒪᒻᒪᑦ ᑖᓐᓇ 

ᑲᑎᒪᔨᒋᔭᐅᔪᓄᑦ ᓂᕿᑦᑎᐊᕙᓕᕆᓂᖅ  

ᐅᑭᖅᑕᖅᑐᒥᑦ ᑲᑎᒪᔨᒋᔭᐅᔪᓄᑦ ᐊᒻᒪᓗ 

ᑐᓂᔭᐅᓗᑎᑦ ᑖᒃᑯᐊ ᐃᑲᔪᕈᑎᒃᓴᐃᑦ ᑖᒃᑯᓄᖓ 

ᓂᐅᕕᖅᑎᓄᑦ. 

 

ᐅᖃᖅᑏ, ᐅᖃᐅᑎᔭᐅᓚᐅᕋᒪ ᓂᕈᐊᖅᑕᐅᕕᓐᓂ 

ᐊᑲᐅᖏᓕᐅᕈᑎᒋᔭᐅᓂᖏᓐᓄᑦ ᑕᒪᒃᑯᐊ 

ᑎᒃᑯᐊᖅᑕᐅᖃᑦᑕᕐᓂᖏᑦ ᑲᑎᒪᔨᒋᔭᓄᑦ ᐊᒻᒪᓗ 

conservative-ᑯᓐᓂ ᐊᐃᑉᐸᕆᔭᐅᔪᖅ 

ᑎᒃᑯᐊᖅᑕᐅᖃᑕᐅᓪᓗᓂ ᑲᑎᒪᔨᖏᓐᓄᑦ. 

 

ᖃᐅᔨᒪᒐᑦᑕ ᑖᒃᑯᐊ ᑕᕐᕆᔭᐅᓴᑕᐅᓯᒪᔪᑦ 

ᑲᑐᔾᔨᖃᑎᒌᓚᐅᕐᒪᑕ ᑖᒃᑯᐊ ᓂᐅᕕᖅᑎᒃᑯᑦ 

ᑯᐊᐸᒃᑯᓪᓗ ᑯᐸᐃᒃᒥ ᐅᖃᐅᓯᕆᔭᐅᖃᑦᑕᕐᒪᑕ 

ᓄᓇᑦᑎᓂ ᑕᐃᒪᓐᓇ ᐱᐅᖏᑦᑑᓂᖏᓐᓄᑦ. 

 

ᑖᒃᑯᐊ ᐱᖓᓱᑦ ᓂᐅᕕᖅᑏᑦ ᐃᒪᓐᓇ 

ᑲᑐᔾᔨᖃᑎᒌᓚᐅᕐᒪᑕ  

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᖃᖅᖢᑎ ᑐᒃᓯᕋᖅᖢᑎᑦ 

ᑐᒃᓯᕋᐅᑎᖃᖅᑑᔮᓚᐅᕐᒪᑕ ᑐᒃᓯᕋᐅᑎᒋᔭᖏᑦ 

ᐊᖏᖅᑕᐅᓪᓗᑎᑦ. ᑖᓐᓇ ᓄᑕᐅᖏᑦᑐᖅ 

ᑎᑎᖅᑲᑎᒍᑦ ᑎᑭᓴᐃᖃᑦᑕᕐᓂᐅᓚᐅᖅᓯᒪᔪᖅ 

ᓂᕿᓂᑦ ᐃᒪᓐᓇ ᐃᑉᐱᐊᔪᒻᒥᑐᐃᓐᓇᖅᖢᒋᑦ. 

ᑮᓇᐅᔭᓕᐅᕈᑎᖃᓚᐅᕐᒪᑕ ᑕᐃᒪᓐᓇ 

ᐅᓯᔭᐅᓂᖏᓐᓄᑦ. ᓂᐅᕕᖅᑎᓪᓗ 

ᖁᕕᐊᓱᒍᓐᓃᓚᐅᖅᓱᑎ, ᖁᕕᐊᓱᑉᐳᑦ 

ᑮᓇᐅᔭᓕᐅᖅᑐᖅᔪᐊᒻᒪᕿᐊᓘᓚᐅᕐᒪᑕ 

ᓂᐅᕕᖅᑎᒃᑯᑦ. 

 

ᓂᐅᕕᖅᑎᒃᑯᑦ ᑯᐊᐸᒃᑯᓪᓗ ᓴᐳᔾᔨᖃᑦᑕᕐᒪᑕ 

ᑖᒃᑯᓂᖓ ᐱᓕᕆᐊᕆᔭᐅᔪᒥᑦ. ᐱᓕᕆᓂᖏᑎᒍᑦ 

ᑖᓐᓇ ᐃᑲᔫᑎᒃ ᓈᒻᒪᓈᕆᐊᖅᑎᑕᐅᓯᒪᕗᖅ 

ᑖᒃᑯᓄᖓ ᓂᐅᕕᕐᕕᖁᑎᖃᖅᑑᓐᓄᑦ. 

 

ᐅᖃᖅᑎ, ᐊᖏᖃᑎᒋᔭᕋᓗᐊᕋ ᒐᕙᒪᑐᖃᒃᑯᑦ 

ᒥᓂᔅᑕᖓᑦ ᐅᖃᖅᑎᓪᓗᒍ ᓂᐅᕕᖅᑏᑦ 

ᐸᓯᔭᒃᓴᐅᒻᒪᑕ ᐊᑭᑐᓗᐊᖅᑐᐊᓘᓂᖏᓐᓂᑦ ᓂᖀᑦ 

ᖁᑦᑎᑦᑐᒥ. ᑭᓯᐊᓂᓕ ᑲᓇᑕᐅᑉ ᒐᕙᒪᒃᑯᖏᑕ 

ᒥᓂᔅᑕᖓ ᐃᓄᓕᕆᓂᕐᒧᑦ ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ ᑕᐃᑲᓂ ᒪᓕᒐᓕᐅᖅᑏᑦ 

ᓄᓇᕗᒦᖔᖅᑐᑦ ᐋᑐᕚᒥ ᑲᑎᒪᔨᐅᖃᑕᐅᔪᖅ 

ᑐᓂᓯᓚᐅᕐᒪᑕ ᓂᐅᕕᖅᑎᑦ 

ᐃᑲᔪᖅᑕᐅᓂᖅᓴᐅᔪᓐᓇᖁᓪᓗᒋᑦ ᑕᒪᒃᑯᓂᖓ 

ᓂᕿᓂᒃ ᑎᑭᓵᕆᔭᐅᖃᑦᑕᖅᑐᓂᒃ.  

 

ᐅᖃᖅᑏ, ᑕᐃᒪ ᓄᓇᕗᒻᒥᐅᖑᔪᒍᑦ ᐊᐱᕆᒍᑦᑎᒍ 

ᐃᓗᐊᓐᓂᖅᓴᐅᓕᕐᒪᖔᑕ ᑖᓐᓇᐅᓕᕐᒪᑦ 

ᓂᕿᑦᑎᐊᕙᓕᕆᓂᖅ ᑲᓇᑕᐅᑉ 

ᐅᑭᐅᖅᑕᖅᑐᖓᓃᓕᕐᒪᑕ? ᖃᐅᔨᒪᔪᐃᓐᓇᐅᔪᒍᑦ 

ᑭᐅᒐᔭᖅᑐᑦ ᐋᒡᒐᑦᑎᐊᒻᒪᕆᒃ. ᐅᐃᓂᐸᐃᒥᐅᑕᐅᔪᖅ 

ᑕᐃᒃᑯᐊ ᓂᐅᕕᖅᑎᓄᑦ ᐃᓚᒋᔭᐅᔪᖅ 

ᑲᖏᖅᖠᓂᕐᒧᑦ ᑎᑭᑎᑦᑎᖃᑦᑕᕐᒪᑕ ᐃᓛᓐᓂᒃᑯᑦ 

ᐊᑭᖃᓐᖏᑦᑎᐊᒻᒪᕆᒃᖢᑎᑦ ᑖᒃᑯᓇᖓᑦ ᓲᕐᓗ  

ᐃᓚᖏᓐᓄᑦ ᖃᐅᔨᒪᕗᒍᑦ ᑕᐃᒪᐃᓐᓇᐃᑦᑑᑎᓪᓗᒍ 

ᑭᒃᑯᑦ ᐃᑲᔪᖅᑐᖅᑕᐅᒻᒪᖔᑕ.  

 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖏᑦ 

ᒪᓕᒡᓗᒋᑦ ᑕᒻᒪᖅᓯᒪᔪᖅᓯᐅᑎᕐᔪᐊᖅ 

ᐱᔪᓐᓇᕐᓂᖃᕐᒪᑦ ᑎᒍᓯᒍᓐᓇᖅᖢᓂ ᑎᑎᖅᑲᓂᒃ 

ᐅᓂᒃᑳᓕᐅᕈᑎᒋᓂᐊᖅᑕᒥᓂᒃ ᑖᒃᑯᐊ ᑎᑎᕋᖅᑎᖏᑦ 

ᑎᑎᖅᑲᑎᒍᑦ ᑎᑭᓴᐃᖃᑦᑕᕐᓂᖅ ᓂᕿᓂᒃ ᑕᒪᒃᑯᐊ 

ᓇᓗᓇᐃᔭᑦᑎᐊᖅᓯᒪᒋᐊᖃᕐᒪᑕ ᐊᑲᐅᓈᕐᓗᑎᒡᓗ. 

 

ᐅᖃᖅᑎ, ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ 

ᓄᓇᓕᖕᓂᒥᐅᑕᐅᔪᓂᒃ ᑭᒡᒐᖅᑐᐃᔪᑦ  

ᐃᓄᒋᐊᓐᖏᓂᖅᓴᓂ ᖃᐅᔨᓴᑦᑎᐊᕈᒪᕗᑦ 

ᑕᒻᒪᖅᓯᒪᔪᖅᓯᐅᑎᕐᔪᐊᕆᔭᐅᓂᐊᖅᑐᖅ 

ᖃᐅᔨᓴᕐᓂᐊᖅᑕᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐱᖁᔨᕗᖔᕐᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᒡᓕᓯᖅᑲᐅᑎᓪᓗᖓ ᐱᖁᔨᕗᖔᕐᒥᒃ ᖁᕕᐊᓱᑦᑐᖓ 

ᐅᓪᓗᒥ ᓂᓪᓕᐅᑎᒋᔪᓐᓇᕋᒃᑯ. 

 

ᐅᖃᖅᑏ, ᐃᖅᑲᐅᒪᔪᔅᓴᐅᕗᑎ ᑲᑎᒪᔨᕋᓛᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖁᑎᖏᓐᓄᓪᓗ ᑲᑎᒪᔨᕋᓛᑦ 

ᐅᓂᒃᑳᓕᐅᖃᑦᑕᖅᓯᒪᒻᒪᑕ ᐊᑕᐅᓯᐊᕐᓇᑎᒃ ᐊᒻᒪᓗ 

ᐊᑕᐅᓯᐊᕐᓇᑎᒃ ᐅᖃᖃᑦᑕᖅᓯᒪᔪᑦ 

ᑕᒻᒪᖅᓯᒪᔪᖅᓯᐅᖅᑎ ᕿᒥᕐᕈᓇᖁᓪᓗᒍ 

ᓂᕿᑦᑎᐊᕙᓕᕆᓂᕐᒥᒃ ᐊᐅᓚᑦᑎᔪᓂᒃ. 

 

ᐱᒋᐊᖅᑎᑦᑎᔪᖅ ᓇᓗᓇᐃᖅᓯᖅᑲᐅᒻᒪᑦ 

ᑕᒻᒪᖅᓯᐅᒪᔪᖅᓯᐅᖅᑎᐅᑉ ᑎᑎᕋᕐᕕᖓ 

ᐱᔪᓐᓇᕐᓂᖃᖅᑐᖅ ᐊᒻᒪᓗ 

ᐃᖅᑲᓇᐃᔭᖅᑎᖃᐅᖅᖢᑎᑦ  

ᑕᒻᒪᖅᓯᒪᔪᖅᓯᐅᕈᒪᒍᑎᒃ ᑕᒪᑐᒥᖓ.  

 

ᐅᖃᖅᑏ, ᐃᖅᑲᐅᒪᔪᔅᓴᐅᒋᕗᑎᑦ ᐊᕐᕌᒍᓕᒫᖅ 

ᐊᑕᐅᓯᐅᓐᖏᑦᑐᓂᒃ ᒪᓕᒐᓕᕆᔨᓂᒃ 

ᒪᓕᒐᓕᐅᖅᑎᓂᒃ ᓄᓇᑦᑎᐊᕐᒥ, ᔫᑳᓂᒥ, ᓂᐅᕙᓪᓛᓐ 

ᐊᒻᒪᓗ ᑯᐸᐃᒃ ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᖓ 

ᐃᓱᒫᓘᑎᒋᔭᕋ ᓂᕿᑦᑎᐊᕙᓕᕆᓂᕐᒨᖓᔪᑦ 

ᐅᖃᐅᓯᕆᓪᓗᒋᑦ. 

 

ᖁᕕᐊᓱᑉᐳᖓ ᐊᔾᔨᐸᓗᐊᓂᒃ ᐱᖁᔨᕗᖔᕐᒥᒃ 

ᐱᑕᖃᕐᒥᔪᖅ ᔫᑳᓂᒥ ᒪᓕᒐᓕᐅᕐᕕᖓᓐᓂ 

ᐅᖃᐅᓯᕆᔭᐅᓂᐊᖅᑐᓂᒃ.  

 

ᐅᖃᖅᑏ, ᐃᖅᑲᐅᒪᔪᔅᓴᐅᕗᑎᑦ 2011-ᒥ 

ᑲᑎᒪᖃᑎᒋᖃᑦᑕᖅᓯᒪᓪᓗᑎᒃᑯ ᑲᓇᑕᐅᑉ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᓂᐅᕕᖅᑏᓪᓗ  

ᓇᓗᓇᐃᔭᓚᐅᖅᓯᒪᔭᕗᑦ ᐃᓱᒫᓘᑎᒋᔭᕗᑦ 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᕐᒧᑦ ᑐᕌᖓᔪᑦ 

ᐊᒻᒪ ᐃᓚᒋᔭᐅᖃᑕᐅᔪᐃᓐᓇᐅᓚᐅᖅᖢᑎᑦ 

ᒪᓕᒐᓕᐅᖅᑏᑦ ᐊᒻᒪᓗ ᒥᓂᔅᑕᐃᑦ.  

 

ᐅᓪᓗᒥ ᑖᓐᓇ ᐱᖁᔨᕗᖔᕈᑦ ᐊᑐᖅᖢᒍ ᐊᑕᐅᓯᕐᒥᒃ 

ᓂᐱᑖᕈᓐᓇᖅᑐᒍᑦ ᐱᐅᓯᒃᑲᓂᕐᓂᐊᕐᒪᑕ ᑕᒪᒃᑯᐊ 

ᓂᕿᑦᑎᐊᕙᓕᕆᓂᕐᒧᑦ ᑐᕌᖓᔪᑦ ᓄᓇᕗᒻᒥᐅᓄᑦ 

ᑲᓇᑕᒥᐅᓄᓪᓗ ᓂᕿᓂᒃ ᐊᑭᑐᓗᐊᓐᖏᑦᑐᓂᒃ 

ᓂᐅᕕᖃᑦᑕᕈᓐᓇᓂᐊᕐᒪᑕ ᐃᒻᒥᒧᑦ ᐊᒻᒪᓗ ᐃᓚᒥᓄᑦ. 

ᐅᓪᓗᒥ ᐱᖁᔨᕗᖔᕈᑦ ᐱᒋᐊᕈᑎᓪᓚᕆᐅᓂᐊᖅᑐᖅ 

ᓂᕿᖃᑦᑎᐊᕆᐊᖃᕐᓂᖅ ᓄᓇᕗᒻᒥ 

ᐅᖃᐅᓯᕆᓗᑎᒃᑯᑦ. 

 

ᐊᕐᕌᒍᒐᓴᓐᓄᑦ ᐊᑕᐅᓯᓐᖏᑦᑐᓂᒃ ᑲᑐᔾᔨᓗᑎᑦ 

ᒪᓕᒐᓕᐅᖅᑏᑦ ᒐᕙᒪᒃᑯᓪᓗ 

ᓂᕿᖃᑦᑎᐊᕆᐊᖃᕐᓂᒥᒃ ᐅᖃᐅᓯᖃᖃᑦᑕᖅᓯᒪᔪᒍᑦ 

ᓄᓇᕗᒻᒥ. ᑲᑐᔾᔨᖃᑎᒋᓕᓚᐅᖅᑕᕗᑦ ᓄᓇᕗᑦ 

ᑐᓐᖓᕕᒃᑯᑦ. ᒪᓕᒐᖅᑕᖃᓕᖅᑐᖅ ᒐᕙᒪᒃᑯᑦ 

ᐱᓇᔪᒃᑕᖏᑦ ᑕᒪᒃᑯᐊ ᑕᖅᑲᒃᑯᓄᖓ 

ᓴᖅᑭᔮᑦᑎᐊᓂᐊᕐᒪᑕ.  

ᒪᓕᒐᓕᐅᖅᓯᒪᒻᒥᔪᒍᑦ ᓂᖀᑦ 

ᑐᓐᓂᖅᑯᑕᐅᖃᑦᑕᕐᓂᖏᓐᓄᑦ ᑐᕌᖓᔪᓂᒃ 

ᑮᓇᐅᔭᖃᖅᑎᑦᑎᓯᒪᓪᓗᑕᓪᓗ ᓂᕿᑦᑎᐊᕙᓐᓄᑦ 

ᐃᓅᓯᖃᑦᑎᐊᓂᕐᒧᓪᓗ ᐊᑐᖅᑐᔅᓴᓂᒃ 

ᒪᓕᒐᓕᐅᖅᑎᐅᓪᓗᑕ.  

 

ᐅᖃᖅᑎ, ᐱᖓᓱᓂᓪᓗ ᓄᓇᓕᓐᓂᒃ 

ᑭᒡᒐᖅᑐᐃᑎᓪᓗᖓ ᐊᑭᑐᓗᐊᕐᓂᖅ ᑕᒪᓐᓇ 

ᐊᓯᖏᓪᓗ ᐅᖃᐅᓯᕆᖃᑦᑕᖅᓯᒪᔭᕗᑦ ᖁᑦᑎᑦᑐᒥ. 

ᖁᑦᑎᑦᑐᒥ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᒃ 

ᐅᖃᐅᓯᒋᖃᑎᒋᓯᒪᓪᓗᑎᒍ, ᐊᒻᒪᓗ 

ᐱᕚᓪᓕᕆᐊᖅᑕᐅᔭᕆᐊᖃᕐᓂᖏᑦ ᒐᕙᒪᑐᖃᒃᑯᑦ 

ᐃᑲᔫᑎᖏᑦ ᓲᕐᓗ ᐊᑭᓪᓕᒋᐊᕈᑎᒋᔭᐅᖃᑦᑕᖅᑐᑦ 

ᐅᑭᐅᖅᑕᖅᑐᒥᐅᑕᐅᔾᔪᓯᐊᑦ ᐊᒻᒪᓗ 

ᐃᑦᑐᖅᓯᐅᑎᑖᕆᔭᐅᖃᑦᑕᖅᑐᑦ.  

 

ᐅᖃᖅᑎ, ᐅᓪᓗᒥ ᐱᖁᔨᕗᖔᕈᑦ ᑕᒪᑐᒥᖓ 

ᐋᖅᑭᒋᐊᕈᑎᒋᔭᐅᒍᓐᓇᓂᐊᖅᑐᖅ. 

 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ ᐅᖃᖅᑕᐅᒻᒪᑦ 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᖅ 

ᕿᒥᕐᕈᓇᑦᑕᐅᑦᑎᐊᕆᐊᓕᒃ. 

 

ᑕᒪᒃᑯᐊ ᐃᓱᒫᓘᑎᒋᔭᒃᑲ ᐊᐱᖅᑯᑎᒋᔭᒃᑲᓗ 

ᖃᐅᔨᒪᔭᐅᑦᑎᐊᖅᑐᑦ ᑕᖅᑲᒃᑯᓄᖓ ᐊᒻᒪᓗ ᐅᓪᓗᒥ 

ᑖᒃᑯᐊ ᕿᒥᕐᕈᐊᓂᐊᖅᐸᒃᑲ ᖃᓄᐃᓕᐅᖃᑦᑕᕐᓂᕗᑦ. 

 

ᓂᕿᑦᑎᐊᕙᓕᕆᓂᖅ ᐊᑭᓪᓕᒋᐊᖅᑎᑦᑎᕙ?  

 

ᐅᕝᕙᓘᓐᓃᑦ ᐊᑭᑐᖏᓐᓂᖅᓴᐅᕌᕐᔪᓕᖅᐸᑦ ᓂᖀᑦ 

ᐊᑭᓪᓕᒋᐊᕈᑎᔅᓴᖏᓐᓂ ᐋᖅᑭᓱᐃᔾᔪᑕᐅᕚ 

ᑎᑎᖅᑲᒃᑯᕕᑦᑎᒍᑦᑕᐅᖃᑦᑕᑐᓂᒃ ᐊᑭᑭᓐᓂᖅᓴᐅᕚᑦ? 

 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᖅ 

ᐃᑲᔫᑕᐅᓇᓱᑉᐸ ᓂᐅᕕᖃᑦᑕᖅᑐᓄᑦ ᐅᕝᕙᓘᓐᓃᑦ 

ᓂᐅᕕᕐᕕᖃᖅᑎᓄᑦ? 

 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᖅ 

ᓴᖅᑭᔮᖅᑎᑦᑎᒍᑕᐅᒋᐊᒃᑲᓂᖅᐹ ᐊᑭᒋᔭᐅᕙᒃᑐᓂᑦ? 

 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᖅ 

ᐊᑭᑭᓪᓕᒋᐊᕈᑕᐅᕙᓪᓕᐊᕚ 

ᓇᓕᕌᕈᑎᖃᖅᑎᓂᖅᓴᐅᕙᓗ ᓂᐅᕕᖅᐸᒃᑐᓄᑦ 

ᐃᓪᓗᐊᓄᖔᕐᓘᓐᓃᑦ? 

 

ᑕᐃᒃᑯᐊᓗ ᑖᒃᓰᔭᐅᑏᑦ ᓂᕿᓂᒃ ᐊᑭᓪᓕᒋᐊᕈᑏᑦ 

ᐅᕙᑦᑎᓐᓄᑦ ᓂᐅᕕᖅᐸᑦᑐᓄᑦ 

ᐱᔭᐅᕙᓪᓕᐊᒐᓗᐊᖅᐹ? 

 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᕐᒧᑦ ᑲᑎᒪᔨᖏᑦ 

ᒪᓕᒃᑲᓗᐊᖅᐹᑦ ᑐᑭᑖᕈᑎᒥᓂᒃ? 

 

ᐅᖃᖅᑎ, ᑐᑭᓯᖅᑰᕋᕕᓐᒻᖓ ᑕᒪᒃᑯᐊ 

ᐅᖃᐅᓯᐅᖃᑦᑕᖅᓯᒪᒻᒪᑕ ᐊᒥᓱᐊᖅᑎ. 

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᒐ ᐃᖃᓗᑦᑑᑦᑎᐊᒥ 

ᐃᖅᑲᐃᑎᑲᐅᑎᒋᒐᔭᖅᑖᑎᑦ ᑭᐅᔾᔪᑎᖃᓐᖏᓐᓇᒪ 

ᐃᓘᓐᓇᖏᓐᓄᑦ. ᑭᓯᐊᓂᓕ ᑖᒃᑯᓂᖓᑦᑎᐊᖅ 

ᐊᐱᖅᓱᖃᑦᑕᖅᓯᒪᖅᑰᖅᑐᒍᑦ ᑕᕝᕙᓂ 

ᒪᓕᒐᓕᐅᕐᕕᒻᒥ. 

 

ᐅᖃᖅᑎ, ᐊᔾᔨᒌᓐᖏᓗᐊᖅᑐᑦ ᐅᖃᐅᑕᐅᓯᒪᔪᑦ 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᕐᒧᑦ 

ᑕᐸᐃᓐᓇᑦᑎᐊᖅᑐᑦ 

ᑎᑎᖅᑲᑎᒎᕈᑕᐅᖃᑦᑕᓚᐅᖅᑐᒥᓂᕐᒥᒃ 

ᐊᐅᓚᑦᑎᔨᐅᖃᑦᑕᓚᐅᖅᑐᑦ ᐅᖃᖅᓯᒪᕗᑦ ᓄᑖᖅ 

ᑕᒻᒪᓐᓂᖃᓗᐊᕐᒪᑦ. ᓂᐅᕕᖅᑏᑦ 

ᐃᓱᒫᓗᒋᐊᓐᖓᓚᐅᖅᓯᒪᕗᑦ ᑕᒪᑐᒥᖓ ᐃᑲᔫᑎᒥᒃ 

ᐃᓱᒪᒥᓂᒃ ᐊᓯᔾᔩᓯᒪᕗᑦ.  

 

ᐅᖃᖅᑏ, ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᖅ 

ᓴᖅᑭᑕᐅᒻᒪᑦ  

ᓂᕆᐅᓪᓕᖃᓪᓚᕆᓕᓚᐅᖅᑐᒍᑦ 

ᐊᑭᓪᓕᒋᐊᕐᓂᐊᕋᓱᒋᓐᓈᓪᓗᑕ ᓂᕿᑦᑎᓐᓂᒃ. 

ᑕᐃᒪᓐᖓᓂᒃ ᑕᐃᒪᐃᒃᑲᓗᐊᖅᑎᓪᓗᒍ ᒪᑯᐊ ᐃᓚᒃᑲ 

ᓂᕆᑎᒃᑭᑦ ᓄᓇᕗᒻᒥ ᑖᒃᑯᐊᓗ ᐊᑭᑐᓗᐊᖅᑐᐋᓗᐃᑦ 

ᑕᒪᒃᑯᐊ ᓴᖅᑭᐸᓪᓕᐊᑐᐃᓐᓇᓕᖅᑐᑦ. 

 

ᐃᒻᒪᖃ ᑲᓇᑕᐅᑉ ᒐᕙᒪᒃᑯᖏᑦᑕ ᑎᒥᖁᑎᖏᓐᓂᒃ 

ᐱᑕᖃᖅᑐᖅ ᑕᑎᒋᔭᑐᐊᕆᒍᓐᓇᕋᑦᑎᒃᑯ ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖏᑦ. ᑕᕝᕙᓐᖓᓪᓗ 

ᑎᑎᕋᕐᕕᐅᑉ ᖃᐅᔨᔭᖏᑦ 

ᓇᓗᓇᐃᖅᓯᓯᒪᑦᑎᐊᓂᐊᕐᒥᔪᑦ 

ᑕᒻᒪᖅᓯᒪᓐᖏᓪᓗᑎᓪᓗ. ᐅᖃᖅᑎ, 

ᐊᑑᑎᖃᕐᓂᐊᖅᑐᑦ ᓄᓇᕗᒻᒥᐅᑕᑐᐃᓐᓇᐅᖏᑦᑐᑦ 

ᐊᒻᒪᓗ ᑲᓇᑕᒥ ᒪᓕᒐᓕᐅᖅᑎᓄᑦ 

ᐃᑲᔫᑕᐅᔪᓐᓇᓂᐊᕐᒥᒻᒪᑦ ᑲᓇᑕᒥᐅᑕᐅᖃᑎᑦᑎᓐᓄᑦ 

ᓄᓇᑦᓯᐊᕐᒥ, ᔫᑳᓐ, ᒫᓂᑑᐸ, ᓂᐅᕙᓐᓛᓐ, 

ᓴᓯᑲᑦᑐᕚᓐ, ᑯᐸᐃᒃ-ᒥᓗ. ᑖᒃᑯᐊ 

ᐊᒃᑐᖅᑕᐅᓂᖃᓪᓚᕆᒻᒪᑕ.  

 

ᐅᖃᖅᑏ, ᐱᒋᐊᖅᑎᑦᑎᔪᖅ ᐱᖃᑎᒋᓪᓗᒍ 

ᐃᓕᔅᓯᓐᓂᒃ ᐊᔭᐅᖅᑐᐃᕗᖓ ᑖᓐᓇ 

ᐃᑲᔪᖅᓱᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖁᔨᕗᖔᕐᒧᑦ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑲᑎᒪᔨᐅᖃᑎᕗᑦ 

ᑖᔅᓱᒥᖓ ᓅᑦᓯᒋᐊᖅᑲᐅᖕᒪᑦ.  

 

ᐅᖃᖅᑎᑦᑎᔩ, ᓄᓇᕗᒻᒥᐅᑎᒍᑦ ᓱᓇᓗᒃᑖᓂᒃ 

ᐊᑭᑐᓂᖅᐹᓂᒃ ᓂᐅᕕᕋᓱᓚᐅᖦᖤᖅᐳᒍᑦ 

ᐆᒪᓇᓱᑐᐃᓐᓇᕐᓂᕐᒧᑦ. ᓂᕿᑖᕋᓱᒃᖢᓂ 

ᓂᐅᕕᕐᕕᖕᓂ ᓇᓂᒥᐊᖅ ᐊᑭᑐᓛᑦᑎᐊᓂᒃ 

ᓂᐅᕕᓲᖑᕗᒍᑦ. ᑲᓇᑕᐅᑉ ᒐᕙᒪᒃᑯᖏᑦ 

ᓴᖅᑭᑦᑎᓚᐅᖅᓯᒪᖕᒪᑕ ᑖᔅᓱᒥᖓ 

ᐋᖅᑭᒃᓯᒋᐊᕐᓂᕋᖅᖢᑎᑦ 

ᐊᐅᓪᓛᑦᑎᐊᖅᑑᔭᓚᐅᖅᑐᒥᒃ. ᐋᖅᑭᒋᐊᕐᒪᔾᔪᒃ ᓂᕿᑦ 

ᐊᑭᓗᒃᓯᓗᐊᖅᑑᔮᖅᓯᒪᓐᖏᑦᑐᑦ ᑕᐃᒪᓐᖓᓂᒃ. 

ᑖᒃᑯᐊ ᓂᐅᕕᕐᕖᑦ ᐊᖏᓂᖅᐹᖑᔪᑦ. ᑲᓇᑕᐅᑉ 

ᒐᕙᒪᒃᑯᖏᓐᓂ ᑮᓇᐅᔭᒥᒃ ᑐᓂᔭᐅᓲᖑᖕᒪᑕ 

ᐃᖏᕐᕋᔾᔪᑎᖓᓄᑦ ᓂᕿᐅᑉ 

ᐊᑭᓗᒃᓯᒋᐊᕈᑕᐅᖁᓪᓗᒍ  

ᓄᓇᓕᖕᒧᑦ ᑎᑭᑉᐸᑦ. ᑖᒃᑯᐊ ᑎᑭᑕᐅᔭᕌᖓᒥ 

ᓂᕿᓂᒃ ᐃᖏᕐᕋᓃᓐᓇᖓᓄᑦ ᐊᑭᓕᖅᓱᒋᐊᕈᑎᒥᒃ 

ᐱᕚᓪᓕᕈᑎᖃᖃᑦᑕᕐᒪᑕ. ᐃᓄᒃᑎᒍᑦ 

ᐃᓱᒪᖃᖅᑐᒍᓂᓛᒃ ᖃᓄᑭᐊᖅ ᑖᓐᓇ ᐅᕙᑦᑎᓐᓄᑦ 

ᑎᑭᖃᑦᑕᖏᒻᒪᑦ ᓂᐅᕕᕋᓱᒃᑐᓄᑦ. ᐃᖏᕐᕋᔾᔪᑖ 

ᐊᑭᓗᒃᓱᖅᓯᒐᓗᐊᕐᒪᑦ ᓂᕿ ᐊᑭᓗᒃᓯᕚᖅᑑᔭᕋᓂ.  

 

ᑕᒪᓐᓇ ᕿᒥᕐᕈᔭᐅᔭᕆᐊᖃᕐᓂᐊ ᐅᒃᐱᕆᕙᕋ ᑖᒃᑯᐊ 

ᓈᓴᐃᔨᕐᔪᐊᑦ ᑲᓇᑕᒥ ᓈᓴᐃᔨᒻᒪᕆᐅᖕᒪᑕ ᑕᐃᒃᑯᐊ 

ᕿᒥᕐᕈᒃᐸᑕ ᓴᐃᒻᒪᕐᓂᐊᕋᑦᑕ ᐊᑏᒃ ᕿᒥᕐᕈᓚᐅᕐᓕᑦ. 

ᐃᒻᒪᖃ ᐊᐅᓪᓛᑦᑎᐊᖅᑐᐊᓗᐃᑦ. ᐸᓴᒋᒐᑦᑎᒍᑦ 

ᐊᐅᓪᓛᑦᑎᐊᓐᖏᓐᓂᖓᓂᒃ ᐊᑏᒃ 

ᑕᓕᓐᖓᔪᖅᑕᖃᕆᐊᖃᓐᖏᑉᐸᑦ ᑖᒃᑯᐊ ᓈᓴᐅᔨᕐᔪᐊᑦ 

ᓈᓴᐃᓚᐅᕐᓕᑦ ᓇᓗᓇᕈᓐᓃᕐᓂᐊᕐᒪᑦ ᑕᒪᓐᓇ 

ᐃᖏᕐᕋᑦᑎᐊᕋᓗᐊᕐᒪᖔᑦ. 

ᐃᖏᕐᕋᑦᑎᐊᖏᓐᓇᓱᒋᒐᑦᑎᒍᑦ 

ᐃᖏᕐᕋᑦᑎᐊᓚᐅᖅᐸᑦ ᓂᕿᑦ ᐃᒪᓐᓇᓗᐊᕌᓗᒃ 

ᐊᑭᖃᖃᑦᑕᕋᔭᓐᖏᒃᑲᓗᐊᕐᒪᑕ ᓄᓇᑉᑎᓐᓂ.  

 

ᐅᖃᖅᑎᑦᑎᔩ, ᑕᒪᓐᓇ ᓅᑦᑎᒋᐊᕈᑕᐅᔪᖅ 

ᐃᑲᔪᖅᑐᕐᓂᐊᖅᑕᕋ ᓂᕈᐊᖅᑕᐅᕕᒋᓯᒪᔭᒃᑲ  

ᖃᐅᔨᒪᒐᑉᑭᑦ ᓂᕿᒥᒃ ᓂᐅᕕᕈᒪᒐᓗᐊᖅᖢᑎᒃ 

ᐊᔪᓕᓲᖑᖕᒪᑕ ᓂᕿᑦᑎᐊᕙᓐᓂᒃ ᐊᑭᑐᓗᐊᕐᓂᐊᓗᐊ 

ᐱᔾᔪᑎᒋᓪᓗᒍ. ᐃᖏᕐᕋᔾᔪᑎᖓ 

ᐊᑭᓗᒃᓯᒋᐊᖅᓯᒪᖦᖤᕋᓗᐊᖅᐸᑦ. ᑖᓐᓇ 

ᑲᑎᒪᔨᐅᖃᑎᒃᑲᓄᑦ ᐃᑲᔪᖅᑕᐅᖁᒋᕙᕋ. 

ᑕᒪᓐᓇᐃᓛᒃ ᓈᓴᐅᔨ ᖃᐅᔨᓴᖅᑏᑦ ᑕᒪᒃᑯᓂᖓ 

ᐊᐅᓪᓛᖅᑎᐊᕋᓗᐊᕐᒪᖔᑕ ᖃᐅᔨᑦᓯᐊᖅᐸᑕ 

ᓇᓗᓇᕈᓐᓃᕐᓂᐊᕐᒪᑦ ᖃᓄᖅ ᐊᐅᓪᓛᑦᓯᐊᕐᒪᖔᑦ 

ᓇᐅᒃᑯᓪᓗ ᐊᐅᓪᓚᑦᓯᐊᒃᑲᓐᓂᕈᓐᓇᕐᒪᖔᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐱᖁᔨᕗᖔᕐᒧᑦ. ᐊᑎᖁᑎᖃᕈᓐᓃᕋᒪ. ᑕᐃᓐᓇ 

ᐱᒋᐊᖅᑎᑦᑎᔪᖅ ᒥᔅᑕ ᓯᐊᓪ ᒪᑐᔾᔪᑎᓂᑦ 

ᐅᖃᐅᓯᖃᒃᑲᓐᓂᕈᒪᕖᑦ? ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᒃᑲᓐᓂᕐᕕᒃᓴᖃᕈᓐᓃᖅᑐᖓ ᑭᓯᐊᓂ 

ᓇᖏᖅᓯᖃᑦᑕᕐᓗᑕ ᓂᕈᐊᖁᔨᔪᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑖᓐᓇ ᒪᑐᔭᐅᖕᒪᑦ. ᓇᖏᖅᓯᖃᑦᑕᕐᓗᑕ 

ᓂᕈᐊᖁᔨᔪᖅ. ᑕᐃᒃᑯᐊ ᐱᖁᔨᕗᖔᕐᒥᑦ 

ᐃᑲᔪᖅᓱᖅᑐᑦ, ᐊᑏᑦ ᑕᐃᒍᒃᑯ ᐃᖏᓐᓂᐊᖅᐳᑎᑦ. 

ᐊᖏᖅᑐᐃᓐᓇᐃᑦ. 

ᒥᔅᑕ ᓯᐊᓪ. 

 

ᒥᔅᑕ ᐋᕆᐊᒃ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑕᑉᑑᓇ. 

 

ᒫᑕᒻ ᓯᕗᓕᖅᑎ. 

 

ᒥᔅ ᐃᐊᓪ. 

 

ᒥᔅᑕ ᑯᓱᒐᖅ. 

 

ᒥᔅᑕ ᐲᑕᓴᓐ. 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑯᖅ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒫᑕᒻ ᐅᒡᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᐃᓄᒃ. 

 

ᓇᓗᓇᐃᖅᓯᕗᒍᑦ. ᐱᖁᔨᕗᖔᕈᑦ ᑲᔪᓯᕗᖅ 17. 

ᐊᑭᕋᖅᑐᖅᑐᖃᓐᖏᑦᑐᓂ. ᐃᓘᓐᓇᖏᓐᓄᑦ 

ᒪᓕᒐᓕᐅᖅᑎᓄᑦ ᐊᖏᖅᑕᐅᔪᖅ, ᑲᔪᓯᕗᖅ. 

 

>>ᐸᑦᑕᑐᖅᑐᑦ 

 

ᖃᐅᔨᒃᑲᐃᔪᒪᔪᖓ ᑖᓐᓇ ᐅᖃᖅᑎᐅᓪᓗᖓ ᑖᒃᑯᐊ 

ᑎᑎᕋᕐᕕᒋᓂᐊᖅᐸᕗᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑎᑎᕋᕐᕕᖓᓄᑦ ᑖᓐᓇ ᐱᖁᔨᕗᖔᕈᑦ 

ᐊᓂᒍᓕᕐᓂᕋᕐᓗᒍ. 

 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 66 - ᓂᕈᐊᕈᑕᐅᔪᓄᑦ ᐃᓄᓕᒫᓄᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ, ᑎᑭᕋᕐᔪᐊᕐᒧᑦ ᐱᖁᔭᒃᓴᖅ 

6, ᐃᓱᒪᓯᐅᓂᕐᒧᑦ ᐱᖁᔭᕐᔪᐊᖅ 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᑦ ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑦ ᑕᐃᒫᑦᑎᐊᕐᒪᑦ. ᐊᖏᖅᑐᐃᓐᓇᐃᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 18: ᑲᑎᒪᔾᔪᑎᒃᓴᐃᑦ  

 

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᑦ ᒪᓕᒐᒃᓴᖅ 

64, ᒪᓕᒐᖅ ᐋᖅᑭᒋᐊᖅᑎᑦᑎᔾᔪᑕᐅᓂᐊᖅᑐᖅ 

ᐃᒥᐊᓗᓕᕆᓂᕐᒧᑦ ᒪᓕᒐᖅ, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᐋᖅᑭᒃᓯᒋᐊᕐᓂᐊᖅᑐᖅ ᑕᐃᒃᑯᐊ ᑮᓇᐅᔭᖁᑏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᕕᐊᑖᕐᕕᓐᓂᑦ 

ᕙᐃᓂᑖᕐᕕᓐᓂᑦ ᒪᑐᐃᖅᓯᓂᖅ ᓄᓇᕗᒻᒥ. 

ᐃᒥᐊᓗᐃᓪᓗ ᐃᓅᑉ ᐊᑕᐅᓯᐅᑉ ᐱᔪᓐᓇᖅᑕᖏᑦ 

ᐅᓄᖅᓯᒋᐊᖅᑕᐅᓗᑎᒃ 

ᐱᔪᓐᓇᐅᑎᖃᓐᖏᒃᑲᓗᐊᕐᓗᓂ 

ᐊᑭᑦᑐᕆᐊᖅᑕᐅᓗᑎᒡᓗ ᓯᖁᒥᑦᑎᔪᓄᑦ 

ᐊᑭᓕᐅᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐋᖅᑭᑦᑎᐊᖅᓯᒪᖕᒪᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐊᓕᐊᓇᐃᑦ ᑖᓐᓇ ᓂᓪᓕᕐᕕᒋᔪᓐᓇᕋᒃᑯ. ᑖᒃᑯᐊ 

ᒐᕙᒪᒋᔭᕗᑦ ᐱᒋᐊᖅᐸᓕᖅᖢᑎᒃ 

ᓇᓗᓇᐃᖅᓯᓚᐅᕐᒪᑕ ᑕᕝᕙᓂ ᑕᒪᑉᑕ mandate-ᒥ 

ᑖᓐᓇ ᐃᒥᐊᓗᓕᕆᓂᕐᒧᑦ ᒪᓕᒐᖅ ᑕᒪᕐᒥᒃ 

ᐊᖏᖁᔭᐅᓂᖓᓂ. ᑖᓐᓇ 

ᖃᐅᔨᓴᖅᑕᐅᓚᐅᖅᑑᒐᓗᐊᖅ ᓄᓇᓕᖕᓄᑦ 

ᓇᐃᔭᐃᓪᓗᑎᒃ ᑭᓯᐊᓂ ᑖᓐᓇ 

ᐋᖅᑭᒋᐊᖅᑕᐅᓐᖏᒻᒪᑦ ᒪᓕᒐᓕᒫᖅ. 

 

ᐃᓗᐊᓃᑦᑐᓕᒫᑦ ᐊᒥᓲᖕᒪᑕ. ᑕᐃᒪ ᐱᖁᔨᕗᖔᕈᑎ 

ᐋᖅᑭᒋᐊᕈᑎᑐᐃᓐᓇᑦᑎᐊᖅ ᐅᓄᑯᖓ 

ᐅᓄᓐᖏᑦᑐᑯᓗᖕᓄᑦ ᐃᒥᐊᓗᐃᑦ 

ᐊᔪᕐᓇᕈᓐᓃᖅᐹᓪᓕᕈᓐᓇᖁᓪᓗᒋᑦ ᓄᓇᓕᖕᓄᑦ, 

ᓂᐅᕕᕐᕕᖃᕈᓐᓇᖅᓯᖁᓪᓗᒋᓪᓗ ᑕᒪᒃᑯᐊ. ᓲᕐᓗ 

ᐱᕚᓪᓕᕈᑎᒃᓴᓄᑦ ᑕᒪᓐᓇ ᑕᐅᑐᖅᑰᕋᒃᑯ. 

 

ᑕᒪᓐᓇ ᒪᓕᒐᖅ ᑕᒪᕐᒥᓕᒫᖅ 

ᕿᒥᕐᕈᔭᐅᓚᐅᖅᑳᖅᑎᓐᓇᒍᑦ ᑖᓐᓇ 

ᐃᑲᔪᖅᓱᕈᓐᓇᔾᔮᓐᖏᓇᒃᑯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᖁᔭᒃᓴᕐᒧᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑲᑎᒪᔨᕋᓛᑦ ᓴᖅᑭᑕᐅᖕᒪᑕ ᕿᒥᕐᕈᓂᐊᖅᑎᓪᓗᒋᑦ 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᐃᓘᓐᓇᖓ 

ᕿᒥᕐᕈᓇᒃᑕᐅᓂᐊᓚᐅᖅᓯᒪᔫᒐᓗᐊᖅ ᑕᐃᔅᓱᒪᓂ. 

ᑖᒃᑯᐊ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᓘᔭᓚᐅᖅᑐᑦ 

ᓄᓇᕗᒻᒥᐅᑕᓂᒃ ᐊᒻᒪᓗ ᖁᔭᓐᓇᒦᖅᑐᒋᑦ 

ᑕᐃᒪᐃᓕᐅᕈᓐᓇᓚᐅᕐᒪᑕ. 

 

ᑭᓯᐊᓂ ᒪᓕᒐᒃᓴᖅ 64 ᐃᓚᐃᓐᓇᑯᓗᖏᓐᓂᒃ 

ᐊᓯᔾᔨᖅᓯᔪᖅ.  

ᑖᓐᓇ ᐊᑭᕋᖅᑐᕐᓂᐊᖅᑕᕋ ᒐᕙᒪᒃᑯᑦ 

ᒐᕙᒪᐅᓂᐊᖅᑐᑦ ᕿᒥᕐᕈᓇᓛᖁᔭᒃᑲ ᐃᓘᓐᓇᖏᓐᓂᒃ 

ᐃᒥᐊᓗᓕᕆᓂᐅᑉ ᐱᖁᔭᕐᔪᐊᖓᑦᑕ 

ᐃᓗᓕᓕᒫᖏᓐᓂ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᔭᒃᓴᕐᒧᑦ. ᒥᔅᑕ ᓂᓐᖓᖅ.  
 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓇᓚᐅᖅᓯᒪᔪᖅ ᓄᓇᓕᖕᓄᐊᑲᑕᓚᐅᖅᓯᒪᒐᑦᑕ 

ᑕᐃᒃᑯᐊ ᑲᑎᒪᔨᖑᖅᑎᑕᐅᓯᒪᓪᓗᒋᑦ ᐱᖃᑎᒋᓪᓗᒋᑦ. 

ᓄᓇᓕᖕᓄᐊᖅᑎᖃᑦᑕᓚᐅᖅᑐᒍᑦ 

ᐅᐸᒍᓐᓇᖅᑕᑦᑎᓐᓄᑦ ᐅᐸᒃᑕᐅᖃᑦᑕᓚᐅᖅᑐᒍᑦ 

ᓈᓚᐅᑎᒃᑰᖃᑦᑕᓚᐅᖅᖢᑕᓗ ᐊᒻᒪᓗ 

ᐃᓄᓕᒫᖅᑎᑦᑎᖃᑦᑕᓚᐅᖅᓯᒪᓪᓗᑕ. ᐃᓐᓇᐃᑦ 

ᖃᐃᖃᑦᑕᓚᐅᖅᑐᑦ ᒪᖁᒃᑲᓗᐊᖅᐸᑦ 

ᓯᕿᓐᓂᕋᓗᐊᖅᐸᑦ ᐊᕐᓇᐃᓪᓗ ᒪᒃᑯᑦᑐᓪᓗ 

ᑭᒃᑯᑐᐃᓐᓇᐃᑦ ᖃᐃᖃᑦᑕᓚᐅᖅᓯᒪᔪᑦ. 
 

ᑕᐃᒪ ᑮᓇᐅᔭᖅᑐᓗᓚᐅᖅᓯᒪᔪᖅ 

ᓄᓇᓕᖕᓅᖃᑦᑕᖅᑎᓪᓗᑕ ᐃᓱᒪᓯᐅᖅᑎᓪᓗᑕ 

ᑲᑎᒪᔨᐅᓪᓗᑕ ᑕᒫᓂ ᓄᓇᕗᒻᒥ. ᐅᐸᒍᓐᓇᖅᑕᕗᑦ 

ᑕᐃᒃᑯᐊ ᓄᓇᓖᑦ ᐅᐸᖃᑦᑕᓚᐅᖅᑕᕗᑦ. 

ᑕᐃᑲᓃᑦᑐᓐᓇᕐᓇᖏᒃᑲᓗᐊᖅᖢᖓ 

ᐃᓚᐅᔪᓐᓇᕌᖓᒪ ᐃᓚᐅᖃᑦᑕᓚᐅᖅᑐᖓ 

ᑕᖅᑲᒃᑯᐊᓗ ᑕᐃᒪᐃᑦᑑᖕᒪᑦ ᑖᓐᓇ 

ᐃᑲᔪᖅᓱᕐᓂᐊᖅᑕᕋ ᐱᖁᔨᕗᖔᕈᑦ 

ᑕᐃᑲᓃᓚᐅᖅᓯᒪᒐᒪ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᓐᓂ ᑲᑎᒪᔾᔪᑎᕕᓂᕐᓂ 

ᓇᓗᓇᐃᖅᑕᐅᓯᒪᓂᐊᖅᑯᑎᑦ ᑕᐃᑲᓃᖅᑲᐅᒐᕕᑦ. 
 

>>ᐃᓪᓚᖅᑐᑦ 
 

ᒪᓕᒐᒃᓴᕐᒧᑦ. ᒥᔅᑕ ᑕᐹᕐᔪᒃ. 
 

ᑕᐹᕐᔪᒃ: ᒪᒥᐊᓇᖅ. ᐊᐱᕆᔪᒪᖅᑲᐅᒐᓗᐊᖅᑕᒋᑦ, 

ᐅᖃᖅᑎᑦᑎᔩ, ᑖᓐᓇ ᓇᓗᓇᐃᖅᑕᐅᓯᒪᖁᓪᓗᒍ 

ᓂᕈᐊᕐᓂᕆᓂᐊᖅᑕᕗᑦ. ᑕᐃᓐᓇ ᐱᒍᓐᓇᕈᒃᑰᒐᓗᐊᖅ 

ᑖᓐᓇ ᐊᐱᕆᒍᒪᔾᔪᑎᒋᖅᑲᐅᓪᓗᒍ ᐱᒍᒪᓪᓛᓗᒃᑲᒃᑯ, 

ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᓯᖏᑦ ᓂᓪᓕᐅᑎᒃᓴᐃᑦ ᐱᖁᔭᒃᓴᕐᒧᑦ. ᐱᖁᔭᒃᓴᕐᒧᑦ. 

ᒥᔅᑕ ᓂᖏᐅᖓᓐ.  
 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇᑦᑕᐅᖅ ᓅᑦᑎᒋᐊᕈᑕᐅᓂᐊᖅᑐᖏᓛᒃ  

ᐃᓚᒋᐊᕆᓂᑐᐃᓐᓇᐅᖕᒪᓕᒑᖕᒪᑦ ᑲᔪᓯᒃᐸᑦ. 

 

ᓄᓇᓖᑦ ᑕᐃᒃᑯᐊ ᑭᒡᒐᖅᑐᖅᑕᒃᑲ 

ᐅᒃᐱᕈᓱᓕᖅᑎᑕᐅᓯᒪᓂᑰᔪᒻᒪᑕ ᑖᓐᓇ 

ᒪᓕᒐᐅᔪᒫᖅᑐᖅ ᐃᓗᐃᑦᑑᑎᓪᓗᒍ 

ᕿᒥᕐᕈᔭᐅᓗᒃᑖᕆᐊᔅᓴᖓᓂ ᓄᑕᐅᓯᑎᖅᑕᐅᓗᓂᓗ. 

ᑕᐃᒪᓐᓇᐃᓕᐅᔾᔮᖏᓐᓇᑦᑕ ᒫᓐᓇ 

ᐃᓚᒋᐊᕆᑐᐃᓐᓇᓪᓚᕆᒃᑲᑦᑕ. 

ᐅᒃᐱᕈᓱᓕᖅᑎᑕᐅᓂᕆᓚᐅᖅᑕᖏᑦ ᐊᑐᓐᖏᑦᓱᒋᑦ. 

 

ᑕᐃᒫᒃ ᐱᔾᔪᑎᒋᓪᓗᒍ ᑕᕝᕗᖓᑦᑕᐅᖅ 

ᐃᑲᔪᖅᑐᐃᔾᔮᖏᑦᑐᖓ ᓅᑦᓯᒋᐊᕈᑕᐅᔪᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐱᖁᔭᒃᓴᕐᒧᑦ. ᓂᕈᐊᕈᒪᓕᕐᒪᑕ. 

ᑎᑎᕋᖅᑕᐅᓯᒪᖁᔨᖅᑲᐅᖕᒪᑦ. ᓇᖏᖅᓯᖃᑦᑕᕐᓗᑎᒃ  

ᓂᕈᐊᖁᔨᓵᕐᒪᑕ. ᒪᓕᒐᓕᐅᖅᑎᓕᒫᑦ ᑖᔅᓱᒥᖓ 

ᐃᑲᔪᖅᓯᖅᑐᑦ ᓇᖏᖅᓯᕗᑦ. ᐊᑎᓯ ᑕᐃᒑᖓᒃᑭᑦ 

ᐃᖏᖃᑦᑕᕐᓂᐊᖅᐳᓯ. 

 

ᒪᕐᕈᒻᒪᕆᐊᓘᖕᓂᒃ ᓇᖏᖅᓯᖃᑦᑕᖅᖢᑎᒃ 

ᓂᕈᐊᖅᑕᐅᓗᐊᕐᒪᑕ ᐅᐃᒻᒪᓕᖅᐳᖓ.  

 

ᒥᔅᑕ ᐲᑕᓴᓐ 

 

ᒥᔅᑕ ᓂᓐᖓᖅ, ᐄ, ᐱᖁᔨᕗᖔᕈᑎᐅᔪᒧᑦ.  

 

ᒥᔅᑕ ᓂᓐᖓᖅ. 

 

ᒥᔅ ᐅᒡᔪᒃ. 

 

ᒥᔅᑕ ᐃᐊᓕᐊᑦ. 

 

ᒥᓂᔅᑕ ᐋᕆᐊᒃ. 

 

ᒥᓂᔅᑕ ᓯᐅᑦᓴᒃ. 

 

ᒥᓂᔅᑕ ᑕᑉᑑᓇ. 

 

ᒫᑕᒻ ᓯᕗᓕᖅᑎ. 

 

ᒥᓂᔅᑕ ᐃᐊᓪ. 

 

ᒥᓂᔅᑕ ᑯᓱᒐᖅ. 

 

ᐊᑭᕋᖅᑐᖅᑐᓕᒫᑦ ᐱᖁᔨᕗᖔᕈᑎᒧᑦ 

ᓇᖏᖅᓯᓚᐅᕐᒥᓕᑦ, ᐃᖏᓪᓗᓯᓗ ᐊᑎᓯ 

ᑕᐃᑐᐊᕈᒃᑯ. 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᓂᕈᐊᓐᖏᑦᑐᖃᖅᐹ? 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᐃᓄᒃ. 

 

ᒥᔅᑕ ᓯᐊᓪ. 

 

ᓂᕈᐊᕈᑕᐅᔪᑦ ᐃᒪᐃᓕᖓᔪᑦ: 10 ᓈᒻᒪᒃᓴᖅᑐᑦ 

ᐱᖁᔨᕗᖔᕈᑎᒥᒃ, 3 ᐊᑭᕋᖅᑐᖅᑐᑦ, 4 

ᓂᕈᐊᓐᖏᑦᑐᑦ. ᐱᖁᔨᕗᖔᕈᑕᐅᔪᖅ ᑲᔪᓯᕗᖅ. 

ᑕᐃᒪᓐᓇᐃᓐᓂᖓᓄᑦ ᒪᓕᒐᒃᓴᖅ 64 

ᐅᖃᓕᒫᖅᑕᐅᓂᖃᓕᖅᐳᖅ ᐊᐃᑉᐹᓂᒃ 

ᑲᑎᒪᔨᕋᓛᒃᑯᓄᐊᖅᑎᑕᐅᓪᓗᓂᓗ ᒪᓕᒐᓕᕆᓂᕐᒧᑦ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. 

ᐃᓱᒪᒃᓴᖅᓯᐅᕈᑕᐅᔪᑦ ᑲᑎᒪᔨᕋᓛᑦ ᒪᓕᒐᒃᓴᐃᑦ 

ᐱᔾᔪᑎᒋᓪᓗᒋᑦ ᐊᓯᖏᓪᓗ. ᐱᑕᖃᓐᖏᒻᒪᑦ. 

ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. 

ᐃᓱᒪᖅᓴᖅᓯᐅᕈᑎᖃᖅᑲᐅᓐᖏᒻᒪᑕ 

ᐅᓂᒃᑳᖅᓯᒪᓐᖏᓚᑦ. ᑲᑎᒪᔾᔪᑎᒃᓴᖅ 21. 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᐱᖓᔪᐊᓐᓂᒃ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔾᔪᑎᔅᓴᐃᑦ ᓯᑎᐱᕆ 5-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 



ᕿᑎᖅᑰ, ᒪᐃ 16, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4662 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 

ᐅᐱᕐᖔᒥ ᑲᑎᒪᓂᕗᑦ ᐃᓱᓕᑉᐳᖅ. ᐱᕕᖃᕐᓂᓐᓂᒃ 

ᖁᔭᓐᓇᒦᕈᒪᓪᓗᒋᑦ ᐱᔨᑲᑖᖁᑎᑯᓗᕗᑦ ᐅᕙᓂ. 

ᐃᖃᓗᖕᓃᓐᖔᖅᑐᖅ ᒪᓚᐃᔭ ᑲᒃᑭ, ᖁᔭᓐᓇᒦᑯᓗᒃ, 

ᐊᒻᒪᓗ ᖁᔭᒋᑦᑎᐊᒻᒪᕆᒃᖢᒍᓗ ᐊᕐᓇᑯᓘᒃ ᒪᕐᕉᒃ 

ᓴᓂᑭᓗᐊᕐᒦᖔᖅᑑᒃ, ᐱᓕᕆᑦᑎᐊᖅᓯᒪᖕᒪᑕ 

ᐊᕐᕌᒍᑦᑎᓐᓂ, ᓯᓚᑭ ᓄᕙᓕᓐᖓ ᐊᒻᒪᓗ ᐊᑭᓇᓯ 

ᖃᕝᕕᒃ. ᖁᔭᓐᓇᒦᒃ, ᑕᕝᕙᓂ ᐱᓕᕆᑦᑎᐊᖅᓯᒪᒐᑦᑎ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᕈᒪᖕᒥᔭᒃᑲ ᓂᐱᓕᕆᔨᖁᑎᕗᑦ ᑐᓵᔩᓪᓗ, 

ᓇᓗᓇᓐᖏᑦᑐᖅ ᑐᓵᓗᓯ ᑭᓯᐊᓂᐅᓯᒪᒐᑦᓯ ᐅᕙᓐᓂᒃ 

ᓂᐱᒐ ᐃᒪᐃᑦᑑᑎᓪᓗᒍ ᐅᓪᓗᓂᑦ ᐱᖓᓲᓕᖅᑐᓂᑦ, 

ᓇᓗᓕᖃᑦᑕᖅᑐᒃᓴᐅᓯᒪᒐᓗᐊᖅᐳᓯ 

ᖃᓄᐃᓕᒐᓗᐊᕐᒪᖔᕐᒪ. 

 

ᐊᒻᒪᓗ ᒪᒥᐊᑉᐳᖓ ᓇᕿᑦᑕᐃᔨᖁᑎᑦᑎᓐᓄᑦ 

ᑲᑎᒪᐅᑎᒥᓂᓕᐅᖅᑎᕗᑦ. 

 

ᖁᔭᓐᓇᒦᕈᒪᖕᒥᔭᒃᑲᑦᑕᐅᖅ ᐃᖅᑲᓇᐃᔭᖅᑎᕗᑦ 

ᑕᕝᕙᓂ ᒪᓕᒐᓕᐅᕐᕕᖕᒥ ᐱᓕᕆᑦᑎᐊᖅᓯᒪᒐᑦᓯ 

ᑕᐃᒪᓐᓇᐃᖏᓐᓇᓲᖑᒐᔅᓯ. 

 

ᒪᓕᒐᓕᐅᖅᑎᓕᒫᑦ ᐊᖅᑯᑎᖃᑦᑎᐊᕐᓂᐊᖁᕙᔅᓯ 

ᐊᖏᕐᕋᐅᕙᓪᓕᐊᓕᖅᑎᓪᓗᓯ ᐱᓇᓱᐊᕈᓯᕐᒥᓗ 

ᓄᖅᑲᖓᓐᓇᐅᑎᓪᓗᒍ ᓄᖅᑲᖔᑦᑎᐊᕐᓂᐊᕆᕗᓯ 

ᐊᐅᔭᖃᑦᑎᐊᕐᓂᐊᖅᐳᓯᓗ.  

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᓐᖑᕋᓱᖕᓂᖓᓂ, ᓯᑎᐱᕆ 5, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᖅ 16:30-ᒧᐊᖅᑎᓪᓗᒍ



 

 

 

 

 


